
«Кыргыз тили» 1-курстун улантуучу топтору үчүн кыргыз тилинин
практикалык курсу боюнча АО ж КЖ бөлүмүнүн студенттери үчүн усулдук
колдонмо  / И.Раззаков атындагы КМТУ

Усулдук колдонмонун негизги максаты орус мектепти бүткөн
студенттерге кыргыз тилинин фонетикасын, грамматиканын бир  бөлүгү
болгон морфологияны жана   элдик озеки чыгармаларды б.а. дүйнөдө
теңдеши жок „Манас“ үчилтигин,  кенже эпосторду ошондой эле  иш
кагаздар стилин жана жалпы эле стилистиканы өздөштүрүү, сүйлөө речин
өнүктүрүү болуп эсептелет. Жогорудагы айтылган программа боюнча
киргизилген темаларды окутуу менен бирге көнүгүүлөр, тапшырмалар
аркылуу өтүлгөн темаларды өздөштүрүү, студенттердин сөз байлыгын
арттыруу болуп саналат.

И.Раззаков атындагы КМТУнун  АО ж КЖ бөлүмүнүн 1-курсунун

улантуучу топторунун студенттери  үчүн түзүлгөн.

Рецензент:  улук окут. Исмаилов А.Ү.

Түшүндүрмө кат

Бул усулдук колдонмо кыргыз тилинин практикалык курсу боюнча 1-
курстун улантуучу топтору үчүн түзүлдү. Усулдук колдонмонун негизги



3

максаты - орус мектепти бүткөн студенттерге кыргыз тилинин фонетикасын,
грамматиканын бир  бөлүгү болгон морфологияны жана элдик озеки
чыгармаларды б.а. дүйнөдө теңдеши жок „Манас“ үчилтигин,  кенже
эпосторду ошондой эле иш кагаздар стилин жана жалпы эле стилистиканы
өздөштүрүү, сүйлөө речин өнүктүрүү болуп эсептелет. Жогорудагы айтылган
программа боюнча киргизилген темаларды окутуу менен бирге көнүгүүлөр,
тапшырмалар аркылуу өтүлгөн темаларды өздөштүрүү, студенттердин сөз
байлыгын арттыруу болуп саналат.

Жогорку билимге ээ болгон адистердин сөзсүз түрдө кыргыздын басып
өткөн жолун, коомдук аң – сезимин, турмуштук тажрыйбасын, үрп-адат,
каада-салттарын, миң жылдап сакталып келген „Манас“ дастанын жана
элибиздин жашоо тиричилигин сүрөттөгөн кенже эпосторду билиши мыйзам
ченемдүү көрүнүш. Аларды окутуу менен бирге студенттердин Ата журтун,
эл-жерин жан  дили менен сүйүүгө, ынтымактуу жашоого тарбиялоо. Эң
башкысы – улууну  урматтап, кичүүнү ызааттаган, ыймандуу,
адамгерчиликтүү инсандарды тарбиялап калыптандыруу, патриоттуулукка
үндөө болуп саналат. Ошондой эле программа боюнча   морфология бөлүмү,
ага карата көнүгүүлөр, тапшырмалар ылайыкталып киргизилди.

Кыргыз Республикасынын мамлекеттик гимни

Сөзү: Ж.Садыков, Ш.Кулуевдики
Обону: Н.Давлесов, К.Молдобасановдуку

Ак мөңгүлүү аска-зоолор, талаалар,
Элибиздин жаны менен барабар.

Сансыз кылым Ала-Тоосун мекендеп,
Сактап келди биздин ата-бабалар.

Кайырма:
Алгалай бер, кыргыз эл,
Азаттыктын жолунда,
Өркүндөй бер, өсө бер,
Өз тагдырың колуңда.

Байыртадан бүткөн мүнөз элиме,
Досторуна даяр дилин берүүгө.
Бул ынтымак эл бирдигин ширетип,
Бейкуттукту берет кыргыз жерине.

Кайырма:
Алгалай бер, кыргыз эл,
Азаттыктын жолунда,
Өркүндөй бер, өсө бер,
Өз тагдырың колуңда.

Аткарылып элдин үмүт тилеги,
Желбиреди эркиндиктин желеги.
Бизге жеткен ата салтын, мурасын,
Ыйык сактап, урпактарга берели.

Кайырма:
Алгалай бер, кыргыз эл,
Азаттыктын жолунда,
Өркүндөй бер, өсө бер,
Өз тагдырың колуңда.

1-сабак
Грамматикалык тема: Тыбыш жана тамга
Сабактын темасы: Кыргыз тилинин жана жазуусунун кыскача тарыхы.

Сабактын максаты: Кыргыз тили, жазуусу жөнүндө кыскача маалымат

берүү. Тыбыш менен тамганын айрымачылыгын түшүндүрүп, студенттерге

жеткирүү.

Теориялык бөлүм

Тилдеги тыбыштардын жасалышы, тыбыштык системасы, тыбыштык
өзгөрүүлөрү жөнүндөгү тил илими фонетика деп аталат.

Тыбыштарды жасоого катышкан органдарды сүйлөө органдары дейбиз.
Аларга: дем алуу органдары, үн түйүндөрү, ооз жана мурун көңдөйү, тил
жана эриндер, борбордук нерв системасы ж.б. кирет.

Белгилүү бир тартип боюнча кабыл алынган тамгалардын жыйындысы
алфавит деп аталат.

Сөздөгү айрым үндөр тыбыш деп аталат. Тыбыштарды белгилөө үчүн
кабыл алынган шарттуу белги – тамга. Кыргыз тилинде 36 тамга 39 тыбыш
бар.

Тамганы жазабыз, көрөбүз жана окуйбуз. Ажыратуу жана ичкертүү
белгилери тыбышты туюндурбайт, бирок тамга катары эсептелет. Мисалы:
пальто – алты тамга беш тыбыш.

Созулма үндүүлөр эки тамга менен белгиленсе да бир тыбышты
билдирет. Кыргыз тилиндеги к, г, ж тамгалары эки тыбышты билдирет.

Тыбыштар эки чоң топко бөлүнөт.
1) Үндүү тыбыштар - 14
2) Үнсүз тыбыштар – 25

Практикалык бөлүм
Көнүгүүлөр

1.Төмөнкү сөздөрдү тыбыш жана тамгага ажыраткыла. Канча тамга,
канча тыбыш бар экенин экенин айтып бергиле.

Суур, талаа, аргымак, көчөт, ырыс, жылдыз, дүкөн, февраль, жайлоо,
жаан, төө, китеп, дарак, көгүчкөн.

2.Төмөнкү сөздөрдөн сүйлөм түзгүлө. Созулма үндүүлөрдүн
жазылышына көңүл бургула.

Бир тууган, ээн, аары, күчтүү, кичирээк, оозеки, туурдук, жоош, жээк,
зоо, кууш.

3.Көп чекиттин ордуна тиешелүү созулма үндүүлөрдү кошуп жазгыла.
Бор...н, ак к..., м...нөт, т...нөгүч, алк..., б...рчак, к...м, с...май, б...дай,

тар.... т...ра, б..., жаз...чу.

Орхон-Енисей эстеликтери

Текстти окуп чыккыла, түшүнгөнүңөрдү айтып бергиле.

Тил жана элдин тарыхы
Кыргыз эли – Орто Азиядагы байыркы элдердин бири . Анын тили да

байыртадан бери жашап келе жаткандыгы талашсыз. Арийне, ал өзүнүн узак
мезгилдер ичиндеги өнүгүү доорунда  далай өзгөрүүлөргө учуроосу мүмкүн,
анткени тил менен коом тыгыз байланышта болот.

Кыргыз тили – кыргыз элинин улуттук тили. Ал лексикалык байлыгы
мол, грамматикалык курулушу өркүндөгөн, өсүп-өнүккөн тилдин катарына
кирет. Өзүнүн чыгыш теги боюнча түрк тилдеринин катарына кошулат.

Кыргыз тили бүгүнкү күндө түрк тилдеринин ичинде жазмасы өнүккөн,
адабий тилдин нормалары дээрлик такталган улуттук тил катары өнүгүүдө.

Октябрь Революциясына чейин кыргыз элинин жазуусу болгон эмес
деген туура эмес ой-пикирлер айтылып келген. Кыргыз эли дүйнө элдери
сыяктуу эле өзүнүн тарыхын, үрп-адатын,салтын, маданиятын, тилин сактап
келген жана жазуу-сызуусу да илгертеден эле бар экендиги тарыхый
маалыматтардан улам белгилүү. Жазуу эстеликтери Тывадан, Тоолуу
Алтайдан, Якутиянын түндүгүнөн жана Кыргызстандын Талас өрөөнүнөн
табылган. Биздин күндөргө жетип келген ташка чегерилип калтырылган
Орхон-Енисей эстеликтери кыргыз элинин 6-кылымдардан бери эле өзүнчө
жазуусу бар экендигин далилдеп турат. Орхон-Енисей жазуусу – түрк
тилинде сүйлөгөн элдердин жазма эстеликтери болуп эсептелет.

 Бул Орхон-Енисей жазуулары илимде 17-кылымдын аягынан бери
белгилүү болсо да, анын мааниси 19-кылымдын аягында гана чечмеленген.
Академик В.Радлов алардын баарын которуп, 1897-жылы бастырып
чыгарган. Енисей жазууларын кыргыз адабиятынын башталгыч булагы
катары караса болот, анткени анда көркөм адабиятка таандык каражаттар
орун алган.  Орхон-Енисей жазуулары ислам дининин таралышы менен
акырындап колдонулбай, унутулуп калган. Түрк тайпалары араб алфавитин
колдонууга өткөн. Араб тамгасында иш кагаздарын, тарыхый документтерин,
адабий чыгармаларын ж.б. жазып калтырышкан.

20-кылымдын 1924-жылы кыргыз эли өзүнчө бөлүнүп, өз эне тилинде
окуу китептери жазыла баштады. Алгач улуттук жазуу реформаланган араб
алфавитинде жүргүзүлгөн. Бирок ал кыргыз тилинин фонетикалык
түзүлүшүнө ылайык келбегендиктен, 1928-жылдан баштап латын
графикасынын негизинде түзүлгөн жаңы алфавит колдонула баштаган.
Кыргыз элинин сабатсыздыгын жоюп, жазуусун өнүктүрүп, маданиятын
жогорулатууда латын алфавитинин аткарган ролу өтө чоң болду. Бирок
кыргыз тилинин лексикасы орус жана интернационалдык терминдер менен
байып, илимдин жана техниканын дүркүрөп өсүшүнө латын алфавити эми өз
милдетин толук өтөй албай калды. Ошондуктан улуттук республикалардын
саясий жана маданий жактан тез өсүшүн камсыз кыла турган орус
алфавитине өтүү зарылдыгы пайда болду.

Кыргыз эли 1941-жылдан тартып 36 тамгадан турган орус
графикасынын негизинде түзүлгөн жаңы жазууга өткөн. Азыркы кыргыз
жазуусу фонетика-морфологиялык принципке негизделген. Орус
кириллицасынын негизинде түзүлгөн жаңы кыргыз алфавитинде төмөнкүдөй
өзгөчөлүктөр киргизилген:
 - орус алфавитиндеги бардык тамгалар кабыл алынып, тамгалардын
окулушундагы жалпы эрежелер сакталган;
 - кыргыз тилинин тыбыштык өзгөчөлүктөрүнө ылайык кыргыз алфавитинин
курамына ң, ү, ө тамгалары кошумча киргизилген;
 - орус жана кыргыз тилдериндеги сөздөрдү бирдей жазуу максатында к(ы),
г(ы), ж(ы) тамгалары киргизилген эмес.

Тексттен кийинки тапшырмаларды аткаруу
1.Кыргыз тили теги боюнча кайсы тилге кирет?
2.Байыркы кыргыз жазуулары кайсы мезгилдерге таандык экен?
3.Кыргыз эли колдонгон жазуулар, алфавиттер кайсылар?

Кыргыз Республикасынын мамлекеттик тил гимни

Сөзү: Сейит Алтымышовдуку
Обону: Бакыт Алишеровдуку

Тил жаралып Көкө-теңир таңынан,
Адамзаттын дөөлөтүнө буйруган.
Адам деген түп сөзүнөн элимдин,
Кыргыз тили ай-ааламга жаңырган.
Кайырма: Кыргыз тили – жүрөгүм,

      Манас ата туу туткан.
      Кыргыз тили – Мекеним
      Менин өлкөм Кыргызстан!

Мекен тили Атажурттун кареги,
Биримдиги, күч-кубаты, тиреги.
Мекен тили куттуу кыргыз элимдин,
Көкүрөктө согуп турган жүрөгү.
Кайырма: Кыргыз тили – жүрөгүм,

      Манас ата туу туткан.
      Кыргыз тили – Мекеним
      Менин өлкөм Кыргызстан!

Мекен тилин ыйык тутуп сактайлы,

Мекен тили бак-таалайдын кутманы.
Мекен тили кан жаныбыз, туубуз,
Ата журттун келечеги, ак таңы.
Кайырма: Кыргыз тили – жүрөгүм,

      Манас ата туу туткан.
      Кыргыз тили – Мекеним
      Менин өлкөм Кыргызстан

Ырды жаттагыла
   Бирге жүрөм, эне тилин кадырлайм,
 Бул тил менен: иштейм, сүйлөйм, ыр ырдайм.
Башка тилди жандан жакшы көрсөм да

   Эне тилим, сүйгөнүмдөн жаңылбайм.
(А.Осмонов)

  Ким барктаса өз энесин, өз тилин
Барктай билет дүйнө элинин көп тилин.

  Ар улуттун энеси улуу, тили улуу
   Өйдө, ылдый деп айта албайбыз эч бирин.

Эне тилин билбеген эси жогун аныктайт.
          Эне тилин сүйбөгөн элин сүйүп жарытпайт.

(Б.Сарногоев)

2-сабак

Грамматикалык тема: Кыргыз тилиндеги үндүү тыбыштар, алардын
бөлүнүшү.
Тема: «Манас» эпосу–кыргыз элинин баатырдык эпосу.
Сабактын максаты: Студенттерге «Манас» эпосу тууралуу жалпы түшүнүк
берүү жана кыргыз тилиндеги үндүү тыбыштардын бөлүнүшүн түшүндүрүү

Теориялык бөлүм
Жалаң гана үн катышып айтылган тыбыштар үндүү тыбыштар деп

аталат. Алар: а,о,ө,э,ы,и,ы,у,ү,аа,оо,өө.ээ,уу,үү – 14
Кыргыз тилиндеги үндүү тыбыштар тилдин, эриндин катышына,

жаактын ачылышына жана созулуп айтылышына карай төрткө бөлүнөт.
Үндүү тыбыштардын тилге карай бөлүнүшү

Жоон үндүүлөр: а,о,ы,у,аа,оо,уу
Ичке үндүүлөр: э,и,ө,ү,ээ,өө,үү

Үндүү тыбыштардын эринге карай бөлүнүшү
Эринчил үндүүлөр: о,у,ө,ү,оо,үү,өө,уу
Эринсиз үндүүлөр: а,и,э,ы,аа,ээ

Үндүү тыбыштардын жаакка карай бөлүнүшү
Кең үндүүлөр: а(аа), э(ээ), о(оо), ө(өө)
Кууш үндүүлөр: ы,и,у,ү,уу,үү

Үндүү тыбыштардын айтылышына карай бөлүнүшү

Созулма үндүүлөр: аа,оо,уу,үү,ээ,өө
Кыска үндүүлөр: а,э,у,ү,и,о,ө,ы

Практикалык бөлүм

Көнүгүүлөр

1.Ырды окуп чыгып,  эринчил үндүүлөрдүн алдын сызгыла

Комуз

Үч буроо, жалгыз тээк, үч кыл комуз,

Чертилбейт, күүгө келбейт,чебер колсуз.

Опоңой, көргөн көзгө жөпжөнөкөй,

Бирок да өнөрү бар айтып болгус.

Кылымдан кылым санап көксөй-көксөй,

Жыргалдуу биздин ушул күндү көздөй,

Бул комуз, көп сууларды ичип келген,

Эли да комузундай жөпжөнөкөй. (А.О.)

2.Төмөнкү сөздөрдү катыштырып сүйлөм түзгүлө жана туура
вариантын бергиле.

Күштүү, коркунуштуу, уштуу, биссиз, түссүз, жыгаштуу, намбы, үссөң,
суммайынча, кийиңки, муруңку, кештеди.

3.Төмөнкү сөздөргө үндөштүк мыйзамына ылайык келүүчү мүчөлөрдү
улагыла.

Орок, буйрук, канат, асман, укук, урук, үмүт, байрак, хан, өкмөт, уюм.
Үлгү: гүл+дөр+дү

«Манас» эпосу–кыргыз элинин баатырдык эпосу.

Зор «Манас» көлөмүнө жетпес ченем,
Чарчабай үч ай айтса түгөнбөгөн.
Кыргызда дагы толгон көп укмуштар,
Чынында баары сенин күчүң белем.

(А.Осмонов)
    «Манас» эпосу – кыргыз элинин улуу мурасы, улуттук сыймыгы. Ата –
бабаларыбыз ыйык тутуп, укумдан-тукумга сактап келе жаткан түгөнгүс
байлыгы.

   Жанрдык белгилери жактан «Манас» баатырдык эпоско жатат. Бирок анын
камтыган мазмуну, берген маалыматы алда канча кеңири жана терең. Ал
кылымдар бою муундан-муунга оозеки түрүндө сакталып келген ыр
түрүндөгү улуу чыгарма. Аны океан – эпос деп да аташат. Анткени ал 1000
жылдан ашык убакыт аралыгында эзелки кыргыз тарыхын, коомдук
турмушун, үрп-адат, каада – салт, жашоо, жаратылыш, коом жөнүндөгү
түшүнүктөрү, ар түрдүү ишенимдери чагылдырылган бабалар баяны.
   Ч. Валиханов, академик В. В. Радлов ж. б. окумуштуулар «Манасты»
бекеринен кыргыз турмушунун көркөм энциклопедиясы деп аташпайт.
Мында баатырдык иштерди сүрөттөөдөн башка аш – тойлорду, көчүп –
конуу, мал багуу, конок күтү ж. б. көптөгөн жай турмушту баяндаган
учурлар кездешет. Натыйжада «Манастан» кошок, керээз, макал, ылакап,
арман ырлары жана ушуга окшогон элдик чыгармачылыктын ар түрдүү
үлгүлорүн кеңири жолуктурабыз. Ошондой болсо да «Манас» негизинен
баатырдык эпос, анын мазмунун элдин эркиндик, көз каранды болбос үчүн
жүргүзгөн күрөшү ээлейт.
    Бул эпостун көлөм жактан дүйнөдө теңдеши жок. Ал өзүнүн эбегейсиз зор
масштабы боюнча буга чейинки белгилүү элдик эпикалык поэмалардын
бардыгынан чоңдук кылат. Алсак «Манастын» С. Каралаевден жазылган бир
гана вариантынын көлөмү – 500553 сап ыр. Бул көлөм «Илиада» менен
«Одиссеянын» кошуп эсептегендеги көлөмдөн 20 эсе чоң(27 803сап ыр). Ал
эми элдик оозеки чыгармачылык жөнүндөгү дүйнөлүк илимде эң көлөмдүү
чыгарма катары эсептелген индустардын «Махабхаратасы» 200 000 сап
ырдан турат. Бүгүн илимге «Манастын» 70 ашуун варианты белгилүү.
Алардын жалпы көлөмү бир нечелеген миллион сап ырды түзөт.
    Кыргыз элинин биринчи болуп кагаз бетине түшүрүлгөн көркөм
чыгармасы да, басмадан биринчи чыкканы да, башка элдердин тилине
которулганы да ушул - «Манас».
  «Манастын» айрым окуяларынын мазмуну XV – XVI кылымдардын
аралыгында «Мажму – ат – табарих» аттуу кол жазма аркылуу илимге
белгилүү.
    Бул чыгармадан көптөгөн искусство ишмерлери үлгү алышат. Белгилүү
кыргыз акыны А. Осмонов эпоско өзгөчө кызыгып, «Сагымбайдын ар бир
сөзу бир аттык! - деп улуу манасчыга суктанып, жогору баа берген.

Суроолор:
1.  «Манас» эпосу – кыргыз турмушунун узак мезгилин чагылдырган

күзгү дегенди кандай чечмелейсин?
2. Эпоско берилген баалар кандай?
3. Эмне үчүн «Манасты» океан эпос деп аташкан?

Тапшырмалар
1. «Манас» эпосу кыргыз элинин турмушунда - деген темада үй ишин

жазып келүү.

2. Эпостогу башкы каармандардын ысымдарынан коюлган жер - суу ж. б.
аталыштарды табуу.

3-сабак
Грамматикалык тема: Үндөштүк мыйзамы
Тема: «Манас» эпосун изилдөөчүлөр
Сабактын максаты: Үндөштүк мыйзамы жөнүндө жана эпосту качан
жана кимдер изилдегендигин студенттерге жеткирүү

Теориялык бөлүм
Үндөштүк мыйзамы

Бир сөз ичиндеги тыбыштардын бири-бирине таасир этип, бир кылка
ыргакка ээ болушун үндөштүк мыйзамы дейбиз. Мисалы: Берекелерим,
жыйынтык, сүймөнчүлүктүү, китептерде, окуучу ж.б.
Үндүү тыбыштардын окшошуусу башка тилдерге караганда кыргыз тилинде
күчтүү өнүккөн. Кыргыз тилинде үндүүлөр бюнча үндөштүк законуна
ылайык экиге бөлүнөт.

1.Үндүүлөрдүн тилдин күүсүнө карата үндөшүп өзгөрүүсү

2.Үндүүлөрдүн эрин күүсүнө карап окшошуусу

Бир сөз ичиндеги үндүү тыбыштардын жоон үндүүгө жана ичке

үндүүгө карата үндөшүүсү үндүүлөрдүн тилдин күүсүнө карата үндөшүүсүн

түзөт:

 мал+чы=малчы

оку+чы=окуучу

котор+ма=котормо

Сөздүн акыркы муунундагы үндүүнүн эринчил же эринсиз болушуна

карата уланган мүчөдөгү үндүү тыбыштын үндөшүп окшошуусу эрин

күүсүнө карата үндөшүүсүн жаратат:

ой+сыз=ойсуз

тоо+лык=тоолук

бөлүн+ган=бөлүнгөн

Практикалык бөлүм

Көнүгүүлөр
1.Төмөнкү сөздөргө ы, у, и,ү тамгаларын улагыла, кайсы тыбыш
жумшарды (башка тыбышка өтүп кетти) айтып бергиле.

Так, ток, кек, тап, сап, кап, ак, бак, жак, чык, кыяк, тоок,  шоок, жүк.

2.Төмөнкү сүйлөмдөрдөн үндөштүк мыйзамы бузулбаган сөздөрдүн

алдын сызгыла

Абийириңди жашыңдан сакта. Адам аласы – ичинде, мал аласы –

сыртында. Ашың калса калсын, ишиң калбасын. Илим алуу ийне менен

кудук казгандай. Билеги күчтүү бирди жыгат, билими күчтүү миңди жыгат.

Өз кемчилигин сезбөө - наадандык. Адилет адамдын адилеттигине шек

келтирүү – кечирилгис күнөө. Элге сүйгүнчүктүү болом десең, элиңди сүйө

бил.

3.Текстти окуп чыгып, үндөштүк мыйзамы бузулбаган сөздөрдүн алдын
сызгыла.

Адам баласы абада жашаса, балык сууда жашайт. Балыктардын өздөрү
кыймылдабаса, же суунун өзү кыймылдамайынча, балыктар сууну сезишпейт
жана көрүшпөйт. Ошол сыяктуу биз да өзүбүз кыймылдабасак, же аба өзү
кыймылдамайынча абаны сезбейбиз.

Ал эми биз жүгүрсөк, абаны сезебиз, анткени аба бетке согот, кээде биз
жүгүргөндө абанын шуулдаганы угулат. Жылуу үйдүн эшигин ачканда, суук
аба эшиктен асты менен үйгө кирип, жылуу аба үстү менен сыртка чыгат.

Үйдүн ичинде бирөө басып жүрсө, же жоолукту желпилдетсе,
„шамалдатып жиберди“ дейбиз. Ал эми мешке от жакканда, ар дайым анын
ичинде жел согот.

Ошентип, суук жердеги аба жылынып, ысык болгон жердеги аба
суумайынча, шамал тынбай жүрө берет.

Жел – абанын кыймылы. (Л.Н.)

«Манас» эпосун изилдөө иштери

    Белес-белден бороондоп,
    Беш удургуп өткөн Сөз.

  Баласына атасы
  Мурас кылып кеткен Сөз.
  Эли сактап жүрөккө,

       Биздин күнгө жеткен сөз
       Манас – Теңир уулу,
       Күн нуру,

  Кыргыз руху
А. Жакыпбеков.

Манас эпосу - оозеки жаралып, миң ашуун жыл  оозеки уланып жашап
келе жаткан чыгарма. Бирок, эпостун ооз жүзүндөгү өмүрүн уланта берүү
үчүн атайын шарт керек. Тарыхый учур өзгөрүп, жазуу -сызуу өнөрү пайда
болуп эпостун оозеки өнүгүшүн токтотот. Ошондуктан, элдик маанилүү

мурасты сактап калуу, кагаз бетине түшүрүп жазып алуу зарылдыгы келип
чыгат.
     Эң алгач кагаз бетине «Манастын» ыр түрүндөгү текстин казак элинин
окумуштуусу Ч. Валиханов түшүргөн. Ал 1856-жылы кыргыз жергесинен
эпосту угуп, «Көкөтөйдүн ашынан» үзүндү жазып алат.
     Өткөн кылымдын 60-жылдарында Кыргызстанга бир нече жолу келген
белгилүү түрколог, академик В. В. Радлов «Манастын» 3 бөлүгүн бүт жазып
алып 5 томдук эмгегине жарыялаган. Ошондой эле венгер окумуштуусу
Георг Алмаши да эпосту жыйноого чоң салымын кошкон.

 «Манас» эпосунун советтик мезгилдерде жыйноо, бастырып жарыялоо
иштери өзгөчө колго алынган. С. Орозбаковдун вариантын К. Мифтаков,
Ы.Абдырахмановдор жазып алышкан «Манасты» изилдөө ишинде П.Фалев,
М.Ауэзов, Б.Юнусалиев, В.М.Жирмунский К.Рахматуллин, З.Бектенов,
И.Молдобаев, Б. Токтогулов  ж. б. эмгектери эскерүүгө татыктуу.
      «Манас» эпосунун окуяларын толук камтыган үлгүлөрүн жарыялоо 1970-
1980-жылдары колго алынып, натыйжада улуу манасчылар С.Орозбаковдун
4 томдугу менен С.Каралаевдин «Манасынын» 2 тому, «Семетейинен» 2 том,
«Сейтеги» бир том болуп беш китеп басмадан чыкты.

 «Манасты» изилдөө аракетинин алгачкы кадамдары, эпоско баа берүү
өткөн кылымда эле башталган. Бирок, «Манас» жөнүндөгү илимдин бул
багыты совет мезгилинде түптөлүп, өсүп–өнүктү.

Азыркы мезгилде Манастаануу илими өз күчүнө кирип, ар тараптан
изилдөөлөр жүргүзүлүүдө.

«Өзү да Манас турбайбы, сөзү да Манас турбайбы»
Кызык экен окуп кой.

      «Манас» эпосунун бүт варианттарында 9-10 миллиондон ашык сөз
колдонулат.

*****
       Гиннестин китебинде: «Дүйнөдөгү эң көлөмдуүү поэма кыргыз элинин
«Манас» эпосу. Анын көлөмү 500553 сап» -деп жазылган. Бирок
С.Каралаевден жазылган бир гана варианты ушунча көлөмдө.

*****
      «Манас» эпосунун бир эле вариантын алты ай күн-түн тамак ичпей, уйку
көрбөй айтуу керек. Ал эми Жайсаң ырчы боз үйдүн кооздугун эле жарым
күн ырдаган.

*****
 «Манас» айтуучулук – дүйнөдөгү, бирден бир уникалдуу искусство.

Себеби, ага инструмент, оркестр кошулбайт. Манасчы өзү дирижер, өзү
аткаруучу, өзү актер.

 *****
Кытайда Манас дайрасы жана шаары бар. Индияда «Манас» кичи эпосу

бар. Венгрияда Манас айылы жайгашкан. Крымда «Манас» жарым аралы
орун алган. Кореяда «Манас» булуңу, Бутанда Манас дарыясы, Жапанияда

Семетей шаары бар. Испанияда жана Латын Америкада  Манас атындагы
шаар бар.

Гимнди жаттагыла.
Манас гимни

А. Жакыпбеков

Кайың барбы кыргыз балта чаппаган,

Кыр-жон барбы кыргыз кыргын таппаган.

Кылымдарга аты калбай өчөөрдө,

Кыргыз элин кыраан Манас сактаган.

Кайырма:  Асман менен жериңдин,

Тирөөсүнөн бүткөндөй.

Айың менен күнүңдүн,

Бир өзүнөн бүткөндөй,

Теңир уулу эр Манас!

Белес-белден беш удургуп өткөн эл,

Арстан болуп ай чапчыган көчмөн эл.

Курандылап, куруп бара жатканда,

Эр Манасты туу карманып өскөн эл.

Кайырма:  Асман менен жериңдин,

Тирөөсүнөн бүткөндөй.

Айың менен күнүңдүн,

Бир өзүнөн бүткөндөй,

Теңир уулу эр Манас!

Манас улуу – кыргыз элдин желеги,

Ата – мурас, акыл, ойдун тереңи .

Түбөлүккө ташка тамга баскандай,

Кыргыз элдин адамзатка белеги.

Кайырма:  Асман менен жериңдин,

Тирөөсүнөн бүткөндөй.

Айың менен күнүңдүн,

Бир өзүнөн бүткөндөй,

Теңир уулу эр Манас!

Манасчылар
 «Манас» эпосунун өмүрү миң жылдын айланасында чектелет. Бул

чыгарманы жараткан жана ошончо убакыттан бери укумдан тукумга
жеткирип, өстүрүп келген таланттуу адамдардын тобун манасчылар деп
атайбыз.

 «Манасты» так кайсы жылы кандай конкреттүү окуяга байланыштуу,
ким тарабынан жаратылган? - деген суроого жооп берүү кыйын. Эл арасында
айтылган маалыматтарга караганда Манас баатырдын кырк чоросунун бири
Ырамандын Ырчы уулу Манас өлгөндө кошок катары айткан. Ырчы уул
чыгарган кошокту өзүнчө атайын жомокко айланткан - «Манасты» эпос
түрүндо биринчи болуп айткан Токтогул деген ырчы болгон дешет. Ошондон
улам «Токтогулдай ырчы бол, Толубайдай сынчы бол», - деген накыл сөз
айтылып калган.

 «Манасчы» - жаңы термин, бул сөз Октябрь революциясынан кийин
гана айтылып калган. Ага чейин «Манасты» жомок, ал эми аны айткан
адамды жомокчу же ырчы деп аташкан.

Манасчы таланттуу адам, ал талантынын деңгээлинде эпосту
өнүктүрөт, ага өз салымын кошот. Илгертеден эле кыргыздарда
манасчылардын кадыр-баркы зор болгон. Манасчылардын деңгээлине
жараша аларды ар кандай топторго бөлүштүргөн : үйрөнчүк манасчы, чала
манасчы, чыныгы манасчы, чоң манасчы.

Манасчылык өнөргө ээ болууга дилгир жаштар айрым эпизоддорду
жаттап алып аткара баштайт. Андай манасчыны үйрөнчүк манасчы дешет.

Манасчылык кесиптин экинчи баскычы - чала манасчылык. Чыгарма
жаратуунун табигый жөндөмдүүлүгүнө ээ болбогон, жаттап айтып жүргөн
адамдар чала манасчылар.

 «Манас» айтуунун үчүнчү этабы чыныгы манасчы болуу. Булар –
эпостун негизги окуяларын жакшы билген, алымча-кошумчалары менен өз
редакциясында аткарган, өзүнчө вариант  түзгөн манасчылар. Булардын
катарына Молдобасан Мусулманкулов, Шапак Рысмендеев, Тоголок Молдо
ж. б. кирет.

Манасчылык өнөрдүн жеткен чеги - чоң манасчы болуу. Мындай
наамга айтуучулар чанда гана ээ болушат. Зор таланттуу эпостун өнүгүп-
өсүшүнө орчундуу салым кошкон, жогору көркөмдүктөгү вариант жараткан,
эл арасында таасын таанылып өзгөчө кадыр –баркка ээ болгон айтуучуларды
«чоң манасчы» деп атайын урмат көрсөтүү менен аташат Кыргыз элинде чоң
манасчылар С. Орозбаков менен С. Каралаев.

Ар бир чоң жана кичине манасчы эпосту үйрөнүп айттым дебейт.
Тескерисинче, өз талантын арбак колдоп, түш көрүп манасчы болгондугу
жөнүндө айтышат. Бул илгертеден эле келе жаткан белгилүү салттык
көрүнүш. Албетте, жаш кезинен тартып манасчы болууну эңсеп жүргөн жаш
бала түш көрүшү мүмкүн. Бирок эпостун окуяларын билбей туруп эле түш
көрүп айтып кетүүгө ишенүү кыйын. Ошентсе да, түш көрүү таланттын
ачылышына, өзүнө- өзү ишенимге ээ болуусуна түрткү берип, манасчы
болууга жардамы тиери ыктымал. Кандай гана манасчы болбосун эпосту
аткаруудан мурда анын негизги окуялар, сюжет менен таанышып,
талантынын күчүнө жараша ырга айландырып аткарат.
       «Манастын» муундан-муунга өтүп сакталышында, өсүп-өнүгүп
мазмунунун кеңейишинде, көркөмдүк касиетинин жогорулашында, айрыкча,
чоң манасчылардын кошкон салымы зор.

Сагымбай Орозбаков
(1867-1930)

Сагымбай Орозбаков – кыргыз элине кеңири белгилүү болгон зор
таланттардын бири. «Манас» эпосун сактоодо жана өнүктүрүүдө ал баа
жеткис салым кошкон.

Чоң манасчы С. Орозбаков Ысыккөлдөгү Чырпыкты айылында
Кабырга деген жерде туулган.

 «Манас» айтуу ишине Сагымбай 14-15жаш курагынан тартып кирише
баштаган. Бардык эле манасчылар сыяктуу С. Орозбаков да «Манас» эпосун
айтууну түш көрүү менен байланыштырат.

Кыргыздын улуу акыны Токтогул менен кезигишкенде «Манасты» бир
күн, бир түн тынбай айтыптыр, ошондо Токтогул : «Кыргыздан мындай
манасчыны эч көргөн эмесмин, эстен тандым», -деп Сагымбайдын талантына
баш ийген экен.

 «Манас» эпосун Сагымбайдан жазып алган Ыбырай Абдрахманов
мындайча эскерет: «…Сакемдин «Семетейи» бир укмуш керемет эле. Эпосту
угуп олтургандар кээде ыйлап, кээде күлүшүп, жыргап калышар эле. Азыр
эле айткан кызыктуу учурларды «дагы бир жолу айтып коюңузчу» деп
суранышкандарын нечен жолу укканмын. Эл аралап көп айылдарга
барганыбызда ушундай болчу эле… Мен «Семетейди» кагаз бетине
түшүрүүгө аракеттенип көрдүм. Бирок ал кишини «Семетей» айтып жатканда
токтотууга мүмкүн эмес эле…»

Ошентип, С. Орозбаковдон «Манас» үчилтигинин I - «Манас» бөлүмү
гана жазылып алынган. Анын ооруп калганына байланыштуу «Семетей»,
«Сейтек» бөлүмдөрү жазылбай калган.

Саякбай Каралаев
(1894-1971)

Саякбай
Улуу дастан залкар «Манас» эпосу,
Даңазалайт кыргызымдын тарыхын

Сан кылымдан жаратты аны эл өзү,
Жашап келем бирге тартып тагдырын.

Манасчылар ыйык, албан өнөрдү,
Небереден чөбөрөгө тараткан.
Эл чогулса басып дабан, өрлөрдү
Көз ирмелбей, кумар канбай таң аткан

Көп манасчы чыккан далай заманда
Анын өзү эл оозунда санатта.
Манас айткан дүңгүрөтүп ааламга,
Элдин уулу эр көкүрөк Саякбай.

М. Сапаев

      С. Каралаев өмүрүнүн 60 жылын «Манаска» арнап «Манас» үчилтигинин
үч бөлүмүн толук жаздырууда тоодой эмгек кылган. Алп манасчы
С.Каралаев «XX кылымдын Гомери» деп аталган.

Манасчынын балалык күндөрү Жетиөгүздө өткөн. 1931-жылдан
баштап ал Фрунзе шаарына чакыртылып, анын айтуусу боюнча «Манас»
эпосу жазылып алына баштаган. 1939-жылы «Кыргыз ССРинин Эл артисти»
деген ардактуу наамды алган жана мындан тышкары көптөгөн сыйлыктарга
татыктуу болгон.

Тапшырмалар
1. Ырды жаттагыла.
2. Манасчы деген ким?
3. С. Орозбаков жөнүндө айтып бергиле.
4. Анын манасчы болушуна эмне түрткү болгон?
5. С.Каралаевдин кыргыз адабиятына кошкон салымы кандай?

4-сабак
Грамматикалык тема: Зат атооч.
Тема: «Манас»  эпосунун кыскача мазмуну.
Сабактын максаты: Морфология бөлүмү менен тааныштырып, сөз
түркүмдөрүнүн ичинен зат атооч сөздөрүн окутуу.
«Манас» эпосторунун мазмуну менен студенттреди тааныштыруу.

Теориялык бөлүм
Тилдеги сөздөрдүн лексикалык маанилерине, морфологиялык

белгилерине жана сүйлөмдөгү синтаксистик кызматына карай ар түрдүү
топторго бөлүнүшү сөз түркүмдөрү деп аталат.
      Кыргыз тилинде тогуз сөз түркүмү бар.

1. Зат атооч.
2. Сын атооч.

3. Сан атооч.
4. Ат атооч.
5. Этиш.
6. Тактооч.
7. Сырдык сөз.
8. Тууранды сөз.
9. Кызматчы сөздөр.

Булар өз ара 3 топко бөлүнөт.
1. Маани берүүчү сөз түркүмдөрү.

Зат атооч.
Сын атооч.
Сан атооч.

    Ат атооч.
    Этиш.

          Тактооч
2.  Өзгөчө сөз түркүмдөрү

         Тууранды сөз
              Сырдык сөз.

3. Кызматчы сөздөр :жандоочтор, бөлүкчөлөр, байламталар, модаль сөздөр.

Зат атооч
Заттын атын же заттык түшүнүктү билдирип, жөндөмө, сан, жак,

таандык жак мүчөлөрү боюнча өзгөргөн, сүйлөмдүн ар кандай мүчөсүнүн
милдетин аткарган ким? эмне? кимдер? эмнелер? деген суроолорго жооп
берген сөздөр зат атооч деп аталат.

Практикалык бөлүм
Көнүгүүлөр

1. „Семетей“ – „Манастын экинчи бөлүгү“ деген тексттеги зат атооч
сөздөрдүн алдын сызгыла.
2. Манасчы, акын, эпос, жаратылыш, сөз, сыйлык деген сөздөрдү
катыштырып сүйлөм түзгүлө.
3. Текст. Жолой жер майыштырган калың кол менен кыргыз айылын
беттейт. Аны көргөн Жакыптын жүрөгү түшөт, коркконунан сакал чачы
бириндеп, үнү дирилдеп кетет. Манаска минтип айтат:
     -Эй, балам, айтканыңа көнөлү, сан кара малды, тандап тогуз сулуу кыз
тартуу кылып, курган жанды сактап калалы.
     -Кокуй, ата, не дейсиң. Найзалашып топ бузам, ажалым жетсе окко учам,
бирок намысты бербейм. Калкым кыргыз, сен үчүн курман болуп кетейин.
      Ошентип, согуш башталат. Акырында Жолой жеңилет.

1. Бул текстти Жакыптын сөзү менен сүйлөп, көзү менен көрүп, ою
менен ойлоп дилнаама жаз.

2. Манас менен согушту Жолойдун көзү менен көрүп, ою менен
сүйлөп, акылы менен баалап дилнаама жаз.

«Манас» эпосунун кыскача мазмуну

     Манас-Мурас
Манас - мурас кандай уйкаш угулат.
Манас -  кыргыз ичкен тунук мөл булак,
Муундарга, кылымдарга калтырып,
Айтып келген сөзмөр элим ырга ынак,

Н. Мамбетов

 «Манас» эпосу салт боюнча баатырдын жети атасын санап өтүүдөн
башталат. Манастын чоң атасы Карахан өлгөндөн кийин Молто, Алооке баш
болгон душмандар кыргыздарды басып алып, катуу эзип, көп кордуктарды
көрсөтүп, туш-тушка таратат.

Карахандын сегиз уулунун эң кенжеси Жакып да 40 үйлүү кишилери
менен кошо Алтайга айдалат. Жакып аябай байыйт. Бирок эки аялы тең
Чыйырды менен Бакдөөлөттөн бала көрбөй, сыздап жүрөт. Зарыгып жүрүп
бир күнү түш көрөт. Түшүн жорутуп чоң той берип, элдин батасын алат. Көп
өтпөй Чыйырдынын боюна бүтөт. Болочок баатыр боюнда бар кезинде энеси
жолборстун жүрөгүнө талгак болуп, аны жеген соң талгагы канат.

Чыйырдынын убагы жетип, бала төрөлөт. Сүйүнчүлөш үчүн Жакыпты
издеп Акбалта жөнөйт. Сүйүнчүгө көп мал атап, үйгө келген Жакып баласын
карап көрсө:

Байкайын деп баласын
Бай Жакып көзүн салганы :
 «Маңдайы жазы, башы кууш,
Бар боюнда турат тууш,
Кочкор тумшук, кош кирпик,
Көркү калча, көзү тик,
Жалаяк ооз, жар кабак,
Жаагы жазы, ээги узун,
Эрди калың көзү үнкүр-
Эр мүнөзү көрүнөт.
Алакан жазып, колу ачык,
Аттанып чыкса жолу ачык,
Алп мүнөзү көрүнөт.
Жолборс моюн, жоон билек,
Жооруну калың, таш жүрөк,
Жылма кабак, жылдыз көз,
Боору кулак, жолборс төш»
Бөлөкчө түрү бар экен.
Кут кылган болсо кудайым,
Кудайдын жашын сурайын…
Бай Жакып баланы алыптыр,
Этегине салыптыр.

Ээрчий басып Чыйырды
Эки кымкап алыптыр,
Элүү дилде кызыл пул
Колуна кармап салыптыр.
Ат коюңар деп айтып
Көптүн келди кашына.
Ат асмандан дечү эле,
Жакшы ат коер бекен деп,
Көзүн салды бай Жакып

Пайда болду дубана :
…-Берген болсоң уруксат,
Мен коеюн атын деп,
Адамдын баары чуу этти.
Аты болсун Манас деп,
Алда таала сактасын
Бата кылды баарысы,
Жашы менен карысы.

Ошентип, Манас баатыр чоңоюп көптөгөн калмактардын балбандарын
жеңип, жаш кезинен эрдик көрсөтүп, өз элинин таламын талашкан баатыр
болот. Акбалтадан алыс кыргыз элинин кабарын угуп,  Кошойдун сунушу
боюнча Манас элин алып Алатоого көчүп келмей болот. Манас Алайга
келип, катуу урушка туш болуп, Нескара, Толтойлор менен согушат. Көп
колу менен келген Кошой Манасты куткарат.

Манас айылы менен Таласка көчөт. Өзүнө ылайык  ат издеп жүргөн
Манаска Нойгуттардын каны Карача Аккула атын тартуу кылат. Бара-бара
Манастын атагы артып, ар жактан келип кошулган баатырлардан кырк чоро
курулат. Элге кордук көргөзгөн Алоокеге каршы аттанып, аны жеңет.
Кошойдун сунушу боюнча Манасты хан көтөрүшөт. Андан кийин Чубактын
окуясы баяндалат.

Манастын биринчи аялы - Кайыптын сулуу жана мерген, баатыр кызы
Карабөрк. Андан кийин Шооруктун кызы Акылай сулуу. Бирок булардын эч
кимиси Манаска татыктуу жар боло алышпайт. Манас өзүнө сүйүктүү
колукту издеп, тажик элинин кызы Каныкейге үйлөнөт. Андан кийин
Көкөтөйдүн ашы сүрөттөлөт. Каныкейдин уздугуна ыраазы болгон Кошой
ага бата берип, Каныкейдин боюна бүтөт. Душманды жеңүүгө байланышкан
көптөгөн согуштук эпизоддор баяндалат.

Манас баласыздыгына арман кылып жүргөндө Каныкейдин боюнда бар
экендигин угуп Мекеге барбай калат. Каныкей төрөп, чоң той берип, баланын
атын Семетей коюшат.

 «Чоң казат» эпизодунда катуу согуш болуп, Сыргак, Чубак, Серек,
Алмамбет окко учат. Аккулага замбиректин огу тийип, жөө калган Манасты
Коңурбай аңдып келип жарадар кылат. Жарадар баатырды элине алып
келишип, жакындары менен коштошкон Манас көз жумат. Сөөгүн Каныкей
жашырып, күмбөз салдырат.

Суроолор жана тапшырмалар
1.  «Манас» эпосунун туруктуу өзөк окуялары.
2.  «Манас» эпосунун темасы жана идеясы.
3. Эпостогу эл достугун, ынтымакты айкындоочу фактылар,

белгилер.
4. Манас-баатыр. Баатыр деген түшүнүктүн кеңири мааниси.
5. Кыргыз элинин жакшы аял жөнүндөгү түшүнүктөрү. Каныкей

идеал элес.

Тапшырма:
1.  «Көкөтөйдүн ашындагы» «Манас менен Коңурбайдын сайышы» деген

үзүндүнү окуп келүү.
2. Үзүндүдөгү Манастын, Коңурбайдын портреттик мүнөздөмөлөрүн

жаттап келүү.

5-сабак
Гр. тема: Энчилүү жана жалпы аттар
Тема: „Семетей“ – „Манастын“ экинчи бөлүгү
Сабактын максаты: Энчилүү аттарды орфографиялык эрежелерге
ылайык туура жазууну үйрөтүү жана „Семетей“ эпосунун мазмуну
менен студенттерди тааныштыруу

Теориялык бөлүм

Энчилүү жана жалпы аттар

 Энчилүү ат жеке бир затка энчиленип коюлат. Аларга кишилердин,

шаарлардын, тоолордун, океандардын, мекеменин, окуянын, айбандардын

ж.б. аттары кирет. Алар дайыма баш тамга менен жазылат. Мисалы: Ысык-

Көл, Чолпон-Ата, Аккула, «Манас» эпосу, Бишкек шаары, «Кыргыз руху»

гезити.

Жалпы ат бир түрдүү заттарга жалпы жонунан берилет. Мисалы: токой,

тоо, таш, суу, мектеп, шаар, адам, мал, эл.

Практикалык бөлүм

Көнүгүүлөр. Тапшырмалар.

1.Энчилүү аттардын жазылышындагы каталарды тап.

Ат – башы, Чаткал, Кара – Бура, Касым Тыныстануулу, Молдонияз,

Жаңылмырза, Кыз сайкал, Умай эне, Ак кула, Ак жолтой, Бонч – Бруевич,

Нью – йорк, Буэнос – Айрес.

2.Ырды көчүрүп жазгыла. Андагы энчилүү аттарды тапкыла.

Тянь-Шань

Жеримдин суусу – дары, таштары – алтын,

Жыргалда, эркиндикте жашайт калкым.

Таалайга тандап туруп жаралгансып,

Тянь-Шань кышта жылуу, жайда салкын.

Ар дайым алыс жүрсөм сагынамын,

Ардагың артык мага Тянь-Шаным!

Көңүлдү көтөрүлткөн көрк эмеспи,

Ителги имерилген көк асманың.

Мөңкүшүп мөл кашка суу өзөн сайың,

Кулакка симфония берет дайым.

Бейкутта, берекеге белги берип,

Термелет тентек желге арча, кайың.

Жай-кышы бел кырчоодон чөпкө калың,

Кең Жумгал, Кара Кочкор, Аксай, Нарын.

Кой маарап, бээ кишенеп ар өзөндө,

Бай элим күтүрөтүп айдайт малын. (М.А.)

3.Төмөндөгү сөздөрдүн арасында зат атоочторду бөлүп жаз.

Өнөр, каршы – терши, жаңыртат, ар бир, сабаттуу, бүт, китеп, тоодо,

илбирс, жоогазындай, чымкый, достор, Бакай, гулкайыр, мүмкүн, сырдуу,

чыгарма, жомок, калп.

 «Семетей» - «Манастын» экинчи бөлүгү.
 «Манаста» башталган окуя «Семетейде» андан ары улантылат.

Манастын сөөгүн койгондон кийин кырк күн өтпөй Манастын аталаш иниси
Көбөш Каныкейге үйлөнмөк болот. Ага Каныкей макул болбойт.

Семетейди өлтүрмөк болушканда уулун көтөрүп, Чыйырдыны
ээрчитип атасынын шаарын көздөй, Бухарга качат.

Семетейдин балалык чагы таятасыныкында өтөт. Ошондой эле эпостун
салт боюнча болочоктогу баатыр  бала күнүндө тентек болот. Анын
тентектигин койдуруш үчүн таятасы өз ордуна хан шайлайт. Ушул тойдо
Каныкей төлгө кылып Тайторуну чапканы, баласына болгон үмүтү
баяндалат.

Энесинен өзүнүн тек-жайын билген соң элин издеп Таласка келет.
Баатырды эл карысы Бакай баш болуп Манастын Кумайык, Ак Шумкар,
Желмаянына чейин зор кубаныч менен тосушат.

Семетей эки жолу үйлөнгөн болуп сүрөттөлөт. Анын биринчи аялы
Чачыкей, – Чачыкейди Семетейге таятасы алып берет. Бирок ал баатырга
ылайыксыз жар. Эпостун салттык таланттарына ылайык Семетей өзү үчүн
жаралган жары бар. Ал - Айчүрөк.

 «Семетейде» баатырдын туугандары менен болгон уруш-тартышына
өзгөчө кеңири орун берилген. Чынында Семетейдин баатыр катары биринчи
кадамдары да ушул өз туугандарына каршы күрөшүүдөн башталат.

 «Манастагы» уруулар союзу жөнүндө сөз болууга да мүмкүн эмес. Эл
бытырап, ар биринин башында уруу феодалы турган майда урууларга
бөлүнгөн. Алар бирикмек турмак, дайым өз ара күрөшүп турушат. Бир
эпизоддор аркылуу эпос чагылдырган тарыхый шарттын мүнөздүү белгилери
көрсөтүлгөн. Ошого ылайык эпосто Семетейдин элеси бүт элдин башын
коштуруучу, душмандардан коргоочу Манастын элесинен айрымаланып,
алда канча майда. Ал - өз уруусунун гана адилет башкаруучусу.

Чоң жортуул «Семетейде» жок катары. Анын Толтой, Чынкожо өңдүү
уруулаш туугандары менен кагылышууну эсепке албаганда согуш да жок.
Баатырдын  Коңурбай менен болгон кармашы сүрөттөлүп, аны өлтүрөт.

Бөлүм Семетейдин дайынсыз жок болушу менен аяктайт. Жалпы
сюжеттин өнүгүшү Семетей өлдү деген жыйынтыкка келтирет, баатыр
жарадар болуп, көп жоо арасында калат, сөөгү табылбайт, эли чабылат, үй-
бүлөсү олжого келет. Согуш алдында Семетей өзүн ишенимсиз сезиши,
керээзин айтышы ушул тыянакка келүүгө түрткү болот. Бирок эл өз
баатырын өлтүрбөйт. Эпостун үчүнчү бөлүгүнөн жарадар баатыр укмуштуу
түрдө аман калганын үңкүрдө жашап жүргөнүн көрөбүз. Эл өз баатырынын
жеңилип калышын, өлүмүн жактырбайт. Ошол үчүн аны өлбөс санатка,
женилбес күчкө ээ кылып мүнөздөйт, баатырдын жолун басып, ишин уланта
турган кийинки баатырлар жөнүндө сүйлөйт.

 «Семетейдин» эң негизги идеясы - Мекен темасы. Ата Мекенди сүйүү-
эли-жеринин кадыр- баркын баалоо, Каныкейдин эл-жерин сагынышы элин
эңсеп куса болуусу баяндалат. Жерин көргөн жетимдин кубанычы аркылуу

Мекендин касиети, кубаты, кооздугу сүрөттөлүп, аны көрсөм деген эңсөөсү
төмөнкүчө сүрөттөлөт.

 «Кен Таластын чоң өзөн,
Жаткан экен жайкалып,
Өзөнү чалкан кайкайып,
Адырдан аркар куюлуп,
Адырдын чөбү союлуп,
Тектирден теке камалып,
Мунун текеси жүздөн топтошуп,
Адырдан аркар жайылып,
Эң күүлөп элик чуу койсо,
Эки колу сайылып…»

Бул –эпостун түшүнүгүндө кыргыз үчүн идеал, эмне кааласаң, эмне
керек болсо ошонун баары бар сонун Мекен.

Суроолор:
1.  «Семетей» - «Манастын» уландысы. Эки чыгарманын бирдигин

камсыз кылган белгилер?
2.  «Манас» менен – «Семетейдин» айырмасы. Чыгармалар

чагылдырылган тарыхый шарттар?
3.  «Семетейдин» темасы жана идеасы. Андагы Мекен темасы?
4. Айчүрөк - сулуулуктун, тазалыктын үлгүсү.
5. Эрке катын Чачыкей - Айчүрөктүн карама-каршысы.

 «Сейтек» - «Манастын» үчүнчү бөлүмү.
 «Сейтек» -даңазалуу «Манасты» бардык жагынан жыйынтыктаган

жана корутундулаган бөлүмү. Эл коргоо, ички–сырткы душмандарга каршы
туруу, эл таалайы, адилеттик үчүн күрөш – «Манас» менен
«Семетейдегидей» эле «Сейтекте» да башкы  тема. Манас басып алуучу
душман Коңурбайга, ички душман Абыке, Көбөш, Чынкожо, Толтойго
каршы күрөшкөн Семетей сыяктуу эле, эл таалайы үчүн аракеттенген Сейтек
Канчорого, Кыяска каршы күрөшөт. «Семетейде» эл душманы Коңурбайды
жеңгендиги баяндалып, эпостун биринчи бөлүмүндөгү максаттын ишке
ашышы берилсе, Сейтек ички–сырткы душмандарын бүт жеңип, эпостогу
жалпы максатты жыйынтыктайт.

С. Каралаевдин айткан варианты боюнча Айчүрөктүн боюнда
Семетейден бала калат. Ал Кыястын койнуна сыйкыр менен өзүнүн
сүрөтүндөгү башка аялды жаткырып жүрөт. Ай күнү жетип Айчүрөк
толготот. Кыяс эркек төрөсө баласын өлтүргүлө деп жети кемпир жиберет.
Алардын арам ою ишке ашпай калып, Кыяс Айчүрөктүн көңүлүн агартуу
үчүн чоң той берет. Атын белгисиз думана коет.

Сейтек аман–эсен чоңоет. Айчүрөктөн корккон Кыяс ага жамандык
кыла албайт.

Ууга барган Сейтекке Карадөө жолугуп ататегин айтып берет. Айчүрөк
менен учурашып Сейтек менен жолуктур дейт. Күлчорону Семетейдин досу

Момунжан 90 кетменди жаа менен теше аткан мурдагы абалынан да өйдө
кылып айыктырат.

Кыясты өлтүрүп, элге анын казынасын талатып, Сейтек энеси менен
Күлчорону алып, Таласка көчүп жөнөйт.

Көчтүн алдында жалгыз келген Сейтек торпок кайтарып жүргөн чоң
энеси Каныкейге жолугат. Баатырдын уулу жерине келгенине эл кубанат.
Кеткенди унутуп, тууган бололу дегенде көнбөгөн Канчорону Айчүрөк тинте
менен сайып өлтүрөт.

Сейтек атасынын ордун басып, чачылган эл жыйналып, бейкут жатып
калышат.
      Карадөө жер чалып жүрүп Семетейди көрөт. Көрсө ал Кыяс менен
согушта жарадар болгондо Перинин кызы Көкмончок алып кетип, дуба
менен көзү көрбөс, кулагы укпас кылып сыйкырлап, багып жүргөн экен.
Семетейдин кайра келгенине эл катуу кубанып чоң той беришет. Сейтекти
хан көтөрүшөт.

Күнүбүз бүттү, биз элден бөлүнөбүз, - деп Бакай, Семетей, Каныкей,
Айчүрөк, Күлчоро бешөө коштошуп, кайып болушат.

Сейтек өзүнө ашык болгон перинин кызы Акберметти издеп барып,
таап үйлөнөт.

Коңурбайдын небереси Ките мыкты чыгып, чоң атамдын кунун
кууймун деп Кожожаштын уулу Чоң Билгичти ээрчитип кыргыздарга каршы
аттанат. Сейтек менен Акжолтой аларга каршы күрөшүп жеңишке жетет.

Манас менен Семетейдин тушундагы душмандар акыры жүрүп
Сейтектин учурунда жеңилди деген ой аркылуу эл өз эпосунда жалпы эле
элге таандык оптимисттик идеяны, келечектен үмүт үзбөөнү көрсөтөт.

Демек, «Сейтекте» мурдагы бөлүмдөрдүн багытына жараша
оптимисттик жыйынтык чыгарылат, бирок бул жыйынтыкты эпостун ошол
өз тарыхый шартындагы эл турмушунун реалдуу туура сүрөттөө дешке
болбойт, ал - үмүт менен кыялдын көрүнүшү.

1. «Сейтек» үчилтиктин үчүнчү – корутунду бөлүгү.
2.  «Сейтекте» чагылдырылган идеялык корутунду - эл кыялы.
3. С. Каралаев айткан варианттын сюжети.

Тапшырма
1. С. Каралаевдин варианты боюнча басылып чыккан «Сейтек» китебин

окуп келүү.
2. Текстти котормосу менен салыштырып окугула. Сөздүк түзгүлө.

Одурайган чоң Коңур
Сайышмак үчүн аяндап,
Калыңдыгы бир эли
Кара курчтан бедери,
Кайкы келген учу бар
Байнеги алтын кылычты
Камданды капыр байланып,
Эки учун кайрып ийдирген,

Ай балтанын жүзүнө
Кыл кыял чаап чийдирген
Сабыл менен сапталган
Бекерде жайда чаппаган,
Айбалта кошо байланып
Соот менен кыягы
Самбур шымын шымданып
Салтанатуу Коңурбай
Салышмакка тынданып

Грозный большой Конур
Приготовился к бою на пиках.
Из крепкой стали,
Толүиной в палец его меч,
Загнут его конец.
Ножны меча золотом украшены.
Взял (меч)и стал готовиться неверный.
Два конца айбалта специально загнуты,
На поверхности айбалта
Орнамент начерчен.
Рукоять сделана из собыла.
Зря он им не размахивал.
Боевое одеяние соот (кожаный нагрудник)и кыяк (латы)
Также приготовил к бою
Надел боевые штаны самбур
С торжественным видом Конурбай
К сражению приготовился

(Б. Молдобаевдин котормосу боюнча)

Зат атоочтун категориялары

Жекелик жана көптүк саны.

Зат атоочтор жекелик жана көптүк санда айтылат. Көптүк маанини –лар

мүчөсү жасайт. Мисалы : манасчылар, элдер, китептер

 ж. б.

Кээ бир сөздөр –лар мүчөсүнүн жардамысыз эле көптүк маанини

билдирип турат. М,: Чөп чабылды. Окуу башталды. Оюн бүттү. Мал

жайлоого чыкты.

Зат атоочтордун жакталышы.

Жекелик санда

Жагы, түрү Жекелик санда

I жак – мен

II жак – сен

II жак – сиз (сылык түрү)

III жак - ал

-мын, -мин, -мун, -мүн,

-сын, -син, -суң, сүң

-сыз, -сиз, -суз, -сүз

Көптүк санда

Жагы, түрү Көптүк санда

I жак – биз

II жак – силер

II жак – сиздер (сылык

түрү)

III жак - алар

-быз, -биз, -буз, -бүз

-ңыз, -ңиз, -ңуз, -ңүз

-сыңар, -сиңер, -сунар, -суңар

-сыздар, -сиздер, -суздар, -сүздөр

Мисалы: Мен студентмин, сен студентсиң, силер студентсиңер.

Заттардын таандык болуп аталышы

Зат атооч сөздөргө уланган кээ бир мүчөлөр таандыкты билдирет.

Мындай таандык мучөлөр эки топко бөлүнөт.

1. Жак таандык мучө –ым, -ын, -ы, -ыбыз, -ыңыз, -ыңар;

2. Жалпы таандык –ныкы

Зат атоочтун жөндөлүш типтери

 Зат атоочтордун жөндөлүшү 3 топко бөлүнөт.

1. Таандык мүчө уланбаган сөздөрдун жөндөлүшү;

2. Аягы –ск, -нк, -фть, -кт, -нг, - мн менен буткон сөздөрдүн

жөндөлүшү;

3. Таандык мүчө уланып турган сөздөрдүн жөндөлүшү.

А. бала        Минск               саатым

И. баланын     Минскинин         саатымдын

Б. балага       Минскиге           саатыма

Т. баланы      Минскини           саатымды

Ж. балада      Минскиде           саатымда

Ч. баладан     Минскиден          саатымдан

Практикалык бөлүм

Көнүгүүлөр

1.Төмөнкү сөздөрдү жөндөмөлөр боюнча жөндө.

Танк, нефть,  колум, китебим, сандыгым

2.Сөздөрдү өз ордуна кой. Таандык мүчө уланган зат атоочту тап.

1) Карадөө жолугуп –ууга барган – ата-тегин – Сейтекке –берет -

айтып.

2)  Таласка  – Манас- менен- көчөт - айылы.

3) Суусар тебетей-кемселине - кара кылкандуу - башындагы-

түспөлдөш.

3.Бул ырдагы сөз мүчөлөрү кайсы түргө кирет (Оозеки талда).

Канча калың жыгачтар:

Кайын, моюл, чынары,

Алма, чие, анары

Жийде менен оругу (Молдо Кылыч)

Гр. тема: Сын атооч сөздөр

Тема: Кенже эпостор.

Сабактын максаты:  Кенже эпостордун ичинен «Курманбек»,

«Кожожаш», «Эр Табылды» эпостору тууралуу маалымат берүү.

Студенттердин сүйлөө жөндөмдүүлүгүн арттыруу.

Теориялык бөлүм
Заттын өңүн, түсүн, сынын, сапатын, даамын, формасын ж.б. көрсөтүп,

кандай? кайсы? деген суроолорго жооп берген сөздөр сын атооч деп аталат.
Мисалы: кызыл, сары, таттуу, тоголок, жумшак, узун.

Сын атооч  сапаттык жана катыштык сын болуп экиге бөлүнөт.
Заттардын сын-сыпаты, өңү-түсү, даамы, формасы, мүнөзү, сапаты

сыяктуу белгилерин түздөн-түз көрсөткөн сын атоочтор сапаттык сын деп

аталат. Мисалы: ичке, сулуу, ак, жашыл, жакшы,чоң, абдан сонун,
кызылыраак.

Башка бир зат менен болгон байланышына, кандайдыр бир катышына
карай заттын өзгөчөлүктөрүн көрсөтүүчү сын атоочтор катыштык сын деп
аталат. Мисалы: токойлуу жер, тоодой толкун, темирдей тартип, жаанчыл
ай, даамдуу тамак, тумакчан киши, аталаш тууган.

Практикалык бөлүм
Көнүгүүлөр

1.Төмөнкү макалдардан заттанган сын атоочторду тапкыла.
Күжүрмөндүн карды ток. Эмгексизге ыракат жок. Акылдуу мактанса,

ишти тындырат, акмак мактанса, бутун сындырат. Акылдуу тоодой азаптан
кутулат. Уул жакшысы – урмат, келин жакшысы – келбет. Эки жакшы баш
кошсо – ырыс, жаман менен бир жакшы баш кошсо – дурус, эки жаман баш
кошсо – күн сайын уруш. Сулуу – сулуу эмес, сүйгөн сулуу.

2.Төмөнкү сын атоочторду катыштырып сүйлөм түзгүлө.
Таалайлуу, кыялкеч, жылуу-жумшак, ачуу-таттуу, токойлуу, бактысыз,

ак жуумал, колу туткак.
3.Жаңылмачтан сын атоочту тапкыла. Жаңылмачты жаттагыла.

Орок тиши куракты,
Орокбай зорго кураптыр.
Орокбай зорго кураган,
Орок тиш куракты,
Орозгүл сураптыр

Кыргыз элинин кенже эпостору.

   Ыр түрүндөгү эпос кыргыз элинин оозеки поэтикалык чыгармачылыгынын
өнүгүшүнүн өзгөчө  жыйынтыгы, кайталангыс каймагы экендиги талашсыз.
Өзүнүн көлөмүнө жана идеялык-көркөм маңызына жараша кыргыз эпостору,
адатта, эки топко бөлүнөт:
1) Дүйнөлүк эпосто бөтөнчө орунду ээлеген улуу эпос «Манас» үчилтиги. 2)
Кенже эпостор.
Кенже эпостор өзүнүн көлөмү жана мазмуну жагынан дүйнө элдеринин
белгилүү эпосторунан ашса ашат, бирок кем калбайт, ошондой болсо да «Ма-
нас» эпосунун залкарлыгын көтөрүү максатында шарттуу түрдө алар кенже
эпостор деп аталат. Жанрдык жана доордук белгилери жагынан кыргыз
эпосторунун төмөндөгүдөй түрлөрү белгилүү:
1 .Мифологиялык эпос («Кожожаш», «Эр Төштүк»).
2.Баатырдык эпос: «Манас», «Семетей», «Сейтек», «Курманбек», «Жаныш-
Байыш», «Эр Табылды», «Жаңыл Мырза» жана башкалар.
З.Социалдык-турмуштук же лирика-эпикалык эпостор: «Саринжи-Бөкөй»,
«Олжобай менен Кишимжан», «Кедейкан» ж.б.

Соңку 20—25 жылдан бери бирде эпос деп, бирде поэма деп аталган
бир катар эпикалык чыгармалар жарык көрдү. Алар: «Мендирман»,
«Шырдакбек», «Эр Эшим», «Карач-Көкүл баяны», «Ак Мөөр», «Аксаткын
менен Кулмырза», «Карагул ботом» өңдүү поэтикалык көлөмдүү
чыгармалар.
    Ошентип, кыргыз элинин оозеки поэзиясынын тарыхы бери дегенде эки
миң жылдыкты камтыйт. Ал эми анын идеялык-жанрдык курамы өтө бай
жана кенен. Ошондуктан академик В.Радлов: «Кыргыздардын элдик
поэзиясы өнүгүүнүн эң жогорку деңгээлине жеткен. Бул эл - сөздү өтө бийик
тутуп, барктаган эл», - деп айтканында кажет жок.

Кенже эпостордо да баатырдык менен каармандык даңазаланат,
ошондой эле социалдык -турмуштук проблемалары лирика – романтикалык
аспектте баяндалат. Кылымдар бою айтылып келген эпостун чыгыш
мезгилин аныктоо мүмкүн эмес. Ар башка доорлордун окуяларын камтып,
көп электен өтүп, байыган фольклордук чыгармалар зор көркөм күчкө,
оргиналдуулукка, улуттук –эстетикалык бүтүндүккө жетишкен. Көпчүлүк
дастандарда демократиялык идеялар чагылдырылган. Эпосто уруучулук
коомдук түзүлүш баяндалып, адам менен жаратылыштын өз ара байланышы
ар кандай формада көрсөтүлөт, мифтик айбанаттарга сыйынууну баяндаган
учурлар да кездешет.

 «Эр Төштүк», «Кожожаш» өңдүү дастандар мифологиялык –жомоктук
негизде курулуп, байыркы доордон кабар берет.

 «Кожожаш» эпосунда көчмөндөрдүн турмушунун мүнөздүү
жактарынын бири - мергенчилик жөнүндө сөз болот. Мергенчи Кожожаш
бүтүндөй бир урууну багып турат. Эпосто кийиктердин мифтик ээси –энелик
кудуретти чагылдырган Сур эчки Алабаш текесин атып, улактарын бүт
кырган Кожожашты каргап, аны ээрчитип барып, жалама аскага калтырат.
Кожожаш асканын боорунда өлөт. Дастандын сюжети, тотемге шек келтирүү
катуу күнөө деп эсептелген мезгилде, уруулардын өнүгүшүнүн жана
калыптанышынан алгачкы стадиясында пайда болгондугун айгинелейт.

Кыргыз урууларынын Сарбагыш, асык ж. б. деп аталышын бул
тотемдик ишеничтин өзгөрүлүп бизге жеткен күбөсү катары эсептөөгө болот.
Дастан согушту ички чыр-чатактарды, уруулар аралык чабыштарды биле
элек элдин  бейпил турмушун чагылдырат. Жаратылыш сырларын ачуу
жолунун татаалдыгы адамдын, табияттын ар кандай кырсыктарына каршы
күрөшү жөнүндө баяндайт.

 «Саринжи-Бөкөй», «Олжобай менен Кишимжан» дастандарында
кийинки мезгилдер туурасында баяндалат.

 «Саринжи-Бөкөй», Жамгырчы хан өлгөндөн кийин анын уулу
Саринжи менен агасы Бөкөйдүн ортосунда чыккан чатак жөнүндө сөз болот.
Бөкөй Саринжинин жактырган кызы Акберметти тартып алат. Арам ою жок
Саринжи агасынын арамзалыгын дароо эле түшүнбөйт. Бирок иштин
аныгына көзү жетип, ак-караны ажыраткан соң колуктусун бошотуп алууга
белсенип чыгат. Ал кызды Бөкөйдүн туткунунан куткарып, ага үйлөнөт.

Көптөгөн байыркы эпикалык баяндардын каармандарындай эле Акбермет
акылдуу, жөн билги, кайраттуу аял.

Суроолор:
1. Текстке карата он беш суроо түзгүлө?
2. «Кожожаш» эпосун окуп келүү.

Сын атоочтун төрт даражасы бар: жай, салыштырма, күчөтмө жана
басаңдатма даража.

Жай даража. Заттын белгисин кандай нормада экендигин билгизип,
атайын мүчөлөрдүн жардамысыз, уңгу түрүндөгү сапаттык сын атоочтор
аркылуу жасалат. Мисалы: кызыл,сары, ак, көк, ачуу, кең, сүйрү.

Салыштырма даража. Заттагы бир эле белги экинчи заттын белгиси
менен салыштырылат. Салыштырууну чыгыш жөндөмөсүнүн –дан, жана –
ыраак мүчөлөрү уюштурат. Мисалы: Бал канттан пайдалуу. Замира
Берметтен кичине. Москва көп шаарлардан коозураак.

Күчөтмө даража. Заттардын сын-сыпатын күчөтүп, өтө жогору же өтө
төмөн экендигин көрсөтөт да, төмөнкү жолдор менен жасалат.
а) эң, өтө, абдан, чымкый, чылк деген ж.б. күчөткүч бөлүкчөлөрдүн жардамы
менен жасалат: эң чоң, өтө күчтүү, абдан жакшы.
б) сын атоочтун толук кайталанып же кыскартылып айтылышы аркылуу
жасалат: кыпкызыл, упузун, капкара, бийик-бийик, кооз-кооз, сонун-сонун
көчөлөр.
в) затташкан сын атоочтор күчөтмө даражаны уюштурат: мыктынын
мыктысы, сулуунун сулуусу.

Басаңдатма даража. Заттагы белгинин нормалдуу белгиге жете
бербегендигин же анын басаңдатылып айтылышын билдирет, төмөнкү
мүчөлөрдүн жардамы менен жасалат:

-ыш: ак – агыш, көк – көгүш
-гыл: кир – киргил, чаң – чаңгыл
-гыч: сары – саргыч
-гылт: кызыл – кызгылт

Көнүгүүлөр

1.Төмөнкү сын атоочтордун даражаларын аныктагыла.
Өтө чыйрак, эң бышык, абдан жалкоо, киргилт, эпсиз чоң, чымкый

кызыл, бипбийик, сургулт, супсулуу, кипкичине, упузун, кыскараак, коендон
жапыз, кыргыйдан илгич, көлдөн кичирээк, көмүрдөн кара.

2.Төмөнкү текстти көчүрүп жазып, сын атоочторду тапкыла.
Даражаларды аныктагыла

Жамийла өзү шыңга бойлуураак, белдүү келин. Эки өрүмгө батпай,
дүркүрөп өскөн калың чачын кысып туруп, бир байлам ак жоолукту



32

маңдайына кыйгачтатып, шарт буунуп алса, кызыл торусунан келген,
балкылдаган төгөрөк жүзүнө ак жоолук эп келише калат. Жамийла күлгөндө,
анын чымкый кара сүйрүрөөк көзүндө ден соолуктун, жаштыктын ашып-
ташкан күчү ойт берип, ал эмнегедир өзүнчө бой каранып, секетбайдын
туздуусунан ырдап жиберет.
3.Төмөнкү сын атоочторду даражасына карай ирети менен таблицага
бөлүштүрүп жазгыла.

Кыпкызыл, өзгөчө морт, эстүүрөөк, көгүш, чоң-чоң, өтө курч, боз,
кызылыраак, теңсиз, зыкым, ичи тар, чаар, тоодой, суугураак, опсуз чоң,
жайсыз, саргыч, жайсыз, семиз, татаал, кыйындын-кыйыны, татаал, өтө сары,
сапсары, бозомук.

Жай Салыштырма Күчөтмө Басаңдатма
Үлгү: март суугураак кыпкызыл саргыч

«Кожожаш» эпосунан үзүндү.
    «Кожожаш» эпосу кыргыз элинде эл оозунда кеңири айтылып келген
белгилүү кенже эпостордун катарына кирет. Ал тургай бул эпостун
негизинде «Ак илбирстин тукуму» аттуу кыргыз  тилинде кино-тасма да
тартылган. Эпосто кытай элинен чыккан атактуу мергенчи кырк түтүн үйдү
башкарып, тоо аралап мергенчилик кылып багат. Алар барган жолун эч
кимге көрсөтүшпөйт жана эч кимди алып барышчу эмес деп айтылат эпосто.
Каракожонун кызы Зулайка өзүнө мыкты жар издеп жаткан жарлыгын  угуп
барган  мерген кыздын купулуна толуп, үйлөнүп кайтат.
     Адатынча аңчылыгын улантып жүрүп Сур эчкинин жалдырап суранганын
укпай Алабашты кырк чебичи менен кошо атып жолуна түшөт. Сур эчки:
«Мерген болсоң мени жөө кубалап жет», - дейт. Кожожаш айткан сөзгө
бекем туруп, аска-зоону аралап жөө кубалап жүрүп зооканын бетине чыгып,
кайра артына түшө албай калат. Ошондо Сур эчки өчүмдү сенден эми алдым
деп табаасы канып, айтып турган жери.

Сур эчкинин Кожожашты каргаганы.
Карапайым эмесмин,
Калкың көчүп келгенде,
Тегерек сазга конгондо,
Аз гана кытай тууганың,
Алдыңкы сазга конгондо.
Элден уста жыйганда,
Карагай кыркып кыйганда,
Түшүрүп мерген алмакка,
Аракетти кылганда,
Шатың сынып кыйрасын.
Атакең менен энекең,
Көзүнүн жашын тыйбасын.
Каалап алган Зулайкаң,

Кайгырып боздоп ыйласын.
Аскада туруп саргайып,
Арманда өлсүн бир башың.

Андан айла таба албай,
Аркан жыйып чогултуп,
Үсүңдөн аркан салганда,
Карааның көрүп түшө албай,
Кайгыргын мерген арманда.
Аркан салса жетпесин,
Кожожаш  качан өлөт деп,
Жору айланып кетпесин.
Менден эмес кудайдан,
Кара үңкүрдө жатканда,
Калтырбай аттың бирөөнү.
Карыганча мен сенин,
Кайгыңды тартып жүдөдүм.
Турган жериң зоо болсун,
Карга кузгун чогулуп,
«Качан өлөт мерген» деп,
Кадимкидей жоо болсун.
Акыры мага асылып,
Аска таш болду конушуң.
Каалап алган Зулайка,
Караны кийип ыйласын.
Сөөгүң ташка куурасын,
Элиң көчүп келгенде,
Эч бир айла кылбасын.
Кайберенмин аныкмын,
Айтканым укпай жүрчү элнң,
Эми мерген кандайсың,
Сага мен энелигим тааныттым.
Тилекти берсе жараткан,
Кайрылып жүзүн көрбөссүң.
Аз  гана кытай калкыңдын,
Билбейсиңби мергенди,
Уругум таза тергенди.
Каргадайдан карышып,
Картайганча кутулбай,
Карып жаным сенделди.
Далайдан бери Кожожаш,
Тартпадың мендей чеңгээлди.

Таалайыңа куп кылсын,
Ушу турган жерлерди.
Кайрпылып жүзүн көрбөгүн,
Кайгырган кытай элдердин.
Мерген болбой куруп кал,
Аскадан түшпөй туруп кал.
Чөп саргайып күз болсун,
Таманың алды түз болсун.
Туруп кал мерген аскада,
Тууганга кыйын иш болсун.
Кайрыла турган жагыңа,
Карагай чыксын бутактап.
Калгын мерген аскада,
Кара ташты кучактап.
Толгоно турган жагына,
Долоно чыксын бутактап.
Тосулсун жаның аскада
Бозоргон ташты кучактап.
Чын кайберен мен болсом,
Карышкан мерген сен болсоң.
Каргап жатат сур эчки,
Карышып жүргөн мергенди.
Акыры жадап тууганың,
Боюңду ташта мерген деп,
Агайының чуулдасын.
Жерге түшпөй асылып,
Аскада калсын бир башың.
Каршыңда кызыл күңгөйдө,
Каалап алган Зулайка,
Караны башка салынсын,
Мен кантем деп ыйласын.
Алдымбы мерген кегимди,
Алып келсин башыңа,
Ажал кыйноо өлүмдү.
Бир кезекте сен мени,
Сурасам бербей куураттың,
Алабаш теке теңимди,
Кайыр кош мерген эсен бол,
Кайгы тартып кесел бол,
Мен айтып болдум кебимди.

Гр. тема: Сан атооч

Тема: «Карагул ботом» дастаны
Сабактын максаты: Сан атооч сөздөрдү, алардын түзүлүшү  жана
«Карагул ботом» дастаны жөнүндө маалымат берүү

Теориялык бөлүм
Сан атооч

Заттын санын, иретин, эсебин, болжолун, тобун, катар тартибин
билдирген сөз түркүмү сан атооч деп аталат.

Сан атооч сөздөр канча? нече? канчанчы? неченчи? канчоо? нечөө?
деген суроолорго жооп берет.

Сан атооч түзүлүшүнө карай жөнөкөй жана татаал болуп, экиге
бөлүнөт. Жөнөкөйү бир гана сөздөн, татаалы эки же андан ашык сөздөрдөн
түзүлөт. Мисалы: Жөнөкөй сан атоочтор: эки, беш,он, кырк, миллион, сексен.
Татаал сан атоочтор: он үч, отуз эки, бир миң тогуз жүз сексен.

Сан атооч маанисине карай алтыга бөлүнөт.

1.Эсептик сан 2.Иреттик сан

3.Жамдама сан 4.Чамалама сан

5. Топ сан 6. Бөлчөк сан

Көнүгүүлөр
1.Окуп чыгып, сан атоочторду таап, алар сан атоочтун кайсы түрү
экенин аныктагыла.

Жер жүзүндө ар бир мүнөттө бир жүз он төрт киши төрөлөт, ар жолу
алардын алтоо эгиз. Алтымыш сегиз киши үйлөнөт...(„СК“)

Төртөөң топ болсоң, төбөдөгүнү аласың, алтооң ала болсоң,
астыңдагыны алдырасың.

2.Цифра менен берилген сандарды сан атооч сөздөр менен
алмаштыргыла. Сан атооч сөздөрдү төмөнкү тартипте көчүрүп жазгыла.

а)эсептик сан
б)иреттик сан
в)жамдама сан
Жаныбарлардын ичинен суукка эң эле чыдамдуулары – өрдөк менен

күрп. Алар 110 градустагы суукка чыдай алышат. Төөнү таза суу менен
кандырыш үчүн 250 литр суу сарп кылынат. Пилдин жүрөгү бир мүнөттө 46,
москови деген канаттуу куштун жүрөгү 1200 жолу согот. („ЛЖ“)

Алдыбыздан 6 киши чыкты. Алардын экөөндө мылтык, үчөөндө
бүркүт, бирөөндө куш бар экен. Биз төртөө элек. Ошентип, баарыбыз 10
киши болдук.
3.Макалдардан сан атооч сөздөрдү таап, астын сызгыла. Макалдарды
жаттагыла.

Ышкырыгың таш жарат, айдаганың беш эчки. Кыздуу үйгө кырк ат
байланат. Бир ата он баланы багаар, он бала бир атаны талаар. Акылдуу бир
жылдыгын ойлосо, акмак бир күндүгүн ойлойт. Арсызга алты күн майрам.

Бирөөгө билбегенди, бирөө билээр, бирөө ыйлаганга, бирөө күлөөр. Тогуз
күндүк жашооңо, он күндүк азык камда. Кызга кырк үйдөн тыюу. Эпчил
бирди эки кылат. Кулак экөө, сөз бирөө.

«Карагул ботом» дастаны.
     Бир чалдын беш уулу болот. Экөө атышьш доодо өлөт. Экөө чабышьш
жүрүп жоодо өлөт. Жалгыз уулу Карагул калат. Бир чети балдарынын
кайгысынан, бир чети көнүп калган кесибин таштай албай, чыдап үйгө тура
албай чал мылтыгын көтөрүп тоого аң уулоого чыгьш кетет. Атама барам деп
Карагул ыйласа апасы бир аз какус-кукус кылып коет. Бала энесине
таарыньш атасын издеп чыгат. Чарчап - талыкшьш арчанын түбүндө уктап
калган Карагулду жолу болбой келе жаткан мергенчи эликтин баласы экен
деп атьш алат. Ошондо чал:
Карагул кулунум, ботом,
Убайым тартьш курудум, ботом.
Ушул беле көрөрүм, ботом,
Кыска беле өмүрүң, ботом.
Эрмегим сенден айрылып,
Эмне болот көрөрүм, ботом.
Эркелик менен эригип,
Кой десе болбой жөнөдүң.
Койбой журуп мергенди,
Кокуйдан чыкты өнөрүм, ботом.
Адырда аркар жатканда,
Андып барьш атканда.
Алыска кетчу куу мылтык,
Менин ардагыма түз тийди, ботом.
Айламды таппай курудум,
Амалсыздан ич күйүп.
Жеринде жатьш атканда,
Жетпей калчу куу мылтык,
Менин жетимиме түз тийди, ботом.
Жетимиш жаштан ашканда,
Жексен болуп калганда.
Жерге эле как баш кирсемчи,
Балдыркандын бар ойлоп,
Бала деп билбей чала ойлоп.
Балалуу элик деп ойлоп,
Барандай сага ок койдум,
Мергендигим карачы,
Атьш салдым баламды ай, ботом.
Апаң  менен эжене,
Аркама салып барамбы.

Жалгызым сенден айрыльш,
Жарык күн болду караңгы ай, ботом.

Бешөөнөн бирдей ажырап,
Как баш чал болуп каламбы, ай ботом.
Экөө чабышып жүрүп доодо өлдү,
Экөө атышьш жүрүп жоодо өлдү.
Какбаштын колу түзүнөн,
Карагул байкуш тоодо өлдү, ботом.
Ак бараң, мылтык эгемби,
Атканда көрдүм  мен сени.
Аңтара элик терисин,
Апаң кийгизиптир тонунду, ботом.

Күтсөм бир атам келээр деп,
Көлөкөлөп жатыпсың, балам.
Жалбырак үзүп, таш жыйнап,
Көп кызыкка батыпсың, балам.
Атамдын  жолун тосом деп,
Апаңан болбой качыпсың, балам.
Айыл кайда, мен кайда,
Аябай узак басыпсың, балам.
Өмүргө жетпей өксүгүр,
Өлгөнүңчө шашыпсың, балам.

Эчкисин аттым эгизден,
Серкесин аттым сегизден.
Жолукканы жөн атпай,
Жонун бастым семизден.
Ажалың менден экен да,
Айланайьш периштем.
Текесин аттым тегизден,
Тең жара аттым чекесин.

Короодон аттым кулжасын,
Кубалай келип артымдан,

Куураттьш менин чал башым.
Куурадым эми какбашмын

Гр. тема: Сан атоочтордун маанисине карай бөлүнүшү

Сабактын максаты: Сан атоочтор маанисине карай бөлүнүшү боюнча

кандай топторго бөлүнөрүн окутуу жана көнүгүүлөрдү иштөө

Теориялык бөлүм

Эсептик сан атооч. Заттын санын, эсебин билдирип, канча? нече?

деген суроого жооп берүүчү сан атоочтор эсептик сан атоочтор деп аталат.

Мисалы: бир, төрт, он окуучу, отуз беш китеп, кырк дептер.

Иреттик сан атооч. Заттын иретин, тартибин, катарын көрсөтүп,
канчанчы? неченчи? деген суроолорго жооп берүүчү сандар иреттик сан
атооч деп аталат. Мисалы: биринчи, экинчи, онунчу, кырк бешинчи, бир миң
тогуз жүз сексенинчи.

Жамдама сан атооч. Сан атоочтун бул тобу сегизге чейинки эсептик
сан атоочтон –оо, -өө мүчөсүнүн жалганышы аркылуу жасалат. Мисалы:
бирөө, экөө, үчөө, жетөө.
Жамдама сандардын жөндөлүшү
А. экөө алтоо
И. экөөнүн алтоонун
Б. экөөнө алтооно
Т. экөөнү алтоону
Ж.экөөндө алтоондо
Ч. экөөнөн алтоонон

Чамалама сан. Чамалама сан атооч заттын, кыймыл-аракеттин санын
так көрсөтпөстөн, божомолдоп, чамалап гана көрсөтөт. Мындай сандар
төмөнкү жолдор менен жасалат:
1.-ча, -дай, -лаган, -лап мүчөлөрүнүн эсептик санга жалганышы аркылуу:
жыйырмача (киши), миңдей (жылкы), ондогон (эчки), он миңче, жүздөп.
2.чакты, чамалуу, ашуун, ашык, көп, кем, аз деген сөздөрдүн айкалышы
аркылуу: он чакты, үч миңден ашуун, токсонго жакын, отуздан көп.
3.Эсептик санды катар айтуу менен чамалама сан атооч жасалат: кырк-элүү,
отуз-кырк, сексен-токсон.

Топ сан атооч. Заттарды топ-топко чамалап, болжолдоп
бөлүнүшүн топ сан атооч дейбиз. Мисалы: бештен дептер алдык, он-ондон
бөлүндүк, үчтөн-төрттөн отурушту.
Бөлчөк сан атооч. Бөлчөк сан бүтүн менен бөлүктүн өз ара катышын
билдирет. Мисалы: экиден бир, жүздөн он алты, ондун экиси ж.б.

Көнүгүүлөр

1.Сүйлөмдөрдү көчүргүлө. Жамдама сан атоочторду тапкыла.
Бурма менен Айбек экөөнүн баккан малына колхозчулар ыраазы

болушту. Менин шар тууралуу түзгөн планым энем экөөбүзгө жакты.
Берүүчүгө бешөө көп, алуучуга алтоо аз. Студенттердин арасынан үчөөнө
диплом берилди.

2.Чамалама сан атоочтордун астын сызгыла. Суроолорун койгула.
Эки-үч жылдын ичинде мамлекетибиздин экономикасы дагы өсөт,

элибиздин турмушу дагы жакшырат. Жашы элүүлөр чамасындагы аял кирип
келди. Биздин мамлекетибизде жүздөн ашуун улуттун өкүлдөрү жашайт.
Төрт-беш жылдан бери Сандык жайлоосун көрө элекмин. Чоң атамдын
жүздөй кою, он чакты жылкысы бар. Ал элүүлөр чамасындагы узун бойлуу,
алп денелүү киши. Адилеттин чоң атасы сексендеп калса да баскан турганы
тың, ден соолугу жакшы. Мээрим жыйырмадай студентти жетектеп Кытайда
жүрөт.

3.Сүйлөмдөрдү окуп, бөлчөк сандар кандай жолдор менен түзүлгөнүнө
көңүл бургула.

Күндүн нурунун алты миллиарддан бир бөлүгү гана жерге жетет. Жер
бетинин үчтөн эки бөлүгүнөн ашыгыраагын океандар менен деңиздер ээлеп
турат. Мелдеште медалдардын ондон эки бөлүгүн биздин спортсмендер
алышты. Жумуштун төрттөн бир бөлүгү араң бүттү.
Гр. тема: Ат атоочтор
Тема: „Жаңыл Мырза“ эпосу
Сабактын максаты: Ат атооч сөздөрдү, алардын маанисине карай
бөлүнүшүн өздөштүрүү жана „Жаңыл Мырза“ эпосу жөнүндө
маалымдоо.

Теориялык бөлүм
Ат атооч

Ат атооч зат, сын жана сан жөнүндөгү жалпыланган маанини
туюндурат.

Ат атооч маанисине жана грамматикалык өзгөчөлүгүнө карай төмөнкү
топторго бөлүнөт: жактама ат атооч, шилтеме ат атооч, сурама ат атооч,
аныктама ат атооч, таңгыч ат атооч, күдүк ат атооч.

Жактама ат атооч. Ат атоочтун бул түрү жалпыланган заттык
маанини белгилүү жакка жана санга тиешелүү кылып көрсөтөт.

Жак Жактама ат атооч Саны Кайрылуу
формасы

1 мен жекелик сан
биз көптүк сан

2 сен
сиз

жекелик сан жайынча
сылык

силер
сиздер

көптүк жайынча
сылык

3 ал
алар

жекелик
көптүк

Шилтеме ат атооч. Шилтеме зат атоочтор заттын сүйлөөчүгө карата
болгон мейкиндик, мезгилдик катышынын ар түрдүүлүгүн көрсөтөт. Буга
төмөнкү сөздөр кирет: бу (л), тиги (л), тээтиги (л), ушу(л), ошо(л).

Мезгилдик өзгөчөлүктү сезүү үчүн төмөнкү мисалдарды салыштыралы:
Илгери эл абдан эзилиптир. Ошол кезде илим-билим дегенди

билишпептир. Азыр эл абдан жыргады. Ушул кезде сабатсыз адамды табуу да
өтө эле кыйын болуп калды.
Шилтеме ат атоочтун жөндөлүшү.
А. бул ушул
И. мунун ушунун
Б. буга ушуга
Т. муну ушуну
Ж.мында ушунда
Ч. мындан ушундан

Сурама ат атооч. Сурама ат атоочтор заттардын аты-жөнүн, санын,
белгисин сурап билүү максатында айтылат. Буга төмөнкү сөздөр кирет: ким?
эмне? кандай? канча? нече?

Аныктама ат атооч. Кандайдыр бир нерсенин бүтүндүгүн, сандык
жалпылыгын же бөлүнүшүн аныктама ат атоочтор көрсөтөт: баары, бардык,
бүткүл, ар ким, ар бир, ар кандай

Тангыч ат атооч. Ат атоочтун бул тобуна кирүүчү сөздөр заттык, сын-
сыпаттык, орун-багыттык, маанини жокко чыгаруу, тануу маанисинде
колдонулат. Буга төмөнкү сөздөр кирет: эч ким, эч нерсе, эчтеме, эч убакта,
эч кандай, эч качан.

Күдүк ат атооч. Бул топтогу ат атооч заттык, сын-сыпаттык, сан-
өлчөмдүк, орун-мезгилдик маанини  кандай болору белгисиз, анык эмес
экендигин, такталбагандыгын туюндурат. Буга төмөнкү сөздөр кирет:
кимдир бирөө, бир нерсе, бирдеме, кандайдыр бир, качандыр бир.

Практикалык бөлүм
Көнүгүүлөр

1.Текстти окуп чыгып, ат атоочторду тапкыла
Гүл! Эки гүлдүн ортосунда кандай тикенек чыкканы мага белгисиз.

Экөөбүз бир гана сулуу жаралган сурмалуу эки көздөй элек... Мына,
бүгүндөн баштап мен жалгыз көз сыяктуу болдум. Ар ким бактылуу болууну
каалайт. Ар ким өзүнө жуп тандайт. Мен сени жаным менен сүйгөмүн.
Сенсиз көргөн күн мага суз сыяктуу эле. Бирок менин сүйгөнүм желге кетти.
Мен сенин мындай кыларыңды билген эмесмин. Эми сен сүйгөнүң менен
бактылуу жаша.

Мына Букарга келгениме алты ай болду. Мен үчүн алты жылдай
сезилди. Эгер сен жанымда болсоң, мага алты сааттай сезилбес беле? Мен
сени кайра сүй деп отурган жерим жок, жүрөк бирөө болсо, анын чын

сүйгөнү да бирөө болууга тийиш. Сени сүйгөнүңдөн ажыратуу өзүмдүн
намысыма балта чабуу болот. Эми сен жубайың менен бактылуу жаша!..

2.Сурама ат атоочторду тапкыла.
Ал эми эл деген ким? Эл – мына биз – жумушчулар, дыйкандар.

Силер ар дайым кайда, ким менен эмне жөнүндө аңгеме куруп
жатканыңарды, өз кемчилигиңерди кантип оңдоп, канткенде зор ийгиликке
жете турганыңарды ойлонгула.

-Ай, бала! Токтой турчу. Сага айта турган бир ооз сөзүм бар эле...
-Эмне демек элеңиз?
-Кайда барасың?
-Жолдошторума!
-Алар кайда эле?
-Мына, бул Кашкар дарыясынын боюнда.

3.Тангыч ат атоочторду тапкыла.
1.- Ооба, кутмандуу талаам, апасына окшош экени чын. Бирок эчтекени

билбейт да. (Ч.А.)2.Мен эч убакта мындай сөздөрдү уккан эмесмин. Ал мага
эч нерсени айткан эмес. 3.Жок, мен эч жакка барбайм.Өз ишимди уланта
берем. Мындан эч канча деле чарчабайм. 4.Биз адеп шаарга барганда, эч
кимди таанычу эмеспиз.

ЖАҢЫЛ МЫРЗА.

   Манаптын Сүтөй жана Жарбан деген эки уулу болгон. Сүтөйдүн баласы
Сарсейит жана Тукур. Сарсейит билгиликтүү жана эр киши болгон. Анын
Үчүкө деген баласы акылман жана эл билгич болуп Түлкү деген баласы
алдынкы баатырлардын биринен саналган. 20 жашка келгенде Ысык-Көлдөн
Соң-Көлгө карай көчүп бара жатканда Түлкүнүн энеси келинине өтө кас
экен, ачууланып Түлкүнүн аялы Деркенди Кочкордун аягынан эртең менен
эл көчүп жатканда кое бердирген. Келиндин бешикте Тынай деген эркек
баласы болгон. Ошол себептен келин аттанып кетип бара жатып, бешиктеги
баласын ачьп, бетинен сүйүп ыйлап айткан:

Үчүкөнүн үч уулу,
                                    Үч Үчүкө болоор да.

     Жалгыз Тынай кулунум,
     Сенин күнүң не болоор?

   Кое берилген келин Деркенди саруу кыргызы алган. Кытайга   караган   Ак-
Суу   шаарынын   чолкомүндө   нойгут кыргызынын улугунун Жаңыл Мырза
деген жалгыз кызы болуп, анын баатырлыгы билинип, элге даңкы чыгып
калган кези экен. Үчүкө, Түлкү жана моңолдордон Атакозу, Чабак деген
баатырлар баш  болуп, калың кол барып, Жаныл Мырзаны Түлкүгө алып
бермекчи болуп, аттанышат.  Ал кезде,  Жаңыл Мырза элинде жок экен.

Калмак менен урушканы,   болжолу   1670-жылдары   чамасында Жетигер -
Чемен деген жерге кеткен чагы экен. Бир кабарда аңуулап кеткен дейт.
Үчүкө, Түлкү, Атакозу, Чабак нойгутту чаап алып, көп мал алып, кайта келе
жатып, Турпандын башы Какшаалдын ичине келип жатып калган. Ушул
кезде Жаныл Мырза элине келсе, эли чабылып, чачылып жаткан. Аны көрүп,
калың кол алып, жоону кубалай келип, түн ичинде эл жата электе Жаныл
Мырза кууп жетет.   Жоо   калың   малды    туюк жардын алдындагы
имерилиш токойлуу булуңга токтотуп коюп, бир канчалык жылкы союп,
кандуу - булоон болушуп, жан казандарына салышып, бышырып жаткан
чакта үстүнөн чыгат. Үчүкө, Түлкү, Атакозу, Чабак оттон алысыраак жерде
олтурушканда аларды Жаныл Мырза карап, Тулкуну мындай деп сынаган:

Жаныл Мырзанын сындашы.
Сомдогондой билектүү, сом кара таш жүрөктүү, Үчүкө, Атакозу, Чабак үчөө
бирдей көк жал  экен, Түлкүгө тийсе тийип алар эр экен, - деп атууга кыйбай
турганда атасы: - Аткын, балам!, - деген. Ошондо да атпастан, чоң таштан
артылып карап   турган.   Жаныл   Мырзаны   жарыкта олтурган кишилер
көрө албаган. Жана да атасы:- Аткын, балам, - дегенде жааны ийининен
алып, атууга көңүлдөнбөй турганда атасы: - Кыз бала оңбосун, эркек болсо
эли-журтумду талкалап, чаап алып, олжолоп бара жаткан душманды аяп
турат беле, - дегенде Жаныл Мырза саадагын сундуруп, кайта тартып,   жана
таптап,   атпаска пейилденип   турганда  Жаңыл   Мырзанын   дайым   алып
жүрүүчү   кертайганы ошол кезде шимшилеп от жанына  жетип  барат. Эс
алып отурган жигиттер көпкөлөң тартып: - Канчыктын канчыгы келген го?..,
-дешип шылдың кылышат. Мындай кордукка чыдабаган Жаңыл үч жигитти
жаа менен атып өлтүрүп, Түлкү баатырды жекеге чакырат. Баатыр кыз өзү
сүйүп турса да, намыс үчүн Түлкү баатырды жайлап, жеңишке ээ болот.

Суроолор жана тапшырмалар.
1. Жаңыл Мырза тууралуу тарыхта кандай маалыматтарды билесиңер?

Эмне себептен Жаңыл Мырзаны тарыхый инсан катары эсептейбиз?
2. К.Маликовдун «Жаңыл» аттуу драмасын таап окугула.
3. К.Тыныстановдун «Жаңыл Мырза» поэмасынын кыскача мазмуну

менен таанышкыла жана эпостон болгон айырмачылыктарын
түшүндүргүлө.

Кыргыз элинин кенже эпостору боюнча суроолор жана
студенттердин өз алдынча даярдануусуна тапшырмалар.

1. Китепканалардан кенже эпостордун бирөөнү таап, өз алдыңарча окуп
чыккыла.

2. Каргыш менен батанын айырмасы эмнеде?
3. Сур эчкинин каргаганы туурабы?
4. Карагулдун атасынын өз баласын атып алышын Кожожаштын тагдыры

менен салыштырууга болобу?

5. «Кедейкан» эпосунун «Курманбек», «Жаңыл Мырза» эпосторунан
болгон айырмачылыгы эмнеде?

6. К. Тыныстановдун «Жаңыл Мырза» аттуу поэмасынан  үзүндү окугула
жана эпостон болгон айырмачылыктарын түшүндүргүлө.

7. Адам менен жаратылыштын байланышын кантип чыңдоо керек?
8. «Ак илбирстин тукуму» аттуу кино-тасма менен таанышып, эпос

менен көркөм тасманын окшотук жана айырмачылык жактарына
байкоо жүргүзгүлө.

9. «Кедейкан» эпосу эмне үчүн социалдык-турмуштук эпосторго кирет?
10. Эмне себептен Жаңыл Мырзаны тарыхый инсан катары эсептейбиз?

2-семестр
Гр. тема: Этиш
Тема: Иштиктүү стиль жана иш кагаздарын түзүүгө карата коюлган
талаптар .
Сабактын максаты: Кепти грамматикалык жактан туура калыптандыруу
(расмий иш кагаздарын морфологиялык жана синтаксистик өзгөчөлүктөрүн
колдонуу)

Теориялык бөлүм
Этиш – бул заттын кыймыл-аракетин, ал-абалын билдирет. Мисалы:

жүгүр, чурка, бас, ал, кет деген сөздөр кыймыл-аракетти туюндурса,
уктады, отурат деген сөздөр ал-абалды көрсөтөт.

Этиш сөздөр, башка сөз түркүмдөрүнөн айырмаланып, оң жана терс
формада айтылат. Терс форма –ба(-бе,-бо, -ба, -па, -пе, -по) мүчөсүнүн
жалганышы аркылуу жасалат. Оң форманын өзүнө тиешелүү атайын мүчөсү
болбойт. Ошондуктан терс мүчө (-ба) уланбаган этиштин баары оң
формадагы этиш болуп саналат: жар, кир, кой, кач, корк, (оң формада);
жарба, кирбе, койбо, качпа, коркпо (терс формада).

Көнүгүүлөр
1.Этиш сөздөрдү таап, алардын кайсынысы оң, кайсынысы терс
формада тургандыгын аныктагыла.

Жаз мезгилинде Бишкек шаары жашыл тукабага бөлөнгөндөй болот.
Сол жагында азууланган мөңгүлүү тоо, андан соккон сыдырым жел
бөксөдөгү эгиндерди жай толкундуу деңиздей кылып көрсөтөт. Муну мурда
көрбөгөн кишилер өзүнүн көзүнө өзү ишенбейт, анткени Чүйдүн бою
жыйырма беш-отуз градус ысык, андан сегиз километр тоого карай жүргөндө
ал жактын абасы мелүүн, дагы бир аз жогорулаганда күздүн элесин берет,
бирок жердин бетинен саргайган жалбырак көрүүгө болбойт. Андан арыраак-
мөңгүлүү Ала-Тоо. Каалаган туристтер Кыргызстандын борборунда туруп,
бир күндүн ичинде жылдын төрт мезгилин көрүүгө болот. Мындай сулуулук
кимди суктандырбасын!

2.Төмөнкү тексттен этиш сөздөрдү таап, алдын сызгыла.
Жер планетасында укмуштуу жерлер көп. Жамгыр жаап жаткан кезде

да, кургак калууга мүмкүн боло турган жерлер бар. Анткени мындай
жаандын өзү кургак болот.

Мындай кургак жамгыр жер шарынын көп бөлүктөрүнөн жана Орто
Азиянын чөлдөрүнөн байкала калат. Мунун себеби мындайча: климаттын
кескин континенталдуу, абанын эң эле кургак болгондугунда. Мындай
жерлерде булутту сейрек көрүүгө болот. Демек, жамгыр да өтө сейрек жаайт.
Ал тургай жамгыр жаап жаткан кезде да, тамчылар асманда бууланып кетет.
Ошентип, алар жерге түшпөй калат. Мындай учурда сиз жамгыр жаап
жатканын көрүп эле турасыз, бирок суу болбогондуктан, жаап жаткан

жамгырды байкабай калууңуз ыктымал. Мына ушунун өзү кургак жамгыр
болот.

Расмий иш кагаздардын стили өз алдынча төмөнкүдөй бир нече майда
стилдерге бөлүнөт:
1. Мыйзам чыгаруучулук стили. Бул стиль мамлекеттик бийликтин жогорку

органдары болгон нормативдик актыларды-мыйзамдарды,
конституцияны жана уставдарды жазуунун стили болуп саналат.

2.  Дипломатиялык иш кагаздарынын стили. Бул стиль Эл аралык
макулдашуулардын, келишимдердин, меморандумдардын,
конвенциялардын ж.б.у.с. стили болуп саналат.

3. Административдик – канцелярдык иш кагаздар стили. Бул расмий иш
кагаздарынын өтө кеңири таралган түрү болуп саналат.

Буга буйруктар, инструкциялар, административдик актылар, протоколдор
оттчеттор, кызматтык катар ошондой эле, билдирүүлөр, арыздар, ишеним
каттары, тил каттар, иш пландары ж.б.у.с. кирет.
Бул стилдин өзүнө тиешелүү төмөнкүдөй мүнөзгө ээ:
 - кептин ой жактан так берилиши, бул-иштиктүү текстти түзүүнүн эң башкы
шарттарынын бири болуп саналат:
 - стереотивдүүлүгү, стандарттуулугу (белгилүү формада түзүлөт)
ошондуктан, иш кагаздары тууралуу айтканда, алар даяр шаблондор боюнча
даярдалат:
 - тактык, расмийлүүлүк жана эмоционалсыздык. Муну менен бул стилде
баалоочулук суффикстердин жок экендиги түшүндүрүлөт.
Расмий иш кагаздарына коюлуучу талаптар.

 - Документти түзүүдө реквизиттерди сактоо жана туура жайгаштыруу (бул
кызматтык документтердин милдеттүү элементтерине кирет)
 - Документтин тексти кыскача, конкреттүү болуп, эң негизги деген
маалыматтарды гана камтышы керек жана документтин аталышына так дал
келиши зарыл.
 - Документтин мазмуну анын башкы максатын, милдетин ачып берүү жана
бул документтин негиздерин, себептерин көрсөтүү менен башталып, коюлган
маселени чечүү менен бүтүшү керек.
 - Кызматтык каттарда кайрылуу экинчи жактын көптүк түрүнүн сылык
формасында (Вы – Сиз) жүргүзүлөт. Эгерде, кайрылуу мекеменин же
ишкананын атынан болсо, кайрылып жаткан тарап биринчи жактын көптүк
түрүндө («Мы – Биз», «нас-бизди», «просим-өтүнөбүз») кайрылат.

Сөздөрдү кыскартып жазуу жалпы кабыл алынган эрежелер боюнча
гана болот.

Документте оңдоолорго, сызып салууларга жол берилбейт.

Жарлык (указ)
Жарлыкты мамлекеттин башчысы чыгарат. Жарлык менен мамлекеттик

орден жана медалдар, ардак наамдар, дипломатиялык рангдар ыйгарылат,

өлкөгө өзгөчө кырдаалдар жана согуштук абалдар киргизилет, кимдир
бирөөгө өлкөнүн жарандык укугу берилет же жарандык укук алынат.
Кыскасы, мамлекеттеги саясий жана экономикалык мааниге ээ болгон
бардык иш-чаралар жарлык аркылуу жыйынтыкталат жана аткарууга алынат.

Кыргыз Республикасында жарлыкты өлкөнүн Президенти гана чыгара
алат.

Кыргыз Республикасынын Президентинин
жарлыгы

Республиканын музыка искусствосуна сиңирген эмгеги үчүн ырчы
Сатылганова Гүлнур Сатылгановнага «Кыргыз Республикасынын эл
артисти» деген ардак наам берилсин.
Кыргыз Республикасынын
Президенти                     (колу)                 А.А.Атамбаев

                                                                            Бишкек шаары, Өкмөт үйү
                                                                             2012ылдын 17-апрели

Устав
Ишкана, уюм жана мекеменин ишмердик багыттарын, ага тиешелүү

укуктарын, милдеттерин жана ишинин уюшулушун белгилеген укуктук акт
устав деп аталат.

Уставды мекеменин жамааты кабыл алат. Аны тиешелүү юстиция
органы текшергенден кийин мекеме жетекчиси бекитет.

Азыркы экономикалык шартта менчиктүүлүгүнүн түрүнө карабай, ар
бир мекеме, уюм жана ишкана өз ишмердигин аныктоочу уставына ээ. Анын
багыт берүүчү жалпы жоболору мамлекеттин аракеттеги нормативдик
актыларына карама-каршы келбеши керек.

Жобо (Положение)
Мамлекеттик, жамаатык жана менчик мекемелердин жалпы

ишмердигин нормага салган жана мамлекеттин аракеттеги мыйзамдары,
токтомдорунун негизинде түзүлгөн расмий иш кагазы – жобо. Жобо ар бир
мекемеде түзүлөт жана ошол мекеме өз ишмердигин жобонун негизинде
жүргүзөт.

Жобонун биринчи бетине номур коюлбайт. Кийинки беттери
номурланат.

Жобонун барактарынан жип өткөрүлүп, акыркы беттин артына
байланып, чие байланган түйүндүн уч жактары кагаз менен бастырылып
желимденет жана анын үстүнө мекеменин гербдүү мөөрү басылат. Зарыл
болсо жобо канча беттен турары жазылып коюлат.

Жобо бекитилгенден кийин расмий күчүнө кирет.

                                            1-сабак
Гр. тема: Этиштердин түзүлүшү жана жасалышы
Тема: Арыз

Сабактын максаты: Кепти грамматикалык жактан туура калыптандыруу
(расмий иш кагаздарын морфологиялык жана синтаксистик өзгөчөлүктөрүн
колдонуу), этиш сөз түркүмүнүн түзүлүштөрүн окутуу.

Теориялык бөлүм
Этиш сөздөр да түзүлүшүнө карай жөнөкөй этиш жана татаал этиш деп

эки топко бөлүнөт.
Жөнөкөй этиштер. Жөнөкөй этиштин составында негизги морфемадан бирөө
гана болот. Буларга мүчө жалганып турушу же жалганбай калышы мүмкүн:
бүт, көч, ач,тур, кес (мүчөсүз жөнөкөй этиштер); ой-ло, кең-ей, бас-тыр, жел-
дир, тааны-ш (мүчөлүү жөнөкөй этиштер).

Жөнөкөй этиштер өз ара тубаса этиш жана туунду этиш болуп экиге
бөлүнөт.

Тубаса этиш. Тубаса этиштер уңгу түрдө турат. Мисалы: отур, оку,
жый, кой, тур.

Туунду этиш. Сөз жасоочу мүчөлөрдүн жөнөкөй сөздөргө жалганышы
менен жасалган этиштер туунду этиштер деп аталат. Булардын
жасалышжолу морфологиялык жол болуп саналат: гүл-дө, тарс-ылда, чоң-ой.

Татаал этиштер. Эки же андан ашык сөздөн куралып, жалпысынан бир
маанини билгизип, бир гана суроого жооп берген этиштер татаал этиштер
деп аталат.

Татаал этиштер негизинен эки топко бөлүнөт: а) кош этиш, б) кошмок
этиш. Кошмок этиш менен кош этиштин айрымасы төмөнкүлөр:
1.Кош этиш бир эле сөздүн кайталанышы аркылуу да жасала берсе (ыйлап-
ыйлап, какшап-какшап), кошмок этиш бул өзгөчөлүккө ээ эмес (кетип калды,
күлүп ийди, дем ал).

Көнүгүүлөр

1.Төмөнкү сөздөрдү көчүрүп жазгыла. Этишти жасоочу мүчөлөрдүн
алдын сызгыла.

Ойло, этсире, эскер, куушур, жоошу, сына, көгөр, сыйла, чыңа, бойло,
жүктө.

2.Төмөнкү сөздөргө тийиштүү мүчөлөрдү жалгап, этиш сөздөрүн
жасагыла.

Кол, ооздук, кан, жетим, ал, жакшы, тарс, жарк, эс, түз, оң.

3.Окуп чыгып, жөнөкөй этиштерди тапкыла.
Түштүктөгү шаарлардын көчөлөрүнүн, сейил бактарынан тикенектүү

жыгачтарды кездештирүүгө болот. Бул тикенектер жөнөкөй көрүнгөнү
менен бактарды коргоодо да чоң мааниси бар. Тикенектин сырты катуу
катмарлардан турат. Муну патефондун пластинкаларын ойнотууга
пайдаланышат. Эң жаш тикенектер патефондун ийне карматкыч жерине
жакшы ыңгайлашат. Бул «ийнени» пайдалануудан мурда абдан кургатуу
зарыл. Мындай «ийнени» пайдалануудан пластинкадагы үн эч убакта

басаңдабайт, бир калыпта, катуу жана жагымдуу болуп угулат. Ал гана эмес
эски пластинкалардан да үн жакшы чыгат. Металлдан жасалган ийнеге
караганда бул тикенек «ийне» пластинканын жешилишин жана бат
эскиришин да азайтат.

Иш кагаздарынын аткарылышы
Башкаруу кызматындагы иш кагаздарда белгиленген буйруктарды,

көрсөтмөлөрдү, арыздарды, даттанууларды сунуштарды өз убагында так
аткарылышын тескеп ишке ашыруу зарыл.

Аткарылышы тескөөнү талап кылуучу докуметтерге чечим алынуучу,
сөзсүз аткарылуучу же жооп берилүүчү кириш, чыгыш жана ички иш
кагаздар кирет.

Сөзсүз тескөөгө алынуучу документтер төмөнкүлөр:
- мыйзамдар;
- өкмөкттүн токтомдору, каттары;
- жогорку инстанциядагы органдардын токтомдору жана чечимдери;
- жергиликтүү бийлик органдарынын токтомдору жана чечимдери:
- депутаттардын депутаттык ишмердик боюнча талап катары;
- мекеменин өзүнүн буйруктары, нускоо каттары, коллегиалдык

органдын материалдары;
- жалпыга маалымдоо каражаттарында мекемеге айтылган сын-

пикирлер;
-жарандардын сунуштары, даттануулары, арыздары, катары;
-башка мекемелерден келип түшкөн айрым иш кагаздар (жетекчинин

айрым көрсөтмөсү боюнча).
-тыштан келген жана ички иш кагаздардын аткарылышын каттоо-

көзөмөлдөө карточкаларын түзүү аркылуу көзөмөлдөөгө болот. Мындай
карточкалар мекеме жетекчисинин оозеки көрсөтмөлөрүнө карата да
түзүлүшү мүмкүн.

Документте белгиленген көрсөтмөлөр, чечимдер милдеттенмелер жана
тапшырмалар толук аткарылып бүткөндөн кийин гана, иш кагазы аткарылды
деп эсептелип, ал көзөмөлдөөдөн алынат.

Көзөмөлдөн иш кагазын алуу мекеменин түзүмдүк бөлүмүнөн
башталат жана ага жетекчи макулдугун берүүсү зарыл.

Иш кагазы анын тексттинде жазылган же резолюцияда белгиленген
мөөнөттө аткарылууга тийиш.

Жарандардын арыздарын жана даттанууларын кароо

Жарандардын арыздары, даттануулары жана түрдүү сунуштары
Кыргыз Республикасынын «Граждандардын сунуш, арыз жана
даттанууларын кароонун тартиби жөнүндөгү» мыйзамынын чегинде каралат.
Ал даттануу жана арыздануулар маалымдалган иш кагаздар мекемеде
катталат жана аткарылуу үчүн көзөмөлгө коюлуп, аны мекемедеги тиешелүү
кызматкерлер ишке ашырат.

Жарандардын даттануу жана арыздануу иш кагаздары каттоо-көзөмөл
картотекасына (ККК) түшүрүлүп, атайын арыздануу оозеки түрдө ишке
ашырылса, ал атайын каттоо-көзөмөл карточкасына түшүрүлөт. Ал
төмөнкүдөй реквизиттерге жана формага ээ.

КАТТОО-КӨЗӨМӨЛ КАРТОЧКАСЫ
корреспондент
Аты-жөнү, дареги,
телефону________________________________
_______________________________________________________
Мурдагы кайрылуулар датасы№________ №__________________
Автор, дата, коштоочу каттын
индекси________________________
Түшкөн датасы,
индекси____________________________________
Кыскача
мазмуну__________________________________________

Жооптуу
аткаруучу________________________________________
Резолюция_______________________________________________

Резолюциянын
автору_______________________________________
Аткаруу
мөөнөтү___________________________________________

Арыз

Арыз бул башка бирөөгө өтүнүч менен кайсы бир мекемеге же коомдук
организацияга жазуу түрүндө кайрылуу. ЖОЖдо эң кеңири тараган
жатаканадан орун көрсөтүү, сессияны узартуу академиялык отпуска алуу,
башка факультетке же ЖОЖго которулуу үчүн жазган расмий иш кагаз -
арыз аркылуу көрсөткүлөт.

Мекеме жетекчисине ошол же башка уюмдун мүчөлөрү же жарандар
сураныч, сунуш, арыздануу мазмунунда жазган расмий иш кагаз - арыз.

Ал иш жүргүзүүдө өтө кеңири колдонулат жумушка орношуу, которулуу,
жумуштан чыгуу, түрдүү эс алууларга уруксат суроо сыяктуу процесстер
биринчи кезекте арыз аркылуу жөнгө салынат. Жарандардын кайсы бир
жетекчиге карата арыздануулары, даттануулары сөзсүз арыз аркылуу гана
расмий күчкө ээ болот. Өзүнүн түзүлүшү боюнча арыз жөнөкөй жана татаал
болуп бөлүнөт. Жөнөкөй арызда документтер тиркелбейт. Татаал арызда
текст 2 бөлүктөн турат да тиешелүү документтер тиркелет.

- Кызматтык документтерди кеңири колдонууда кийинки сүйлөмдүн
конструкциялары колдонулат.
- Тейлөөнү жакшыртуу максатында.
- Окуу процессин андан ары да жакшыртуу.
- Биздин келишим (жолдомобуз, конференциялык программабыз)
боюнча.
- Кафедранын чогулушунун протоколун негизинде (окумуштуулар
кеңеши)
- Диссертацияны жазууга (келе жаткан юбилейге) байланыштуу.
- Материалдык (техникалык, өндүрүштүк) жардам берүү түрүндө.
- Буйрукка (келишимге, катка, чечимге, Сиздин өтүнүчүңүзгө)
байланыштуу.

Практикалык бөлүм
Үлгү:
1. Жумушка кирүү арызы.

                                                 Аламүдүн районундагы
                                                 «Ала-Тоо» агрофирмасынын
                                                 директору Т.Эшиевге
                                                Көк-Жар кыштагынын
                                               тургуну Сапарбек Акуновдон

Арыз
Мени агрофирмага багбанчылык ишке алууңузду өтүнөм.

Айыл-чарба техникумун бүткөндүгүм жөнүндөгү дипломдун
көчүрмөсүн тиркеймин
                  10.03.12      (колу)               С. Акунов

2.Жумуштан бошоо арызы.
И.Раззаков атындагы

                                            Кыргыз мамлекеттик
                                            техникалык университетинин
                                           ректору проф.ТБ.Дуйшеналиевге
                                           физика кафедрасынын доценти
                                           Жеңиш Ашымовдон

Арыз
Башка кызматка өткөндүгүмө байланыштуу мени кафедранын
доценттик кызматынан бошотууңузду  сураймын.

0710.12                       (колу)                            Ж.Ашымов

1. Өтүнүч арыз
       Эмгекчилер көп учурда райондук администрацияга (башчысына),
кесипчилик комитетине үй-жай, жер учатокторун сурап, арыз менен
кайрылышат. Мындай арызда үй-жай, жер учатокторун сураган киши үй-
бүлөсү, өзүнүн иштеген жери, ким болуп иштээри жөнүндө маалымат берет.

                                              Бишкек шаарынын мэри
                                              мырза И.Омуркуловга
                                              С.Ибрагимов көчөсүндөгү
                                             28-үйдүн18-батиринде жашоочу
                                             Адыл Рыскелдиевден

Арыз
Мен шаардын С.Ибраимов көчөсүндөгү 28-үйдүн атам Т.Рыскелдиевге
тиешелүү 18- батиринде турамын. Жашаган үйүбүздүн аянты 84 чарчы
метр. Бул үйдө 7 киши жашайбыз.
Батирибиз үч бөлмөлүү. Мындай жайда мага илимий иш жүргүзүүгө
мүмкүнчүлүк жок. Ошондуктан мени жашоо шартын жакшыртууга
мажбур болгондордун тизмесине киргизип коюшуңузду сураймын.
Өзүм жөнүндө төмөнкүлөрдү маалымдаймын:
    Рыскелдиев Токтогон- атам (1920-ж.т., пенсионер)
    Рыскелдиева Салтанат- аялым (1952-ж.т., мугалим)
    Адылов Максат-уулум (1978-ж.т.,  окуучу)
    Адылов Бакыт-уулум (1990-ж.т., окуучу)
    Адылова Бактыгүль- кызым (1992-ж.т., окуучу)

4.Топтук арыз
Жогорку органдарга арыз айрым учурда көпчүлүктүн атынан суроо,

өтүнүч түрүндө жазылышы мүмкүн.

                                      Ош облустук мамлекеттик
                                      администрация башчысы-губернатор
                                     Т.Акматалиевге
                                      Ноокат районундагы Кеңеш
                                      кыштагынын тургундарынан

                                       Арыз
         Биздин кыштакта төрт жүздөн үй-бүлө жашайт. Булардын үчтөн
экөө  көп балалуу үй-бүлөлөр. Бирок кыштагыбызда жалпы билим
берүүчү орто мектеп жок. 9-классты бүтүргөн балдарыбыз алыскы
жердеги башка мектепке барып окушат. Жол алыс болгондуктан, өтө
кыйналууда.
Ошондуктан эки айылдын арасынын алыстыгын эске алып, кыштакка
орто мектептин имаратын курууга жардам берүүңүздү сурайбыз.
Биздин кыштактын эли буга жардам берүүгө, ашар жолу менен ишти

бүтүрүүгө даяр.

                      0915.12   (колу)      (фамилиялар)

5 Өргүү арыздары
    Мындай арыздар эмгек, декреттик өргүүлөргө чыкканда, кызматына
кайра киришкенде жазылат

                                               Кыргыз айыл- чарба финансы
                                               корпорациясынын аткаруучу
                                               деректири Б.Ж.Жээнбаевага
                                               менеджердин жардамчысы
                                               Алиева Жайнагүлдөн

                                           Арыз
           Кош бойлуу болгондугума байланыштуу 2012-жылдын 21-
февралынан 8-майына чейин декреттик өргүү берүүңүздү сураймын.
            2012—жылдын 18-февралында берилген № 61- бейтапкананын
убактылуу эмгекке жарамсыздык баракчасын тиркеймин.

                               20.02.2012  (колу)        Ж.Алиева

6. Эмгек өргүүсүнөн кайтуу арызы

                                          И.Раззаков атындагы
                                          Кыргыз мамлекеттик
                                         техникалык университетинин
                                         ректору, проф.Т.Б.Дуйшеналиевге

                                        башкы кампачы Аалы Маликовдон
                                            Арыз
           Мени эмгек өргүүсүнөн кийин 2012-жылдан 17-апрелинен өз
кызматына киришти деп эсептөөңүздү сураймын.

                        00.00.00.      (колу)         М.Маликов

2– Сабак
Гр. тема: Этиштин мамилелери жана ыңгайлары.
Тема: Ишеним кат. Тил кат. Түшүнүк кат.
Сабактын максаты: Студенттерге ишеним кат, тил кат, түшүнүк каттарын
туура жазууга үйрөтүү жана сүйлөмдөрдү туура түзүүгө көнүктүрүү.

Теориялык бөлүм

Кыргыз тилинде этиштин мамилелери бешке бөлүнөт:
1.Негизги мамиле 2.Кош мамиле
3.Өздүк мамиле 4.Туюк мамиле

5.Аркылуу мамиле
Негизги мамиле. Кыймыл-аракет сүйлөп жаткан адам тарабынан
аткарылгандыгын билдирген этиштер негизги мамиле деп аталат. Мисалы:
Замира китеп окуду. Жаныш жазды.

Кош мамиле. Кыймыл-аракеттин бир канча адам тарабынан кошулуп,
биргелешип аткарылгандыгын көрсөтүүчү этиштер кош мамиле деп аталат.
Аны –ыш (-иш, -үш, -уш, -ш) мүчөсү уюштурат. Мисалы: алыш, жазыш,
иштеш, санаш. Окуучулар ырдашты.

Өздүк мамиле. Негизги мамиле этишке –ын мүчөсүнүн уланышы аркылуу
жасалып, кыймыл-аракет иштөөчүнүн өзү тарабынан же өзү үчүн
иштелгендигин билдирген этиш сөздөр өздүк мамиле деп аталат.

Туюк мамиле. Кыймыл-аракеттин өзүнөн-өзү иштелгендей маанини
билдирген этиштер туюк мамиле деп аталат. Мисалы: жазылды, ачылды,
тосулду, оңолду.

Аркылуу мамиле. Кыймыл-аракет буйруучунун өзү эмес башка бирөөлөр
тарабынан иштелгендигин, аткарылгандыгын көрсөткөн этиш сөздөр
аркылуу мамиле деп аталат. Мисалы: алдыр, күлдүр, коркут, ойнот.

Этиштин ыңгайлары. Сүйлөөчү адамдын кыймыл-аракетке карата
болгон мамилесин билдирген этиштин формасы ыңгай деп аталат.

Этиштин ыңгайлары бешке бөлүнөт:
1.Буйрук ыңгай 2.Шарттуу ыңгай
3.Каалоо-тилек ыңгай 4.Максат-ниет ыңгай

5.Баяндагыч ыңгай

Көнүгүүлөр

1.Кош мамиледеги этиштерди тапкыла.
Шайыр жүрөк кубанычта күлүшкөн
Асманга учуп, алтын шумкар минишкен
Партиянын улуу саясатында
Аял-эркек окуу, билим билишкен. (А.Ү.)

2.Көчүрүп жазып, аркылуу мамиледеги этиштердин астын сызгыла.
Туюк жерден туура жолду жүргүздүң,
Журтуң үчүн жарык чырак күйгүздүң.
Караңгыда жаткан элди ойготуп,
Касиеттүү жарык жолду көргөздүң. (О.)

3.Окуп чыккыла. Өздүк мамиледеги этиштерди тапкыла.
Төбөсүнө бир нече чачы жана бир тутам үкү тагынган кундуз

тебетейди кийген, эки жагындагы төрттөн өрүлгөн чачына акак, шуру, ак
бермет жана седеп тагынган кыз Түлкүбектин тууганы Атабектин кызы –
Кылымкан.

Булардын артынан эки төөнү чиркештире жетелеп, жашы кырктан ашса
да,  жаш келиндерче кийинип, элечек оронуп, кой жорголуу сур атты минип
келе жаткан Атабектин зайыбы…

Мына бул уй териси менен тамандалган эски кийиз өтүгүнө жыгач
үзөңгүнү шыкай теминип, көйнөгүнүн жамандыгын көрсөтпөөгө аракет
кылгандай, эски кара чапанынын эки этегин тизесине карай улам
кымтыланып, колундагы сынык сабоо менен кашаң тору атты улам карс
эттире чаап, чиркешилген беш төөнү жетелеп келаткан Каныбектин энеси
Ажар. (К.Ж.)

Ишеним кат
Ишеним кат - бул кандайдыр бир уюмдун, мекеменин атынан ишеним
көрсөтүүчү документ.

Жеке кишинин, жамааттын же уюмдун кызыкчылыгын көздөп, алардын
атынан иш жүргүзүү үчүн башка бирөөгө берилген маанилүү кагаз ишеним
кат болуп эсептелет.

Жөнөкөй ишеним кат ээси тарабынан тийиштүү суммадагы майнасын,
пенсиясын, стипендиясын же башка почта жөнөтмөлөрүн алуу үчүн башка
бирөөгө берилет. Бул ишенимди ошол киши иштеп жаткан мекеменин
жетекчиси, айыл өкмөтүнүн башчысы өз колу жана мөөрү менен тастыктайт.

Ал эми нотариалдык ишеним каттар адатта расмий мүмкүнчүлүктөрдү
жана келишимдерди каттоодо колдонулат. Маселен үйлөрдү, квартираларды,
жеке унааны, ар кандай курулуш же башка обьектилерди сатканда, тийиштүү
мөөнөткө пайдаланууга бергенде же мураска өткөргөндө алардын ээси
тарабынан башка адамдын атына жазылат. Жогорку буюмдар өтө баалуу
жана өз баасын дайыма сактап тургандыктан ишеним кат сөзсүз нотариалдык
контора же булардын баарын кол койгон кишинин кызматы, мөөрү же
нотариустун ылайыктуу жазуулары тастыктап турган болот.

Расмий ишеним кат мекеме, окуу жайы, уюм, тарабынан өз кызматкерине
берилет дагы ал адам бул катты берген жердин кызыкчылын башка
жерлерде, уюмдарда ж.б. аткарууга жана коргоого милдеттүү болот.

Албетте, мындай катты берген мекеменин жетекчисинин аты-жөнү,
кызматы, колу, мөөрү бул укутурды тастыктап турушу керек.
Айрым учурларда ишеним катты берүүнүн себебин түшүндүргөн (мис.

ооруу) маалымат дагы кошо жазылышы мүмкүн.

Тапшырма №1
Ишеним каттардын үлгүлөрүн окуп чыгып, расмий иш кагаздарына

таандык тил каражаттарына көңүл бургула.

                                          Ишеним кат
Үлгү:

Мен, Алиев Калыбек, менин наамыма келген посылканы алып коюу
үчүн Алиев Тимурга ишеним кат беремин.
     Алиев Тимиурдун паспорту № 135 2884 Бишкек шаарындагы Элебаев
көчөсүнүн № 17 –үйүндө катталган.

      Күнү, айы, жылы.
      Алиев Калыбектин колу күбөлөндүрүүчү мекеменин жетекчиси

      Күнү, айы, жылы.            мөөрү              колу

                                       Ишеним кат
  Үлгү:
     Мен, Токтогазиева Нурзат, 2007-жылдагы отпускалык акчамды алып
коюу үчүн Сарымсакова Айжанга ишеним көрсөтөм.
      Сарымсакова Айжандын паспорту № 142 653, Бишкек шаарынын
Токтогул көчөсүндөгү № 45 – үйдө катталган.

күнү                                  колу

Токтогазиеванын колун күбөлөндүрүүчү мекеменин жетекчиси.
           күнү, айы жылы.                 мөөрү             колу

Тил кат
Турмушта жана адамдын күндөлүк өз ара мамилесинде кеңири

колдонулган иш кагазынын дагы бир түрүнө тил кат кирет. Жеке адамдын,
уюмдан же башка бирикмеден алынган акча, буюм же заттын алынгандыгы
жана анын сандык, сапаттык көрсөткүчтөрү коюлган атайын кагазды тил кат
дейбиз.

Ал колдо же машинада (компьютерде) бир нускада даярдалып (керек
болсо көчүрмөсү катты берген кишиде сакталып), буюм же акчанын саны
цифра менен көрсөтүлүп, кашаанын ичине сөз менен жазылып коюлат. Эң
негизгиси тил катта оңдоо, өчүрүп, үстүнө кошуп жазуу болбоосу керек, анда
берилген кат күчүн жоготот. Көрсөтүлгөн маалымат ири сумманы, баалуу
буюмду билдирип турса, аны мамлекеттик нотариалдык конторадан
тастыктоодон өткөрүп коюшат. Тил каттын айрым үлгүлөрү төмөнкүлөр.

 Тапшырма – 2

 Тил каттын үлгүлөрүн окуп чыккыла. Тилдик каражаттарга көңүл
бургула. Расмий иш-кагаздарын ушул түрүнө мүнөздүү болгон тилдик
каражатарга көңүл бургула. Бул каражаттар расмий иш кагаздарына таандык.

        Үлгүлөр:
                                              Тил кат
 Мен, КМТУнун технология факультетинин 2-курсунун студенти

Султанов Анарбек, ТСО бөлүмүнүн башчысы Аракеев Айбектен студенттер
күнүнө карата өткөрүлүүчү кече үчүн магнитофон (1 даана), микрофон (2
даана) алгандыгым үчүн тил кат беремин

              күнү, айы жылы.                               колу

                                           Тил кат.
 Мен, Кравчук Сергей (жашаган жерим: Бишкек шаары, К.Акиев көчөсү,

№ 6 -үй, КМТУда окутуучу, паспорттун номери 1-ЮН № 61 81 40) 2011-
жылы 15-майда Айымбекова Дариядан 1000 (бир миң) акча карыз алдым. Бул
акчаны толугу менен бир айдан кечиктирбей ( 15 – июнь, 2011-жылы)
кайтарып беремин.

 Тил кат берүүчү Айымбекова Дария

          күнү, айы, жылы.                                         колу

Түшүнүк кат

Түшүнүк кат турмуштагы ар кандай окуяга, көрүнүшкө ишке күбө
болгон учурда кайсы бир талапка же зарылдыкка жараша алар жөнүндө
бирөөгө түшүнүк жазып берүү менен байланышкан. Ал эми кызмат жөнүнөн
болсо жетекчи, улук тарабынан талап кылганда сураган маселе жөнүндө
атайын иш кагазын жазып берүүнү түшүнөбүз.

Мында түшүнүк кат жазып берип жаткан жаран тигил же бул
эрежелерди, тапшырмаларды эмне үчүн өз убагында аткара албай
калгандыгы же кайсы административдик укуктук эрежени эмне үчүн
бузгандыгы жана анын себеби жөнүндө кыскача, далилдүү түшүнүк жазып
бериши керек. Анын негизинде жетекчи кызматкердин аракетине баа берет
же тийиштүү жаза колдонот.

Ички түшүнүк кат жеке жаран, кызматкер, тийиштүү бөлүм башчысы
ж.б. тарабынан түздөн-түз жетекчиге жазылат. Андай иш же окуу
тартибинин бузулушу (кечигүү, үзгүлтүк, аткарбай коюу ж.б.) анын
натыйжасынан берилген иш, тапшырма аткарылбай калган себеби
көрсөтүлөт. Далилдер ишенимдүү болуп, керек болсо тийиштүү документтер
кошо тиркелиши керек. Түшүнүк кат колдо бир эле нускада жазылып жүрөт.

Тышкы түшүнүк кат жогорку инстанцияга төмөнкү инстанциядан
берилет жана алардын ортосундагы өндүрүштүк, тартиптик, аткаруучулук

мамилеге байланышат. Бул учурда түшүнүк кат уюмдун расмий бланкасына
басма түрүндө жазылып берилет.

Тапшырма- 3
       Түшүнүк каттын композициялык түзүлүшүн жана сөздүк
каражаттарын атагыла.

Үлгү:                                      Искак Раззаков атындагы
                                             Кыргыз   мамлекеттик
                                             техникалык университетинин

                                               энергетика      факультетинин
                                              деканы,доцент М.А.Суеркуловго
                                                ЭЭ-3-06 тобунун студенти
                                                Жусупова Айгеримден

Түшүнүк кат.
Ден соолугума  байланыштуу 11.04.11. жана 12.04.11 сабактарымды

калтырдым.
 Түшүнүк катка № 6- студенттик бейтапканадан 2011-жылдын 12-

апрелинен тартып берилген, ден соолугум тууралуу маалымданы тиркейм.

         14- апрель 2011-жылы.                      А.Жусупова

3– сабак
Гр. тема: Этиштин чактары. Этиштин өзгөчө формалары
Тема: Өмүр баян. Протокол.
Сабактын максаты: Этиштин чактарын үйрөнүү менен бирге Өмүр баян
жана протокол кандай жазыларын үйрөтүү

Теориялык бөлүм
Этиштин чактары. Кыймыл-аракеттин сүйлөп жаткан учурда болуп

жаткандыгын, же андан мурун болуп өткөндүгүн, же андан кийин болорун
чындык катарында көрсөткөн этиш сөздөр этиштин чактары деп аталат.
Этиштин чактары төмөндөгүдөй  болуп үчкө бөлүнөт:

1.Учур чак
2.Келер чак
3.Өткөн чак

Учур чак. Кыймыл-аракеттин сүйлөп жаткан учурда болуп жаткандыгын
көрсөтүүчү этиш сөздөр учур чак деп аталат. Мисалы: Бактыбек мектепке
бара жатат. Бак-дарактар бүрдөөдө.

Учур чак түзүлүшүнө карай жөнөкөй жана татаал болуп, экиге бөлүнөт.
Жөнөкөй учур чак бир гана сөздөн түзүлөт. Мира көчөдө турат. Сабак
аяктоодо.

Татаал учур чак –ып, -а, -й мүчөлөрүнөн кийин жат, тур, отур, жүр
деген ж.б. көмөкчү этиштердин кошулуп айтылышы аркылуу жасалат.
Мисалы: Мен окуп жатам. Атам шаарга бара жатат.
Келер чак. Кыймыл-аракеттин, окуянын келечекте болорун көрсөтүүчү этиш
сөздөр келер чак деп аталат. Келер чак кыймыл-аракеттин аткарылышына
карай айкын келер чак, арсар келер чак болуп, экиге бөлүнөт.

Айкын келер чак деп кыймыл-аракеттин келечекте боло тургандыгын
же болбосу анык экендигин ачык-айкын көрөсөткөн этиш сөздөрдү айтабыз.
Мисалы: Мен жакында Москвага барам. Атама кат жазам.

Арсар келер чак деп кыймыл-аракеттин, окуянын боло тургандыгын,
же болбой тургандыгын күмөндүү түрдө, же арсар экендигин көрсөткөн
этиштерди айтабыз. Мисалы: Мен жакында барып калармын. Бүгүн чогулуш
болор.

Өткөн чак. Кыймыл-аракеттин, окуянын сүйлөнүп жаткан учурдан
мурунболуп өткөндүгүн билдирген этиш сөздөр өткөн чак деп аталат.

Өткөн чак төрт топко бөлүнөт:
1.Айкын өткөн чак 2.Капыскы өткөн чак
3.Жалпы өткөн чак 4.Адат өткөн чак

Айкын өткөн чак кыймыл –аракеттин, окуянын ачык-айкын болуп
өткөндүгүн билдирет. Мисалы: Адыл өзүнүн сүйгөн кесибине ээ болду.
Жакшы окугандыгың үчүн сыйландың.
Капыскы өткөн чак. Кыймыл-аракеттин капысынан болуп өткөндүгүн
көрсөтөт. Мисалы: Бул китепти мен да окуптурмун. Өз убагында
барыптырмын.
Жалпы өткөн чак. Өткөн чактын бул түрү кыймыл-аракеттин жалпы эле
мурун болуп өткөндүгүн билдирет. Мисалы: Ал тапшырманы өзү аткарат.
Студенттер көргөзмөгө барышкан.
Адат өткөн чак. Кыймыл-аракеттин адат катарында болуп өткөндүгүн же
бир нече ирет кайталангандыгын билдирет. Мисалы: Биз киного барчубуз.
Концерт коюп берчүбүз.

Көнүгүүлөр
1. Көчүрүп жазгыла. Арсар келер чактагы этиштердин астын сызгыла.

Эр жигит бирде жанар, бирде азар,
Деңиздей кээде кемип, кээде ташар,
Адамдын адам болор жан жөлөгү.
Унутпас азган жигит салсаң назар.

Кызыктуу баарыга тең өмүр өтөр,
Бирок да эстен кетпес жакшы сөздөр.

Суу жеткен балбан кучак бой теректер.
Жигитти сөз семиртер, сөз көгөртөр. (А.О.)

2.Өткөн чак катышкан сүйлөмдөрдү көчүрүп жазгыла.

1961-жылы 12-апрелде дүйнөдө биринчи болуп Юрий Гагарин космоско
учуп чыккан. Адамдын космосто учуп жүрүшү мүмкүн экендигин ал
далилдеди. Ошентип, адамдар үчүн космос мейкиндигинде жол ачылды. Бул
учуш 108 мүнөткө созулду, бирок ал адамдын мүмкүнчүлүгүндө чек жок
экендигинде толук ишеним туудурду.

3.Адат өткөн чакты тапкыла.
Таксилер байыркы Римде эле болгон. Кареталардын огуна

эсептегичтин приводу (аракетке келтиргич) орнотулуучу. Эсептегич
бронзадан жасалган дагара сыяктуу нерсе болгон. Дөңгөлөк ар миң жолу
айланганда, бир таш түшүп турчу, таштын санына жараша акы төлөнчү.
(«СК»)

Башта эң тыкан, эң камдуу адам жарым теше жерге арпа, буудай
айдачу. Бирок аны асыроо ага кымбатка туруучу. Каат жылдарында
дыйкандар уй тилиндей тилкелерине суу жеткире алчу эмес. Суу үчүн
болгон күрөш өмүр үчүн болгон күрөшкө барабар болгон. Суу талашкан
салгылаштарда адам өлчү. Алдуу-күчтүүлөр бечаралардын жолун тороп, суу
бермек тургай, анын өзүн кордоп, ызалап, ал тургай жазалап салчу. Азыр
биздин айыл жергесинде, талааларда суудан кем болушпайт. (Т.С.)

ПРОТОКОЛ

«КЫРГЫЗ ТРИКОТАЖ» ААК
09.09.2011.

Директорлор кеңешинин жыйналышынын
№21-протоколу

Төрагасы: А.С.Муратов
Катчысы: И.П.Насырова

Катышкандар: А.С.Степанов, Б.М.Кулматов, Г.Н.Герман,
 К.Т.Шаймергенов

Күн тартиби:
1. Талас шаарындагы Акционердик коомдун филиалын уюштуруу

жөнүндө.
Баяндамачы-А.С.Степанов.

1.УГУЛДУ:
ЧЫГЫП СҮЙЛӨГӨНДӨР:
Б.М.Кулматова -баяндаманын кыскача мазмуну
Г.Н.Герман - баяндаманын кыскача мазмуну

ТОКТОМ КЫЛЫНДЫ:
15.09.2011. күнүнө чеин филиалды уюштуруу үчүн керектүү документтер

даярдалсын (жооптуу- Б.М.Кулматова).
13.09.2011. күнүнө чейин А.С.Степановдун кошумчалары менен

филиалдын бизнес-планы толукталсын (жооптуу-Г.Н.Герман).
2.Угулду:
(экинчи пункт биринчи пункттагыдай эле формага келтирилет)

Төрагасы        ______________   А.С.Муратов

Катчысы        ______________  И.П.Насырова

Автобиография же өмүр баян менен мүнөздөмө да кеңири таралган
жана жашоодо, кызматта көп кездеше турган кагаздардын бир түрү.

Өмүр баянсыз кызматка кирүү мүмкүн эмес. Ошондуктан аны ар бир
адам сөзсүз башынан өткөрөт. Өмүр баян эркин, кадимки сүйлөшүү тили
менен жазылса дагы, дайыма сакталып жүрө турган жалпы талаптары бар.

Алардын төмөнкү тартибин сактоого милдеттүүбүз:
- жазып жаткан адамдын аты-жөнү.
- туулган жылы, айы жана күнү, шаары же областы, айылы.
- окуган орто мектеби, окуу жайы, жогорку окуу жайын бүткөндөгү алган
адистиги
- адистик боюнча иштеген кызматтары, кайда жана канча мөөнөттө,
азыркы иштеген жери.
- аскер кызматына тиешеси.
- алган сыйлыктары.
- аткарып келген коомдук иштери
-үй-бүлө мүчөлөрүнөн кыска маалымат.
- Адреси, телефону, аты-жөнү, колу жана жазылган даталары.
Булардын ар бир бөлүгүнө жазылган маалымат өзүнчө жаңы жолдон,
абзац менен башталганы дурус.

Анкета
(өз колуң менен толтур)

1.Фамилияңыз                                  Сыдыков
Атыңыз                                           Арзымат

Атаңыздын аты                                   Акылбекович

2.Туулган жылыңыз,                         1980-жыл, 24-ноябрь,

күнүңүз, жериңиз                             Бишкек шаары, Кыргыз
(айыл, шаар, область)                       Республикасы

3.Атуулдугуңуз                                 Кыргыз Республикасынын атуулу

4.Улутуңуз                                       Кыргыз

5.Билимиңиз, качан жана                    Жогорку билимдүүмүн, 2006-жылы
кайсы окуу жайын аяктагансыз,           И.Раззаков атындагы
дипломдун номуру. Диплом                Кыргыз мамлекеттик    боюнча
адистигиңиз.                          техникалык
                                               университетинин технологиялык
                                               факультетинин «Ачытуу

                                   жана шарап жасоо технологиясы»
                                             адистиги
боюнча

                                                     артыкчылык диплому
менен аяктадым.

Алган адистигиңиз “Инженер-технолог”
Дипломдун сериясы жана номуру

ГВВ-09987

6.Илимий даражаңыз,                       Илимий даража жок.
илимий наамыңыз,
качан ыйгарылган, дипломдун
номуру.

7.Эне тилиңиз                                 Кыргыз тили

8.Кайсы чет тилдерин                       Чет тилинде эркин сүйлөй
билесиз жана кандай                       алам англис жана немец тилинде
даражада (окуй аласыз,
эркин сүйлөй аласыз)

9.Че өлкөлөрдө болдуңуз                  Россия Федерациясынын
беле? Болсоңуз качан                       Москва шаарында 1997-жылы болгом.
жана эмне максат менен                    Турист болуп баргам.
болгонсуз?

10.Өзүңүздүн же                             Чет өлкөдө туугандарым жок.
 аялыңыздын
(күйөөңүздүн) чет
өлкөдө туруктуу
жашаган туугандары

барбы?

11.Аскердик милдетке                       Аскер кызматына мидеттүүмүн
тиешеңиз жана аскердик                   аскердик наамым-лейтенат.
наамыңыз.

12.Үй дарегиңиз жана                    Бишкек шаары,10-кичи район.
телефон номуруңуз.                36-үй, 45-батир.Тел.47-49-64

Өмүр баян

Мен, Исаев Акылбек Бектенович, 1970-жылы төрөлгөнмүн.
Бишкекте
туруктуу жашайм, үйлөнгөнмүн, эки балам бар.

1999-жылы «Компьютерлик дизайн» курсу боюнча кесиптик
даярдоону өтүп, «ВЕП-чебери» Эл аралык союзунун сертификатын
алдым. 1998-жылы «ИНТЕРКОМ» фирмасында «ТУРБО С программалоо
тили» курсу боюнча квалификациямды жогорулатканмын. 1992-жылы
«Инженер-систематехник» адистиги боюнча Москва Экономикалык-
статистикалык институтунун «Башкаруунун автоматташтырылган
системалары» факультетин аяктадым.

1992-жылдан баштап 1996-жылга чейин «СПЕКТР» фирмасында
программалоочу катары иштеп, жыйырмадан ашык колдонмо
программаларын иштеп чыгардым.

1996-жылдан тартып 1998-жылга чейин «КРЕМНИЙ»
ишканасында эмгектенип, компьютердик жана видиожарнамаларды
иштеп чыгып, эсептөө техникасын алып келүү жана орнотуу иштерин
аткарчумун.

Мен компьютердик жана видеожарнамаларды жаратуучу
алдыңкы адис катары жана компьтердик графика,  монтаж чөйрөлөрүндө
жаңы идеяларды турмушка ашырууну уюштуруу боюнча өз кызматымды
сунуш кылат элем.

Англис тилинде эркин сүйлөй алам.

ӨМҮР БАЯН
17.03.02.
Мен, Керимов Аскер Болотович, 1978-жылы 24-апрельде Бишкек

шаарында илимий кызматкердин үй-бүлөсүндө туулганмын.
Атам- Керимов Болот Байзакович Кыргыз мамлекеттик улуттук

университетинин физика кафедрасынын башчысы болуп иштейт. Апам-
Эсеналиева Мээрим Карыпбековна Бишкек гуманитардык университетинин
англис тили кафедрасында доцент болуп иштейт.

1985-жылы Бишкек шаарынын № 63- орто мектебине окууга кирдим.

1988-жылы турак жайыбызды алмаштырганыбызга байланыштуу Бишкек
шаарынын №9- математикалык орто мектебинде окуй баштадым.

Гитара классы боюнча музыкалык билим алдым. Мектепте жеңил
атлетикага машыгып жүрчүмүн, спорт чеберинин кандидаты деген наамым
бар.

Жарым жылдык англис тилинин интенсивдүү курстарны аяктап,
сертификат алганмын.

1995-жылы Кыргыз-Россия Славян университетинин Эл аралык
факультетинин «Дүйнөлүк экономикалык» адистигине өтүп, университетти
2000-жылы ийгиликтүү аяктадым.

__________________    А.Б.Керимиов

4-сабак
Гр. тема: Этиштин өзгөчө формалары
Тема: Мүнөздөмө, кепилдеме
Сабактын максаты: Этиштин өзгөчө формаларын өздөштүрүү менен
мүнөздөмө кандай формада жазыларын студенттерге жеткирүү

Теориялык бөлүм
Атоочтуктар, чакчылдар, кыймыл атоочтор этиштин өзгөчө формалары

деп аталат. Себеби буларда этиштик жана атоочтук, мисалы, атоочтуктарда
сын атоостук, заттык, чакчылдарда тактоочтук, кыймыл атоочтордо зат
атоочтук белгилер бар.

Чакчылдар
Чакты жана жакты көрсөтпөй туруп, негизги этишти тактап көрсөтүү

үчүн кошумча кыймыл-аракетти билдирген этиштин формасы чакчылдар деп
аталат. Алар кантип? кандай? кайсы убакка чейин? эмнеге? качантан бери?
деген суроолорго жооп берет.

Чакчылдарды –а, -ып, -ганча, -гыча, -ганы, -майынча, -гычакты
деген мүчөлөр уюштурат. Мисалы: Ал күлүмсүрөп сүйлөдү. Биз бармайынча
келбейт. Күн кызарып батты. Ал жете келди.

Чакчыл мүчөлөр –ып, -а, -й, -ганы, -ганча, гыча, -майынча менен
аяктаган сөз тизмектери чакчыл түрмөк деп аталат. Мисалы: Атасынын
ооруганын биле коюп, Айша бөбөктөрүн кучактады. Жакшылап эмгек
кылмайынча, жашоо да оңолбойт. Шаарга көчүп келгени, Эшимдин окуусу
жакшырды. Көзүн акырын ачып, Ажарды жалдырап карап, Батма бир нерсе
айтмакчы болду.
Атоочтуктар

Кыймыл-аракетти заттын белгиси катарында көрсөткөн, этиштик
касиетке да, атоочтук (сын атоочтук, зат атоочтук) касиетке да ээ болгон,
тиешелүү мүчөлөр (-ган, -ар, -бас, -оочу, -уучу) аркылуу жасалган, этиштин
оң, терс фомасы боюнча өзгөргөн, сүйлөм ичинде кандай? кайсы? деген

суроолорго жооп берип, көбүнчө аныктоочтук милдетти аткарган этиштин
өзгөчө формасы атоочтуктар деп аталат. Мисалы: Сыналбаган адам менен
дос болбо. Жаңылбас жаак болбос, мүдүрүлбөс туяк болбос. Карыбас адам
болбос. Энеси менен келе жаткан Жеңишбек да күлөт. Уйкусу ачылып
кеткен Аскар ыргып турду.

Кыймыл атоочтор
Кыймыл-аракеттин атын билдирип, жөндөмө, таандык, көптүк –лар

мүчөлөрү менен өзгөргөн, өзүнө тиешелүү мүчөлөр аркылуу жасалып,
этиштик жана зат атоочтук касиетке ээ болгон кыймыл атооч деп аталат.
Мисалы: Оруу-жыюу башталды. Окуш – менин милдетим.
Кыймыл атоочтор төмөнкүдөй мүчөлөр аркылуу жасалат:
-оо, -өө – иштөө, ойлоо, баштоо, сүйлөө
-уу, -үү – келүү, кетүү, куруу, баруу
-ыш, (-ш) – жазыш, бериш, сүйлөш
-мак – көрмөк, келмек, бармак
-май – окумай, көрмөй, бармай

Көнүгүүлөр
1.Тексттеги чакчылдарды тапкыла.

Эрте жазда топурак тоборсуп, айылдын сыртында күркүрөгөн дабыш
чыгып, алда кайдан үрккөн жылкы как жара, таноолорунан бышкырышып,
тобу менен дүрбүп өттү. Бул эмне болуп кетти деп, эшикке чуркап чыксам,
чарбактарды этектеп трактор келе жаткан экен. Капкара чоюн машина
түтүнүн бурулдатып, арбайган дөңгөлөктөрү менен жер чапчып, улам көчөгө
жакындап, дүрүлдөп келе берди. Анын жанында жүргөн элди көрсөң, кары-
жаш дебей бүт айыл чуулдап, чапкылашып жүрүшөт. Карасам үч уулум үчөө
тең бирин-бири карманышып, трактор айдаган атасынын жанында келе
жатышат. Түрлөрүн көрсөң, жоо сайып келгендей, көздөрү чырактай жайнап,
жүздөрүнөн нур төгүлөт.
2.Көчүрүп жазып, атоочтуктардын алдын сызгыла.

Балбылдаган шам чырак Карыларды жашартып,
Күйүп турган замана. Кубандырган замана.
Баласындай алдейлеп, Карчыганын канатын
Сүйүп турган замана. Уландырган замана
Душман качса куткарбас, Жалтылдаган алтындан
Күлүк тууган замана. Туу алдырган замана… (Ж.Б.)

3.Бул көнүгүүдөн кыймыл атоочторду тапкыла.
Лактуу туфлилерди пияз менен тазалаш жакшы. Бул бут кийимди

сыртка чыгаарда эмес, үйгө келгенден кийин тазалоо оң. Бут кийимге
кечинде крем сүйкөө, эртең менен аны сүртүп жалтыратуу керек. Минтүү
булгаарыны жумшартат жана тез жыртылыштан сактайт. Анын үстүнө бут

кийим жакшынакай да жалтырайт. Буфеттин ичиндеги начар жыт-жыбырды
кетирүү үчүн кофени кагазга ороп салып коюш керек.

Булгаары мээлейди акырындап кеңейтүү үчүн аны нымдалган
чүпүрөккө бир нече саат ороп коюп, андан кийин колго кийип кургатуу
керек.

МҮНӨЗДӨМӨ
Кызмат ишине анын иштеген иши, окуусу, жалпы жүрүм-туруму, ишке

болгон мамилеси, адистиги боюнча обьективдүү маалымат берүүчү документ
мүнөздөмө болуп эсептелет.

Мүнөздөмө мекеме жетекчиси тарабынан тигил же бул кишинин
(кызматкердин) ал-абалын көрсөтүү максатында (окууга кирүү, чет
мамлекеттерде иштөө, башка кызматка дайындоо үчүн же күбөлөндүрүүдө
ж.б.) берилет

Мүнөздөмө кызматкердин жамааттагы ишмердүүлүгү, жүрүм-туруму,
руханий сапаттары көрсөтүлөт.

Мүнөздөмө кызматкердин жеке суранычы же жогорку органдардын
талабы боюнча берилет.

Мүнөздөмөнүн тексти өз ара тыгыз байланышкан 3 бөлүктөн турат.
Биринчи бөлүктө кызматкердин эмгек ишмердигинин аталган уюмда качан
башталгандыгы, аткарган ишиндеги өзгөрүүлөр жана башкалар жөнүндө
маалымат берилет.

Экинчи бөлүктө аткарган кызматына болгон мамилеси, адистиги боюнча
чеберчилиги, саясий-экономикалык билимдерин өркүндөтүшү, коомдук
илимдерге катышуусу, үй-бүлө шарты, кулк-мүнөзүндөгү негизги белгилер,
жолдошторуна, кесиптештерине жасаган мамилеси, алган сыйлыктары.

Үчүнчү бөлүктө жогорку эки бөлүктөн тыянак чыгарылат.
Мүнөздөмөнүн кандай максат менен каякка берилгендиги көрсөтүлөт.
Экиден кем эмес жетекчи кол коюп, уюмдун төгөрөк мөөрү  басылыт.

Үлгү:
Мүнөздөмө

Бул мүнөздөмө И.Раззаков атындагы Кыргыз мамлекеттик техникалык
университетинин технология факультетинин ТПОП-1-07 тобунун студенти
Сыдыков Адилетке берилди.

Сыдыков А. 1989-жылы Талас районундагы Кеңарал айылында
кызматчынын үй-бүлөсүндө туулган. 1996-жылы Токтогул Сатылганов
атындагы орто мектептин 1-классына кирип, анын толук курсун 2006-жылы
бүтүргөн.

Мектепте жакшы окугандыгы жана үлгүлүү жүрүш-турушу, коомдук
иштерге активдүү катышкандыгы үчүн көп жолу сыйланган.

Ал – И.Раззаков атындагы КМТУнун  «Жаш талант» дубал гезитинин
редколлегия мүчөсү. Университеттеги ар кандай  тапшырмаларды өз
убагында так аткарып, башка студенттерге үлгү көрсөттү.



66

Химия сабагын айрыкча сүйүп окуу менен ар кандай ийримдердин
активдүү катышуучуларынан болду. Өзгөчө органикалык химия сабагынан
өзүнүн жөндөмдүүлүгүн көрсөтүп, университеттен алган билимин
тереңдетти.

Сыдыков А. кичи пейил, окутуучулардын берген ар кандай
тапшырмаларын так аткарып, үлгүлүү жүрүш-турушу менен университеттин
атынан бир нече мактоо грамотасына татыктуу болгон. Анын химия боюнча
жазган илимий докладдары бир нече конференцияларда окулуп, журналдарга
жарыяланды.

Мүнөздөмө Кыргыз мамлекеттик техникалык университетинин
аспирантура бөлүмүнө кирүү үчүн берилет.

ТПП кафедра башчысынын (колу) аты-жөнү
Куратору     (колу) аты-жөнү

(мөөр басылат)
Күнү, айы, жылы.

Кепилдеме (рекомендация)
Кепилдеме тигил же бул адамды кызматка көтөрүүгө ылайыктуу,

татыктуу Жана тапшырылган ишти аткарууга жөндөмдүү экендигин
билдирүүчү документ болуп эсептелет.

Кепилдеменин текстинде кепилдеме берилип жаткан кишинин
ишмердүүлүгү, аткарган иштери, кылган кызматы, жөндөмдүүлүгү, жүрүм-
турумуна обңективдүү баа берилет. Ошону менен бирге ага бериле турган
ишти жигердүүлүк берилгендик, иш билгилик менен аткарарына
ишенгендигин көрсөтөт.

Кепилдеме мазмуну жагынан көп учурда мүнөздөмөгө жакын болот.
Ошондуктан жеке кишиге берилген мүнөздөмөдө көрсөтүлгөн обңективдүү
чындык кепилдеме да айтылат. Натыйжада кепилдеме берилип жаткан
кишинин активдүү ишмердүүлүгү, адамгерчилиги жана жогорку
маданияттуулугу, ар бир кишиге жасаган мамилеси, терең билимдүүлүгү
менен ага бериле турган жооптуу кызматты ийгиликтүү аткара ала
тургандыгына ишеним көрсөтүп, ага кепилдеме берилгендиги билдирилет.

Кепилдеме менен мүнөздөмөнүн айырмасы мында: мүнөздөмөдө
мүнөздөлүп жаткан адамдын оң жана терс сапаттары көрсөтүлсө,
кепилдемеде жалаң оң сапаттары баяндалып, кепилдеме алып жаткан
адамдын ошол белгиленген милдеттерди аткарып кете аларына ишенич
билдирилет жана ошол кызматта иштөө же уюмга мүчө болууга ж.б. сунуш
кылынат; мүнөздөмө мекеме жетекчилиги тарабынан берилет жана ага
экиден кем эмес тарап колун коет. Кепилдемени жеке адам да, жетекчилик
да, эмгекчилер  жамааты да бере алат.

Түрдүү сыйлыктарды, мисалы, медаль, орден, автомашина ж.б. алууда
да тиешелүү адамдарга кепилдеме берилет.

Кепилдеме бир нускада даярдалат. Ага мөөрдүн коюлушу милдеттүү
эмес.

Гр. тема: Тактоочтор
Тема: Актынын жазылышы
Сабактын максаты: Кепти грамматикалык жактан туура калыптандыруу
(расмий иш кагаздарын морфологиялык жана синтаксистик өзгөчөлүктөрүн
колдонуу), тактооч сөз түркүмүнүн түзүлүштөрүн окутуу.

Теориялык бөлүм
Кыймыл-аракеттин ар түрдүү кырдаалын көрсөтүп, морфологиялык

жагынан өзгөрбөй турган, өзгөрсө да жарым-жартылай өзгөргөн сөздөр
тактооч деп аталат. Тактоочтор кандай? кантип? канча? кайда? кайдан? деген
суроолорго жооп берет. Мисалы: Эрте келди. Кеч кетти. Жай сүйлөдү.
Жогортон келди. Алыстан көрүндү. Машине артка бурулду.

Тактоочтор маанисине карай төрт топко бөлүнөт.
1.Мезгил тактооч 2.Орун тактооч
3.Сын-сыпат тактооч 4.Сан-өлчөм тактооч

Мезгил тактооч. Кыймыл-аракеттин мезгилин, убагын көрсөтүп,
качан? кайсы убакта? качантан бери? качанка чейин? деген суроолорго жооп
берүүчү тактоочтор мезгил тактооч деп аталат. Мисалы: Бүгүн концерт
болот. Жайында Ысык-Көлгө барам. Азыр сабакка даярданам.

Орун тактооч. Кыймыл-аракеттин ордун, багытын көрсөтүп, кайда?
кайдан? каякта? каерде? деген суроолорго жооп берүүчү тактоочтор орун
тактоочтор деп аталат. Мисалы: жогору, төмөн, өйдө, алыс, кийин, алга,
жакын, ылдый, ыраак.

Сын-сыпат тактооч. Кыймыл-аракетти сыпаттап, анын ал-абалын,
кантип иштелгендигин көрсөтүп, кантип? кандай? кандайча? деген
суроолорго жооп берген тактооч сын-сыпат тактооч деп аталат. Мисалы:
жай, ылдам, кыргызча, дароо, кокустан, араң.

Сан-өлчөм тактооч. Кыймыл-аракеттин иштелиш өлчөмүн көрсөтүп,
канча? нече? канчалык? нечелик? канчалап? деген суроолорго жооп берген
тактоочтор сан-өлчөм тактооч деп аталат. Мисалы: көп, аз, ашык, мол, кем,
анча-мынча.

Көнүгүүлөр
1.Окуп чыгып, тактоочторду тапкыла.

Кечээ болуп өткөн ата-энелердин чогулушунан кийин Сабыр сабакты
начар өздөштүргөн балдардын үйүнө кирип жүрдү.

Сабырдын жанында  Сеитова менен Нина Леонтьевна бар. Дубалдары
урап турган эски коруктун түштүк жагын кесип өткөн жалгыз аяк жол менен
үчөө четки көчө жакка өтүп келатышты.

Жердин кыртышы небак тоборсуп, көк жалбырак чыга баштаган.
Сабыр жерге караса, күн нурунун илеби кадимкидей бетке урулат. Бетти,
колду бирде жылуу, бирде салкын жел аймалайт.

2.Төмөнкү тексттен тактоочтордун алдын сызгыла.

Ал эми башкарма Чаргын ушул учурда бөтөнчө шашма. (Т.С.) Мындан
бир аз эле илгери көрүнбөгөн булуттар, жашынган жеринен дароо чыга
калгандай болуп, тоолордун башын каптай баштады. (К.Ж.) Мурунтан
мынчалык оор сөз укпаган Бейше азыр эмне кыларын билбей, далайга үнсүз-
сөзсүз отуруп калды. («ЛЖ») Кээде заңкылдап ырдап коюп, балдарга демилге
көрсөткөн Сабийра азыр тигил Адыл менен Мергенге кайрылды. (Т.С.)

3.Төмөнкү таблицаны көчүргүлө да, көп чекиттин ордуна өзүңөр ойлоп
ылайыктуу тактоочторду жазгыла.

Тактоочтордун түзүлүшүнө карай бөлүнүшү
жөнөкөй тактоочтор татаал тактоочтор

а) мезгил тактооч:
………………………………
б) сан-өлчөм тактооч:
……………………………….

а) орун тактооч:
…………………………….
б) сын-сыпат тактооч:
…………………………….

5-сабак
Грамматикалык тема: Тактоочтун даражалары
Тема: Билдирме (рапорт). Көрсөтмө (распоряжение)

Теориялык бөлүм
Тактоочтун даражалары

Кыргыз тилинде тактоочтун негизги үч даражасы бар. Алар жай,
салыштырма жана күчөтмө даражалар.

Жай даража. Тактоочтун жай даражасынын өзүнө тиешелүү мүчөсү
жок. Калган даражаларды түзүүгө негиз болот да, көбүнчө сын-сыпаттык,
орун-аралык маанини билдирет. Буга: тез, ылдам, бат, жай, кеч, эрте ж.б.
тактоочтор кирет.

Салыштырма даража. Тактоочтун салыштырма даражасы кыймыл-
аракеттин белгиси нормалдуу белгиге караганда айырмалуу экенин билгизип,
сын атоочтун –ыраак мүчөсү аркылуу жасалат. Мисалы: кеч-кечирээк, эрте-
эртерээк, төмөн-төмөнүрөөк.

Күчөтмө даража. Күчөтмө даража кыймыл-аракеттин белгисинин
күчөтүлүп айтылгандыгын билдирет да, төмөндөгүдөй жолдор менен
жасалат: эң, абдан, өтө деген күчөтмө бөлүкчөлөрдүн кошулуп айтылышы
аркылуу : эң көп, эң ылдам, абдан тез, өтө жакын, өтө жогору, абдан тез.

Көнүгүүлөр
1.Сүйлөмдөрдөн тактоочтордун астын сызып, даражаларын
аныктагыла.

Чолпон экөөбүз күндөп-түндөп чогуу жүрүп, сагынычыбызды
тараттык. Аз-аздан көнгөндүрсүң тагдырыңа. Илгери-илгери бул кыштоодо

Бектендин беш уулу жашоочу экен. Көзүмчө мактанганды абдан жаман
көрөм. Сенчелик бийик адамды мен эч качан жолуктура элекмин. Жайды-
жайлай төккөн тердин мээнети кайтар. Малик чак түштө кирип келди. Мен
сенин элесиңди аз-аздан унуткансыдым.

Билдирме
Пландын, берилген ар кандай тапшырманын аткарылгандыгы, эмгек

өргүүсүнүн, чет өлкөгө жасалган саякаттын аяктагандыгы, иш сапарынын
бүткөндүгү, айрым бир иш-чаралардын жыйынтыкталгандыгы ж. б. жөнүндө
жогорку инстанциягя (уюмга) жиберилген  иш кагазы – билдирме болуп
саналат.

Билдирме арналышы жана түзүлүшү боюнча баяндама катка окшош
болот, бирок текстинин темасынын жоктугу менен айырмаланат.

Билдирме колдо же машинкада эки нускада даярдалат. Биринчи нуска
тиешелүү уюмга жиберилет. Экинчи нуска уюмда сакталат. Билдирме айрым
учурда телеграмма формасында да  жиберилет. Мындай билдирме билдирме-
телеграмма деп аталат. Билдирме-телеграмма телеграф стили менен жазылат.

Үлгү:

И.Раззаков атындагы КМТУнун
ректору,проф. Т.Б.Дуйшеналиевге
мамлекеттик тил кафедрасынын
окутуучусу М.Д.Өскөналиевадан

Билдирме
Кезектеги эмгек өргүүм бүткөндүгүнө байланыштуу мени 2012-

жылдын 28-августунан өз кызматына киришти деп эсептөөңүздү сурайм.
27.08.12. (колу) М.Д.Өскөналиева

Көрсөтмө
Мекемелерде кабарлоо-усулдук түрдөгү маселелер, ошол сыяктуу

буйруктар, нускамалар (инструкция) жана башка көрсөтмө документтерди
аткаруу жана уюштуруу маселесине байланыштуу чыгарылган укуктук
документ – көрсөтмө.

Көрсөтмөгө биринчи жетекчи, башкы инженер, орун басар кол коюуга
укуктуу.

Көрсөтмө кириш жана буйрук бөлүктөрдөн турат. Кириш бөлүмүндө
«мындай максатта», «мындай буйрукту аткарыш үчүн» деген сыяктуу сөз
айкаштары колдонулат жана «жүктөймүн», «сунуш кыламын» сөздөрү менен
аяктайт. Көрсөтмөнүн тилинин стили жана аткаруу форасы буйрукка окшош
болот.

Үлгү:
Кыргыз Республикасынын айыл жана суу чарба министрлиги

Ветеринария илим-изилдөө институту

Көрсөтмө
№10
15.03.11-ж. Бишкек шаары

Кыргыз Республикасынын Ветеринария илим-изилдөө институтунун
дарылоо-ветеринариялык участкаларында бодо малды Франциядан алып
келген дарыларды пайдаланып, шарп оорусуна каршы алдын ала дарылоо
ишин жүргүзүүнү ишке ашыруу зарыл.

Бул иш боюнча орун басар А.А.Арсеновго төмөнкүлөрдү
милдеттендиремин.

1. Республиканан бардык ветенариялык участкаларынын башчыларынын
дарыны пайдалануу боюнча бир күндүк семинары өткөрүлсүн.

2. Дарылар ар бир райондон берилген суроо талапка ылайык бөлүштүрүп
берилсин.

3. Алдын ала дарылоо иши 2011-жылдын 15-майына чейин аяктасын.

Директир колу А. Дүйшөбаев

Кептин стилдери.
   4-модулдагы кептик сүйлөшүү темасында стилдин түрлөрүн; илимий,
көркөм, оозеки, публицистикалык жана иш кагаздарынын стилинин
колдонулушун, өз ара айырмачылыктарын окутуп үйрөтүү жана практика
жүзүндө иш алып баруу болуп саналат.
   -доклад, реферат жазуунун тартибин;
   -диалог, монологдордун оозеки кепте колдонулушунун зарылчылыгын;
   -макала, интервью, репортаж, газетага кат ж.б. айырмачылыктарын   жана
турмушта колдоно билүүсүн үйрөтүү;
   -иш кагаздарынын стилинин башка ситилдерден болгон айырмачылыгын
окутуу.
   -грамматикалык темада өзгөчө сөз түркүмдөрүнүн колдонулушунун жана
жазылыш тартибин,
   -кызматчы сөздөрдүн оозеки кепте колонулушун жана жазуу түрүндө
жазылыш тартибин окутуп үйрөтүү аркылуу студенттердин сабаттуулугун
арттыруу.

Илимий стиль.
Сабактын максаты:
- Илимий стилдин  башка   стилдерден болгон
  айырмачылыгын түшүндүрүү,
- Студенттерди илимий тилде сүйлөтүүгө жетишүү,
- Реферат, докладдарды  жазуу тартибин үйрөтүү.

Теориялык бөлүм.
Стилистика.

Текстин баары бир түрдүү окшош эмес. Өз ара айырмасы, мүнөздүү
өзгөчөлүктөрү бар. Ошого жараша тил илиминин аны тескеп, тастыктай
турган тармагы – стилистика.  Ал адабий тилдин стилин, тилдин
каражаттарын, анын максатка жараша колдонулуш ыкмаларын изилдейт.  Ал
эми тилдин стили сөздөрдүн оозеки жана адабий тилдеги колдонулуш
өзгөчүлүктөрүн иликтейт.

Илимий стиль.
    Кыргыз адабий тилинин функционалдык стилдеринин ичинен жаралышы
жана коомдук карым – катнашта калыптануусу боюнча илимий стилдин
стилдик өзгөчөлүгү башка адабий тилдердин илимий стилдеринин
өзгөчөлүктөрү менен дээрлик окшош жана алар төмөнкүдөй белгилерге ээ.

1. Илимий стиль - илим чөйрөсүн тейлет, башкача айтканда, чындык
жөнүндөгү обьективдүү билимдердин теориялык жактан туура
түшүнүлүп жана иштелип чыгыш функциясын, алардын адам
ишмердигинин чөйрөсүндө колдонулуу өзгөчүлүгүн ар тараптан
иликтейт. Илимий стиль илимдин бардык тармактарын камтыйт.
Албетте, илимий ар бир тармак өзүнүн жеке белгилерине ээ. Ошол
өзгөчөлүктөр биримдикте келип, конкреттүү адабий тилдин илимий
стилинин жалпы өзгөчөлүгүн түзөт.

2. Илимий стиль жаратылыштагы, аң - сезимдеги, коомдогу жана анын
колдонулуш формаларындагы ар кандай окуяны, көрүнүштү,
кубулушту, абстрактуу жана конкреттүү түркүн абалдарды илимий
негизде түшүнүүнү чагылдырат. Натыйжада адамзат үчүн өзүнүн
тегерегинде болгон, болуп жаткан же боло турган ар түрдүү сырдуу
көрүнүштөрдү илимий негизде түшүнүүгө негиз түзүлөт. Бул
түшүнүк адамды жаратылыш жана коом менен бирдей деңгээлде
жашоого, алардын  алдында  жарандык кызмат аткарууга алып келет.

3. Илимий стиль адабий тилдин башка стилдеринен өзүнүн илимий
логикалуулугу, түшүнүктүүлүгү жана тактыгы менен өзгөчөлөнөт.
Жогоркудай стилдик талаптар кыргыз адабий тилинин башка
стилдерине да коюлат.

Илимий стилдин логикалуулугу ойду ырааттуу туюнтуу менен шартталган.
Илимий тексттин бөлүктөрүнүн бир темага биригиши, ал бөлүктөрдөгү
ойлордун мазмундук жактан ирети менен туюнтулушу, мазмундан тыянак
чыгарылышы, текстти түзгөн микротексттердин мазмунун жекеден жалпыга
же жалпыдан жекеге карата уюштурулушу илимий стилдин логикалуулугун
түзөт.
Түшүнүктүүлүк илимий стилдин башкы өзгөчөлүктөрүнүн бири болуп
саналат, анткени бул стилдеги текст өзүнүн тилдик жана
экстралингвистикалык каражаттары менен түшүнүүгө татаалдыгы көзгө
даана көрүнөт.

    Илимий стилдин түшүнүктүүлүгү бул стилдин подстилдеринин тилдик
материалдарынын иргелиши менен тыгыз шартташкан. Мисалы, монография
- илимий – популярдык чыгарма.  Жогорку окуу жайдын студенттери үчүн
жазылган окуу китептери түшүнүктүүлүгү боюнча өз ара айырмаланат.

Текстин түшүнүктүүлүк белгилерин, андагы терминдерин жыштыгы,
сүйлөмдөрдүн курулуш өзгөчөлүктөрү, баяндоонун ыкмасы ж.б. каражаттар
да түзөт.

Практикалык бөлүм.
1-көнүгүү.
   Рефераттын жазылыш тартибин окуп чыгып, кыргыз элинин
көрүнүктүү жазуучуларынын өмүр баяндары жана чыгармачылыгы
боюнча реферат даярдагыла.

Реферат.
    Реферат - кандайдыр бир тема боюнча жазылган  кыска илимий эмгек.
Илимий стилди калыптоодо чоң мааниге ээ, тактыгы, маалыматтарынын
арбындыгы, тилинин жеткиликтүүлүгү менен айырмаланууга тийиш.
Рефератта илимий маалымат гана берилбестен, референттин (реферат жазган
автордун) жазып жаткан материалга карата мамилеси, баасы чагылдырылат.
Ал монографиялык (бир чыгармага же жеке авторго арналган) же обзордук
(бир топ чыгарманы жалпылаштырып камтыган) формада  болот. Реферат
референттин өз сөзүнөн турат, анда айрым зарыл деп эсептелген учурларга
гана цитаталар колдонулат жана ал кайдан алынганы (китептин автору, аты,
чыккан жылы, бети) көрсөтүлөт. Илимий иштин бул жөнөкөй түрүн ар
кандай композициялык планда түзсө болот. Адатта реферат төмөнкүдөй
тартипте түзүлөт:
          - кириш бөлүмү – рефераттын темасы болгон чыгарманын, илимий
эмгектин автору жөнүндө кыска маалымат, сөз болуп жаткан чыгарманын
жазылыш тарыхы ж.б.
          - рефераттын негизги бөлүгү – тема боюнча кыскача, бирок
жеткиликтүү илимий маалымат берүү:
          - баяндалган маалыматтарга карата, анын мааниси тууралуу
жыйынтыктар, жалпылоолор.
       Рефератта адабий талдоо берүүгө, сын макалалардан, мемуарларадан,
тарыхый – биографиялык башка булактардан пайдаланууга көбүрөөк
аракеттенүү керек, ошондой эле алгачкы илимий изилдөөнүн усулу болууга
тийиш.

2-көнүгүү.
   Докладды даярдоонун тартибин  окуп чыгып, студенттердин илимий
изилдөө иштери боюнча конференцияга  төмөнкү үлгүнүн негизинде
доклад даярдагыла.

Докладды кантип даярдоо керек?

   Доклад  конференцияларда, кечелерде, жолугушууларда окулат. Доклад
жазуудан мурда ошол жазыла турган материалга негиз болуучу тема терең
үйрөнүлүүгө тийиш. Мисалы; Ч.Айтматовдун «Делбирим» повести боюнча
доклад жазуу керек болсо, адегенде чыгарманы окуп чыгып, жазуучу ошол
чыгарманы эмне үчүн, кантип жазгандыгын билүү максатында анын
интервьюлары, маектери, макалалары менен таанышуу керек. («Биз дүйнөнү
өзгөртөбүз, дүйнө бизди өзгөртөт» аттуу китептен маалымат алып, мындан
сырткары газеталардын кыркындыларынан колдонсо болот. «Кыргыз туусу»
13-16-июнь 2008-жыл, «Супер Инфо» №319 декабрь 2008-жыл). Чыгармага
карата жазылган сын макалаларды, окурмандардын  пикирлерин таап,
таанышып, керектүү учурларын көчүрүп алуу керек. Алар докладда
пайдаланылат. Бирок цитата кимдин кайсыл китебинен, кайсыл жеринен
алынганы көрсөтүлүүгө тийиш.
    Докладыңда эмне жөнүндө айтаарың, кайсы багытка көбүрөөк көңүл
бураарың алдын ала дайын болсун. Повесттеги сүйүү, ыймандуулук, адашкан
тагдыр порблемасына кайрыласыңарбы, же Илияс менен Аселдин образы
керекпи, иши кылып, белгилүү бир багыт боюнча аракеттенүү дурус. Доклад
жазууда баарын камтыйм деп отуруп чаташып калбоо керек. Ошондуктан
план түзүп алуу оң. Айта турган ой ырааттуу болсун. Бир ой менен экинчиси
бири-бирин улап кетсин. Дайыма эсиңерде болсун, доклад алдыңардагы
кишилердин өздөрү окуп алыш үчүн эмес, силер окуп берип, алар угуп кабыл
алуу үчүн ылайыкталууга тийиш. Ошондуктан анын стили оозеки баянга
жакын, түшүнүктүү болгону жакшы. Сиздин темаңыз окулуп жатканда
түшүнүксүз сүйлөмдөрдү, сөздөрдүн маанисин түшүнүү үчүн угуучулар
сөздүктөрдү карап отурушпасын эсиңерден чыгарбашыңар абзел.
    Докладдар бири-бирин кайталабасын. Көпчүлүк докладчылар баштаганда
эле акын-жазуучулардын өмүр баянын кайталап, анын качан туулганын,
кандай чыгармалары бар экенин кайталагандан тажашпайт. Мындай
кайталанма маалыматтар угуучуларды кызыктырбайт.
   Доклад даяр болгондон кийин аны үйдөн кайра-кайра кайталап окуп
машыгып, элдин алдына чыкканда барак бетин тиктеп отурбай жай сөз менен
баяндап берген абзел. Айрым мисалдарды, цитаталарды окуп, калганын жөн
гана баяндап берүүгө болот. Докладдын аягында кайсы адабияттарды
пайдаланганыңарды көрсөткүлө. Темаңар бир жактуу болуш үчүн ар кандай
басылыштагы китептерди, схема, таблицаларды, сүрөттөрдү,
иллюстрацияларды, диафильмдерди, компютер аркылуу ар кандай
көргөзмөлөрдү пайдалансаңыз оң натыйжаларды алып келет.

3-көнүгүү.
   «Ысык-Көл» аттуу илимий стилде жазылган  текстти окуп чыгып,
ушул эле теманын башка стилдерде кандайча колдонулгандыгын
салыштыргыла жана стилдердин айырмачылыктарын көрсөткүлө.

    Ысык-Көл - дүйнөдөгү тоо көлдөрүнүн ирилеринин бири. Аянты 6236
чарчы километр, узундугу 178 км, эң жазы жери 60,1 км, эң терең жери 668

м, орточо тереңдиги 278,4 м. Археологиялык изилдөөлөргө караганда Ысык-
Көлдүн жээктерине адам төмөнкү палеолитте (байыркы таш доорунда) эле
отурукташа баштаган. Бирок көл жөнүндөгү алгачкы тарыхый маалымат
б.з.ч. I кылымда гана кезигет.  Анда  ал  «Чалкыган көл»,   кийин  «Тунук
көл»
(VII кылымда) аталган.
«Кыргыз Совет Энциклопедиясы».

4-көнүгүү.
   Текстти окуп чыгып, көркөм стилге айландыргыла жана андан ары
улантып жазгыла.

   Көк таш – ачык көк түстөгү кристалл. Сууда жакшы эрийт. Чирүүдөн
сактоо максатында көк таш эритмеси жыгачка сиңирилет. Боек алууда, үрөн
дарылоодо, тери ийлөөдө, өсүмдүктүн илдеттерине  жана зыянкечтерине
каршы күрөшүүдө кеңири колдонулат.

Үй тапшырмасы.
5-көнүгүү.
   «Кыргыз тили бүгүн жана эртең»,  «Бактысын издеген адам»
«Ыймандуулук деген эмне?»,  «Канткенде адам уулу адам болот?..»
(Ч.Айтматовдун «Делбирим» повести жана «Кылым карытаар бир күн»
романы   боюнча) доклад даярдагыла.

Тууранды сөздөр.
Сабактын максаты: Кыргыз тилинин морфология бөлүмүндөгү өзгөчө  сөз
түкүмдөрүнүн биринчи түрү болгон тууранды сөздөрдүн оозеки кепте,
көркөм текстте колдонулушун  жана жазылышын үйрөтүү.

Теориялык бөлүм.
   Кыргыз тилинде сөздүк составдын кеңири тараган өзгөчө бир тобун
тууранды сөздөр түзөт.
     Заттардын табышын, кыймылын, элесин туурап көрсөтөт.
Ал экиге бөлүнөт:
1.Табыш тууранды сөздөр.
Буга ар түрдүү жаныбарлардан, адамдардан жана заттардан чыккан табышты
туурап көрсөтүүчү сөздөр кирет.
Мисалы:  мөө, тарс, шуу, бырс, кыт-кыт ж.б.
Нүзүп унчукпай отто чырт-чырт деп күйүп жаткан чырпыкты тиктеди.
(Т.К).
2.Элес тууранды сөздөр.
Жандуу жана жансыз заттардын, кубулуштардын табигый кыймылдык
өзгөчөлүктөрүнө жана көрүнүштөрүнө байланыштуу элести билдирет.
Мисалы: бөкчөң-бөкчөң, далдаң-далдаң, дирт, солк, мөлт ж.б.
Мынтыктын үнү угулаар замат жанындагы жигиттерден экөө
жалп-жалп деп жерге кулап түштү.

Тууранды сөздөрдүн жазылышы.
    Тууранды сөздөр бир сөздөн да, сөздөрдүн кайталанып айтылышынан да
жасалат. Алар сүйлөмдө башка сөздөр менен өзүнчө туруп да, «де», «эт»
деген жардамчы этиштердин тизмеги аркылуу да байланышат, түзүлүш
өзгөчөлүктөрүнө карата тууранды сөздөрдүн жазылышы төмөнкүдөй
эрежелерге негизделет.
    А) Сүйлөмдө башка сөздөр менен байланыштыруучу «де», «эт» деген
жардамчы этиштер тууранды сөздөр менен бирге эмес, бөлөк-бөлөк жазылат:
1)Анын көзү жылт деп, бет маңдайындагы илинип турган чокойго улам
түшүп турду.
2)Анийса калч-калч этип, эмне кылар айласын таппайт. (Т.К)
    Б) Эки сөздүн кайталанышынан түзүлгөн тууранды сөздөрдүн аралары
дефис аркылуу ажыратылып жазылат:
1)Эми араң эстедиңизби?- Келин акырын шыңк-шыңк күлөт. 2)Чабармандын
чоң муштуму шалк дей түштү. (Н.Б)
    В) Кыргыз тилинде тууранды сөздөргө -а, -ай, -ылда, -ла, кыра,
-ыра деген сөз жасоочу мүчөлөр жалганат да, этиш сөздөр жасалат. Мындай
учурда тууранды сөздөр кадыресе этиш сөздөр сыяктуу кандайдыр бир
тыныш белгисинин коюлушун талап кылбайт: 1).Ыбырай бажактаган
шадылуу колдорун салмак менен таштай, сол колунун сөөмөйү менен аты
жогу үч кылды терип басып, такылдатып черте баштады.
2). Саадат сыңар тизелеп чөгөлөй берип, мелтирете кымыз куюлган кесени
дасторкондон оң колуна алды. (Т.С)
   Алар башка сөз түркүмдөрүнөн лексика – грамматикалык мүнөзүнө карата
төмөнкүдөй белгилери боюнча айырмаланат.
   Лексикалык мааниси боюнча тууранды сөздөр жандуу жана жансыз
заттардын табышын, алардын ар кандай кыймылдык өзгөчөлүктөрүн, элестик
көрүнүштөрүн туурап көрсөтөт:
1). Нары жактан чамгарактай келген ала мойнок кара дөбөт күрс – күрс үрүп
турду.
2). Чортон өз сөзүнө кубангандай барт – барт күлдү.
3). Эшматтын  чаар  өңү  ого  бетер  одурайып,  эриндери былк – былк этти.
4). Чыйт – чыйт деп кайдадыр чымчыктар учуп жүрүшөт.
   Тууранды сөздөр, көбүнчө, үчүнчү жак формасында келүүчү «эт», «де»
жардамчы этиштери менен тизмектеле айтылып, же өзүнчө эле сөз жасоочу
мүчөлөрдүн жардамы аркасында этиштик категорияга (мааниге) өтөт да,
баяндоочтук милдетти да аткарат:
1). Башка сунуш жок экенин белгилеп, эл чур деди. (Н.Б)
2). Чай сунганда, килейген күмүш билериги жарк эте түштү. (Т.К).

Практикалык бөлүм.
1-көнүгүү.
   Сүйлөмдөрдөн тууранды сөздөрдү таап, алардын уңгу түрүндөгүсүн
өзүнчө, мүчөлөр жалганып тургандагысын өзүнчө көчүргүлө жана

составдык бөлүктөргө (уңгу, мүчөлөргө) ажыраткыла. Уңгусу кайсы,
ага кандай мүчөлөр жалганды, аныктагыла.

    1.Алыстан тарсылдаган мылтык үнү угулду. 2. Чотун чык–чык уруп,
бирдемени ооз учу менен быш–быш купуя шыбырап алып, ойлонгонсуп,
көзүн бат–бат ымдалап, алдындагы дептерине бирдемени чиймелеген болду.
3. Мыкты сугунганын жута албай чулчуңдап жатып күңкүлдөп, башын
чайкады. 4. Артынан кино көрөт экенбиз!- деп бажактады Чотур. 5. Дуу – дуу
күлкү коштоп кетти.
6. Бау десеңчи, Барпым! – деди Шоорук күрп–күрп сүйлөп. 7.Бала жанында
тык–тык басат. 8. Апкеч солк–солк этип, кыз баскан сайын сынып кетчүдөй
ийилет. 9.Айлана алай–дүлөй болуп, көз ачырбай жаап турат. 10.Анан
комузду алып даңгыратта чертти да: - Ой, ушу Токтогул болуп кетсемби!-
деп чалкалай түшүп, аны-муну дөөдүрөп, зоңкулдай баштады. 11.Аңгыча
дүк–дүк этип аттан бирөө түшкөнсүдү. 12.Түн ортосунда эшик дүп этти.
(Н.Б).

2-көнүгүү.
   Берилген сүйлөмдөрдөгү көп чекиттин ордуна маанисине ылайык
келүүчү тууранды сөздөрдү коюп көчүргүлө.

1.Мурдун  … эткизе демиккенин басып алып, тамагын кыра жөтөлдү.
2.Кененбай атамдын жанына келгенде машинасын … эттирип жиберсе
болобу. 3. … бастырып келген Курман тамдын кырында чокчоюп отурган
абышкага салам айтты. 4. – Атасынын көрү! – дейт … сүйлөгөн Шарше. 5.
Шоорук карыя … кекирип коюп сөз баштады. Темир мештен ыргыган
кыпындар … айланага кыймыл киргизет.
6. Эмне деп жооп берерин билбей, эриндери … , мукактанып калды.
7. Күлайым күндөгү каадасынча  … эткен дабыштан чочуп сак жаткан. 8.
Каалга … этсе да ыргып туруп, баш көтөрчү. (Н.Б).

3-көнүгүү.
   Көп чекиттин ордуна маанилик жактан ылайык келүүчү тууранды
сөздөрдү койгула. Аларга тиешелүү тыныш белгилерди койуп,
эрежелерди толук сактагыла.

1. Жаныбарлардын көздөрүнөн жаш кадимкидей … этип тамчылап жатты.
2.Эки тамчы жаш сымал эки сөйкө кыймылдаган сайын … этип, кулагына
жарашып, көркүнө чыгарып турду. 3.Кылыч … шилтенип, орус мылтык …
атылды. 4.Үй эки суунун кошулган жеринде болуп, эки тарабынан … дайым
суу агып жатар эле. (Т.К) 5.Кабыл арабаны дароо кошуп жиберип, чоң
челекти … жөнөп берет. 6.Мелтиреген эки челекти көтөрүп баратканда эле,
камакта турган чочколор сезе коюп, … этип тыбырап киришет.
7.Коркконунан жүрөгүм … согуп, эмне кыларымды билбей көпкө турдум. 8.
Таңкы бүлбүл жарыкта кыштактан бир караан … узап баратты. 9.Жоон-

жолтоңунан келген жаш аял … басып, алдыраак кетип баратып, бир кезде
Мамбетти күтүп токтой калды. 10.Райкомдун катчысы Матаевдин сөзүн
кубаттап тургандар … кол чаап жиберишти. (М.Э.)

Үй тапшырмасы.
4-көнүгүү.
    Өз алдыңарча дирт, солк, бака-шака, тып-тып, жарк-журк, мелт-
калт, жылт-жулт, серең-серең, тарс-турс деген тууранды сөздөрдү
катыштырып сүйлөм түзүп, аларды элес жана табыш тууранды сөздөргө
ажыраткыла.

Сырдык сөз.
Сабактын максаты: Сырдык сөздөрдү оозеки кепте туура колдоно билүүгө
жетишүү жана жазууда грамматикалык жактан ката кетирбей жазууга
үйрөтүү.

Теориялык бөлүм.
   Сырдык сөздөр маани берүүчү сөз түркүмдөрүнө да, кызматчы сөз
түркүмдөрүнө да кирбеген өзгөчө сөз түркүмдөрүнөн болуп саналат.
Маанилик жактан айтылып жаткан ойго карата адамдардын ички сезимин
билдирип, морфологиялык жактан мүчөлөп өзгөрбөгөн жана сүйлөмдө башка
сөздөр менен синтаксистик белгилүү бир байланышта-катышта келбеген
сөздөрдүн өзгөчө бир тобу.
1). Лексикалык мааниси боюнча адамдардын ар кандай кырдаалдардагы
ал-абалын, көбүнчө таң калуу, жактырбоо, сүйүнүү, кубануу өңдүү ички
сезимдерин билдирет. Мисалы: Капырай, тамашалап койсо эле таарына
түшөсүң да…
2). Морфологиялык жактан сөз жасоочу жана сөз өзгөртүүчү мүчөлөр
менен өзгөрбөйт, башка сөз түркүмдөрүнөн жасалбайт, уңгу түрүндө гана
колдонулат. Мисалы: Бах, чиркин! Гүл эмес бекен.
3). Синтаксистик жактан сүйлөм мүчөсүнүн милдетин аткарбайт,
сүйлөмдүн тутумунда башка сөздөр менен грамматикалык байланышта
келбейт. Мисалы: А-а, Айгүл эжем да мында турбайбы…

Практикалык бөлүм.
1-көнүгүү.
    Тексттерди өз ара салыштыруу менен алардын кептин кайсы
формасы аркылуу берилгенин аныктагыла. Колдонулуш чөйрөсүн
белгилеп, стилдин кайсы түрүнө мүнөздүү экенин түшүндүргүлө жана
аларды сырдык сөздөрдүн маанилик түрлөрүнө карата ажыраткыла.
Текст кайсы чыгармадан алынганын жана авторун таап, сырдык
сөздөрдүн алдын сызгыла.

Аттын дүбүртү бат алыстап кетти. Сарыбай:
- Ой! – деп аптыгып, кыйкырып турду ордунан.

- Кетти кокуй… Сүйүмкан чочуп ойгонду:
- Ыя?.. Ыя… – деди карбаластап, Сарыбайдын этегин тартып. Сарыбай:
- Ээй, Мадыл! Кайдасың?! Мадыл!
Сүйүмкан:
- Эмне кыласың, кокуй, жети түндө?
Мадыл да ойгонуп:
- Ие, аке… - деп үн берди, уйкуга камыгып.- Эмне?
Сарыбай:
- Көзүң кашайгыр! Тур, атты  кара! Мадыл атканага барып, тору кашка
турган жер бош турганып көрүп, алдастай түштү:
- Ой! Ат жок го? Бошонуп кетсе керек. Сарыбай жер муштап отура калды:
- О… Карангүн, кол жууптурбуз эмесе аттан! Бирөө минип кетти, кокуй,
ушундан нары!
  Туугандар бүт ойгонуп, бири түшүнсө, бири түшүнбөй, жабылып тура
чуркашты:
- Капырый, жети түндө эмне болуп кетти, ыя?
- Тору кашка атты ууру мине качты дейт го…
- О, коку-уй, эмне болот эми?
Мадыл балбалактап токой аралап баратты:
- Ой-оой, тамашаңды кой! Токто-о бери, ким болсоң да!
   Оо бир убакта Ыдын Мадыны кайрып келди. Энтигип, күйүгүп:
- Кокуй, көзүм кашайды. Ыя, ушинтип алдырып жиберебизби тору
кашканы?!– деп алдастап, эмне кыларын билбей, үйгө жөлөнүп отура калды.
(Т.К)

2-көнүгүү.
    Текстти көрктүү окуп, кайсы чыгармадан алынганын жана авторун
тапкыла. Сырдык сөздөрдү таап дептериңерге көчүрүп жазгыла.

Ажымурат орогун ыргыта уруп:
 - Ур! Чаап кал! – деп чаңырганда гана Султанмурат эсине келди.
   Ал кезде түлкү ылдый карай зыпылдап жүрүп берген, адыраңдаган Актөш
күйүккөндөн кышылдап артынан кеткен.
- Ой-ээй, укмуш! – деп алды Султанмурат.
Экөө бир аз жерге барып токтоду. Түлкүдөн дайын жок, Актөштүн эле үнү
тигинден, мындан угулат.
-  Ээй сен!.. деди Ажымурат нааразы болуп.
   Ушундай түлкүнү колдон чыгарып… Нес болуп калыпсың. Жок дегенде
кол шилтеп койбойсуңбу!..

3-көнүгүү.
    Сырдык сөздөрдүн ар бир учурундагы маанилерин аныктагыла.
Интонация, жаңдоо, ымдоолорду сүйлөмдүн контексттик маанисине
ылайыктагыла.

1. Бали, акылманым. Чөлдөп калган кезде суусунду бир кандырыңызчы!..
2. – Ой, баатыр, амандашпай туруп сөздү уруштан баштаганыңа жол
болсун…
3. –Ой, сен кандай кеп эшитпеген немесиң?!  Отурчу мындай!
4.-Апей ботом, кантет! Тамашалап койсо оюндан от чыгарганы турат
окшойсуң!
5. Караңгыда ат үсүндө үргүлөп келе жатканда алдынан сорок этип чыга
калган коендон чочуп, «баа» деп бакырып жибере жаздады.
6. Эх! Ал окуя эмдигиче эсинен чыгып кеткендир.
7. Так-так! Менин тагдырлаш жаныбарым Гүлсары.

Үй тапшырмасы.
4-көнүгүү.
    Текстти толук окуп чыгып, түшүнгөнүңөрдү айтып бергиле. Текст
стилдин түрүнө кирээрин фактылар аркылуу далилдегиле. Андагы
сырдык сөздөрдүн ар биринин конкреттүү учурундагы маанилерин
аныктагыла.

Сырдык сөздүн маанилери:
1.Адамдарга карата колдонулуучу сырдык сөздөр чакыруу, талап кылуу,
буйуруу, тыюу салуу, жооп берүү маанисинде колдонулат.
Мисалы: 1). –Чүш-ш, Айбек келе жатат, жашынгыла!
                2). Алдей-алдей, ак бөпөм,
                     Ак бешикке жат бөпөм.
2. Айбанаттарга карата колдонулуучу сырдык сөздөр үндөө, чакыруу,
тынчытуу, жоошутуу, айдоо, кубалоо ж.б.маанилерде колдонулат.
Мисалы: 1). Өш-өш, ай! Өш! -деп уйлардын четин кайрып койду.
             2). Чип-чип, жөжөлөрүм,
                  Чип-чип менин жөжөлөрүм.
                  Сарыбашылым бармактайым,
                  Мен багайын ардактайын.

Көркөм жана оозеки стиль.

 Сабактын максаты: Студенттердин сүйлөө речин өстүрүү менен
маданияттуу сүйлөөгө үйрөтүү жана грамматикалык жактан катасыз,
сабаттуу жазууга, көркөм чыгармаларды окуп жатканда тууранды жана
сырдык сөздөрдү өз алдынча түшүнө алуусуна жетишүү.

Теориялык бөлүм.
Буга көркөм чыгармалардын (аңгеме, очерк, повесть, роман, поэзия, поэма,

драма ж.б) тили кирет. Анда улуттук тилдеги көркөмдүк каражаттар
(метафора, метонимия, эпитет, кайталоо ж.б) кеңири колдонулуп, бизди
курчап турган чындык, жаратылыш, адамдардын образдары, турмуштук

кубулуштар, айбандар, жан-жаныбарлар, үрп-адат ж.б  өтө кызыктуу,
элестүү, эмоционалдуу берилет. Учкул сөздөр, фразелогизмдер, антоним
менен синонимдер, макал-лакаптар ж.б. кеңири колдонулат.  Адабий тилдин
нормасында жазылып, окуя  кызыктуу, элестүү  болуп берилет. Чыгарманын
формасы мазмунуна шайкеш келет. Иш кагаздарынын стили сыяктуу
жасалма  штамптар кезикпейт. Чыгарманын  өз дооруна карата диалектилик,
эскирген, жаңы сөздөр көбүрөөк кезигет.

Көркөм стиль башка түрлөрдөн айырмаланып, универсалдуу стиль деп
аталат. Ал бардык курактагы, ар кандай кесиптеги адамдарга түшүнүктүү.
Көркөм чыгарманын жаралашынын негизги максаты - адамдарга эстетикалык
- нравалык тарбия берүү менен бирге руханий дүйнөсүн, таанып - билүүсү,
дүйнөгө болгон көз карашын калыптандыруу болуп саналат.
       Көркөм стиль башкалардан айырмаланып, тилдик каражаттарды
колдонууда эне тилдеги бай материалдардын бардык түрлөрүн, б.а.
синонимдерди, өтмө  маанидеги сөздөрү, антонимдерди көркөм ыкмада
колдонулушун, фразеологизимдерди ж.б.  пайдалануу менен окурмандын
көңүлүн өзүнө бурат, чыгарманын көркөм сөз кудурети артат, стилдик
өзгөчөлүгү пайда болот.
       Көркөм текст пайда болоордон мурда автор тарбынан иштелип чыккан
план боюнча системаланын, окуяны бир ыратта берүү үчүн кырдаалды
баяндоо, жаратылышты же көрүнүштү сүрөттөө, кыялындагы нерсени ой
жүгүртүү аркылуу берүү ыкмалары ишке ашат. Ошентип, тексттеги сүрөттөө,
баяндоо, ой жүгүртүү ыкмалары келип чыгат. Булар текстин түзүлүшүн
пайда кылып туруу менен бирге ар биринин өзгөчүлүгү көрүнүп турат.

Ысык-Көл - кыргыз көлү кылкылдаган,
Кыз-келин кылаасында шыңкылдаган.
Кылымдар колдон түшкөн маржан болуп,
Көрүнбөй тереңинде жылтылдаган.

Ысык-Көл - кыргыз көлү шарпылдаган,
Көркүнө көктөн  башка тартылбаган.
Замандар кербенчидей чубап өтүп,
Чарчаса  сайасында салкындаган.  (А.Осмонов).

Оозеки стиль.
     Адам баласы күнүмдүк турмушунда бири-бири менен пикир алышып,
оозеки сүйлөшкөн сөздөрүн оозеки тил деп айтабыз.
Азыркы шартта оозеки тил эң чоң мааниге ээ, себеби коомдук курулуш,
тынчтык, эл аралык абал ж.б. жөнүндө лекциялар, докладдар оозеки окулат.
Мектепте сабактар да оозеки  берилет.
Оозеки тилинин жазма тилден төмөнкүдөй айырмачылыктары,
бөтөнчөлүктөрү бар:
1). Оозеки тил пикир алышуунун эң зарыл куралы болуп, эл арасында оозеки
жашайт.



81

2). Оозеки диалектирге, жаргондорго кеңири орун берилет.
3). Оозеки тилинде эмоциялык белгилер, жесттер кеңири колдонулат.
Мисалы: ийинди куушуруу, көздү ымдоо, колду ары-бери жаңсоо, башты
ийкөө ж.б. ойлонуу мүмкүнчүлүгү аз болот. Ошондуктан кайталоолор көп
учурайт. Оозеки кепте суроо-жооп, диалог жана монолог көбүрөк
колдонулуп, белгилүү угуучуларга гана арналат. Оозеки тил диалогдук жана
монологдук кеп түрүндө болот.

Практикалык бөлүм.
Диалог.

   Диалог (гр.- сүйлөшүү, аңгемелешүү) – эки же андан ашык адамдын өз ара
оозеки сүйлөшүүсү, аңгемелешүүсү. Көркөм чыгармадагы диалог –
каармандын речин мүнөздөөнүн эң кеңири түрү. Диалог бардык эле
жанрдагы чыгармаларда бар, өзгөчө ал драмада окуяны өнүктүрүүнүн
каражаты катары негизги ролду ойнойт. А.Токомбаевдин «Күүнүн сыры»
аңгемесинде төмөнкүдөй диалог бар:
     - Кайсы жерден келдиң? Кайсы элсиң? – деди кыз жылмайып.
     - Билбеймин.
     - Эчедесиң?
     - Ондомун.
     - Бир тууганың барбы?
     - Жалгызмын.
     - Жүр эмесе, сен өзүмдүн өргөөмдө болосуң?- деди кыз.

1-көнүгүү.
      «Ысык-Көл» аттуу  диалогду окуп чыгып, ушул эле теманын башка
стилдерде кандайча колдонулгандыгын салыштыргыла жана
стилдердин айырмачылыктарын көрсөткүлө да, андан ары улантып
жазгыла.

-Ой, мадыра баш, Ысык-Көлдөн качан келдиң?
-Кечээ.
-Биздин айылдагы пансионаттын ремонт иштери бүттүбү?
-Акырындап аракет кылып жатабыз.
-Баса, эс алуучулар көппү?
-Иттей (автобустагы  сүйлөшүүдөн).

2-көнүгүү.
   Төмөндөгү берилген диалогду ролго бөлүштүрүп көрктүү окугула.
Диалог кайсы чыгармадан алынган жана кимдин калемине таандык?

-Ат! Атты жөлө! – деп Момун Орозкулду итерди.
  Экөөлөп күшүлдөп жатып атты араң тургузушту. Калч-калч этип мүдүргүп
турду ат жаныбар.
-Чыгар! - деди Момун.

-Эмнеге?
-Атты чыгар деп атам! Жан кайышын чыгар, оңдоп кайра кошобуз!
Момундун буйругуна Орозкул кыңк этпестен дагы көндү. Атты чыгарганда
Момун чылбырдан жетелеп жөнөдү.
-Жүр. Кеттик. Анан келебиз. Ат кичине эс алсын.
-Эй, токточу!- Орозкул чалдын колунан чылбырды жулуп алды. Ал азыр гана
эсине келип, эски кейпин кийди.
– Сен кимдин башын айлантып атасың?! Эч жакка баспайсың! Устунду азыр
чыгарабыз. Кечинде алып кетчүүлөр келет. Былжырабай атты кайра кош,
уктуңбу?
   Момун унчукпай терс бурулду да, чучгуна суук өткөн буттарын кыйраңдай
шилтеп, суудан чыга жөнөдү.
-Эй, абышка, кайда? Кайда барасың, токто дейм?!
-Кайда? Кайда? Мектепке! Неберем түштөн бери күтүп калды.
-Кайт артыңа! Кайт, болбосо!..
Абышка кайрылбады. Орозкул атты таштады да, суу жирей далбактап, жээк
түбүнөн Момунга жетип, ийинден аткып, булка тартты. Экөө бетме-бет
энтиге дем алып турушту.
  Орозкул кайнатасынын ийининдеги өтүктү жулуп алды да, башы-көзүнө
карабай эки жолу салып калды.
-Бас! Кана! – деп ыркырады Орозкул өтүктү жээкке ыргытып жиберип.
   Момун унчукпастан суунун мизиндеги кумга түшкөн өтүгүн алып, кайра
туруп кылчая бир карады. Ууртунан кан сызылып чыккан экен.
-Айбан экенсиң! - деди Момун кумсарып, анан канын түкүрүп, өтүгүн кайра
ийинине арта салды.
   Эч качан эч кимге каяша айтпаган, элпек Момун аталган, азыр тигинтип
эски өтүгүн ийинине салып, ууртунан кан сызылып, көк тумшук болуп
шкүрүнүп турган көкшүүндүн оозунан ушул сөз чыкты.

Монолог.
   Монолог (гр.- бир сөз) көркөм чыгармада каармандардын жекече окурманга
же көрүүчүлөргө карата айткан сөзү. Монологдун диалогдон айырмасы
сүйлөп жаткан кишинин сөзүнө башка каармандар аралашпайт. Лирикалык
чыгармаларда монолог негизги орунда турат, драмалык чыгармаларда
каармандын монологу көрүүчүлөргө карата айтылат. Монолог аркылуу
каармандардын мурунку жана кийинки тагдыры, алардын бул же тигил
көрүнүшкө карата мамилеси, инсандык сапаттары ачык берилет.
   Монолог каарман тарабынан үн чыгарылбай ичтен айтылса, ички монолог,
үн чыгарылып айтылса (муну кандай түрдө айтылып жатканын көбүнчө
автордун сөзүнөн билебиз) сырткы монолог деп аталат. Монологдун
диалогдон айырмасы – сүйлөп жаткан адамдын сөзүнө башка каармандардын
сөзү кошулбайт. Лиркалык чыгармаларда монолог негизги орунда турат.
Монолог аркылуу каармандардын мурунку же кийинки тагдыры, алардын
бул же тигил көрүнүшкө карата мамилеси, инсандык сапаттары ачык
берилет.

3-көнүгүү.
   Монологду көркөм окугула жана жаттагыла.
К.Баялиновдун « Ажар» повестиндеги Ажардын монологу.

« - Жаным апа, тур! Жетим тайлактай боздоп, жетимсиреп артыңда калган
жалгызың келип, жалооруп жаныңда турат. Жалгызыңдын сөзүн ук, ая!
Жалгызың бүгүндөн баштап, ата-бабасы тааныбаган бөтөн журттун бирөөнө
башы байланганы, ага  сатылганы жатат. Андан кутказ, ал азапты  көрсөтпө,
койнуңа ал, ач койнуңду!
   …Кантейин, эч болбогондо теңтуш болсо, кыздын бараар жери күйөө
дегендей, жаттыгына карабай «мейли» деп коет элем. Бирок ал маркум
атамдан да карыган киши экен. Ага канткенде барам? Канткенде аны
өмүрлүк жолдош кылам? Кимден кеңеш, кимден жардам сурайм? Айт, апа!
Мага айла тап! Менин сенден башка барар жерим, таянаар тоом, жашынаар
каранар-бутам калбай калды. Сага берген өлүмдү кудай мага ыраа көрбөдү.
Эми эмне кылам, кудай ай!

4-көнүгүү.
   Драмадагы монологду интонация менен ролдорго бөлүштүрүп окугула.
Окуянын жайын түшүндүргүлө.

Бексултан Жакиевдин «Атанын тагдыры» драмасынан.
Акылбектин монологу.

Акылбек: Болотбек, кулунум… Мени эле карайсың, түк көз  айырбай
карайсың… Эмне?.. Мени сагындыңбы?.. Мен да сени сагындым, куса
болдум, кулунум… Болотбек, качан келип комузуңду колуңа аласың?
Ушинтип эле илинип тура береби? Келсеңчи, келип ырдап берсиңчи…
Ырыңды сагындым, күүңдү сагындым. Кыял-жоругуңду   сагындым.
Чыгарчы үнүңдү угайын …(пауза).
Унчукпайт, үн катпайт, ойлуу. (пауза).
    Өтө эле  ыраактан чыккансып, кандайдыр комуз күүсү араңдан зорго угула
баштайт. Акырындык менен бери жылып келе жаткансып, улам  катуулай
берет. Ана ага уландын обону кошулат. Күү да обон да көңүлдүү жана
салмактуу. Акыры ыр Акылбектин кулагынын дал жанына келип толгонсуп,
даана жана ачык Болотбектин үнү угулат.
Болотбектин үнү.
                   Кабак чытып мүңгүрөп,
                   Капалыкка берилбе.
                   Кайраттуу бол ар дайым,
                   Сарсанаага жеңилбе.

                   Азамат болсоң, эр болсоң,
                   «Кыйналдым, кыйын» дебей жүр.
                   Жетим менен жесирге,
                   Каралышкын  салбай сүр.

                   Эл мойнуна жүк түшсө,
                   Жүгүн алып жеңилет.
                   Найза сунуп жоо келсе,
                   Көз ирмебей жеңип өт.
Бул ырды «Ушундай болуп жүргүн» деп мени кичинекей бала кезде өзүң
үйрөтпөдүң беле. Кадимки кайратың кана, ата?! Же андан тангансыңбы?
Акылбек:       Эл мойнуна жүк түшсө,
                   Жүгүн алып жеңилет.
                   Найза сунуп жоо келсе,
                   Көз иребей жеңип өт.
Болотбектин үнү: (кайраттуу) – Урушка кеткен жеке эле мен белем, ата?!
Мага окшогондордун далайы кетпеди беле. Кана, ошолордун канчасы кайра
айланып айылына кайра барды? Сен өңдөнүп уулунун жүзүн көрбөй калган
аталар аз эмес го…
Акылбек: Бирок… бирок ичим ачышып жатпайбы. Уруштун азап-тозогун
тартып, колу-бутуңду окко жулдуруп ийсең деле мейли эле. Жеңишбегимди
жетим калтырбай өзүң тирүү маңдайыма келип берсең, арман жок эмес беле.
Андан бөлөктүн мага кереги жок эле го, кулунум, Болотбек! Болотбек!
Баары бир сен келесиң! Ыраспы, сен келесиң! Келүүгө тийишсиң! Күтөм
сени! Сен келгенче өлбөй тирүү жүрө берем, чыдайм ошого чыдайм!

Үй тапшырмасы.
5-көнүгүү.
   Т.Касымбековдун «Келкел» тарыхый романындагы  Токтогулдун
монологун интонация менен көрктүү окугула.  Кандай философиялык
ойлор айтылгандыгын чечмелегиле.

    «Ээ, адам ай! Бири курсагы тойгонуна корстон, бири ал үчүн башка бирөө
тер төккөнүнө кудайдын бергениндей ыраазы. Бири жер өрттөп чуу
чыгарганына, бири жабырап айткан ушагына, бири бирөөнүн ак көңүлүн
сындырганына кубанат. А дагы бири кайран өмүрдүн кайра бери кайрылбас
ылдыйына барган убагында же өзүнө же башка бирөөнө жарамдуу эмне иш
бүтүргөнүн тымызын эстеп, тескеп, алгылыктуу бирдеме болгон болсо «мен
муну баштап»,  «мен муну бүтүрүп» деп, көңүлдөнө кыйла топук кылат.
Колунан келишинче  дагы бир пайдалуу нерсе өтөп калууга шашылат. А
кайсаланса, эчтемеси өз көзүнө толбосо, бул асыл дүйнөнү бөөдө тепсеп,
бөөдө эле кирдетип, изи, жыты калбай кайра кетип бара жатканына астейдил
өкүнөт. Курдашынан, өз баласынан уялат.
    Көп жашаш эле муратпы?! Биртике өмүр сүрсөң да көбүрөөк ой терметип,
узун жол басып, азиз өмүрдү адал ишке сарптамак абзел экен. Өмүрдүн күнү
өмүрдүн көптүгүндө же өп-чап өткөнүндө эмес, не деген иш өтөгөндүгүндө
белем?!»

Публицистикалык стиль.

Сабактын максаты: Стилдин бул түрүндө болочок кесип ээлерине
инервью, макала,  репортаж, газетага кат жөнөтүүнүн жолдорун жана аларды
пайдалана билүүнү үйрөтүү аркылуу кругозорун, ой-жүгүртүүсүн өстүрү.

Теориялык бөлүм.
1. Макала – бул газетага ылайыкталган илимий же публицистикалык маани
мазмундагы жанр. Макалада тема, ошол тема боюнча автор койгон, көтөргөн
негизги маселелер, далил-көрсөтмөлөр жана негизги жыйынтыктар болот.
Макала жазууда төмөнкү нерселерди эске алуу керек:
1).Темаңардын, б.а. жаза турган материалдарыңардын актуалдуулугу,  жалпы
мааниси,  азыркы учур үчүн зарылдыгы.
2).Теманын ачылышы, фактылардын ишенимдүүлүгү, жыйынтыктардын,
жалпылоолордун чыгарылышы.
3). Макалаңыздын окумдуулугу жана элди өзүнө тартышы.
4). Макаланын тилинин бүгүнкү талапка ылайык келиши.
2. Кабар (заметка) – басма сөз үчүн кыска маалымат. Ал үч бөлүктөн турат:
Киришүүдө кыймыл-аракет, окуянын өткөн орду жана мезгили тууралуу
маалымдалат. Андан соң негизги факт айтылат, кийин (концовка)  корутунду
берилет. Кабар окурмандарды ишендирип жана таасир бере ала тургандай
кыска, жеткиликтүү, так болуп, ашыкча көркөмдөлбөй, кооздолбой
жазылууга тийиш.
3. Газетага кат – кандайдыр бир көрүнүшкө, фактыга жаңырык (отклик),
пикир билдирүүчү, ошол-факт, окуяны талдоочу же баа берүүчү, каяша
кылуучу жанр. Кат мекеме, уюмдардын жетекчилерине кайрылуу катарында
да, бирөөлөрдүн тагдыры тууралуу жазгандарга кеңеш, жардам сураган
макалаларга да карата жазылат.
4.  Интервью – ой-пикири, баяны окурмандарды кызыктыра турган киши
менен кабарчынын аңгеме-дүкөнү. Мында кабарчы суроо берип, ал эми анын
маектеши ошол суроолого ырааттуу жооп берип отурат. Газетага ошол
суроолорго берилегн жооптордун ылайыктууларын тандап алып,
окурмандарга жеткиликтүү, түшүнүктүү тилге салып сунуштоо керек.
5. Репортаж – кандайдыр бир окуя болгон жерден баяндалган,  ошол
окуянын күбөсү, катышуучусу тарабынан жазылган гезиттик жанр. Анда
болуп жаткан шарт-жагдайдын сырткы көрүнүшү, белгилери сүрөттөлөт.
Окуялар, окуялардын катышуучулары аталат. Алардын өз ара сүйлөшүүлөрү
берилет, пейзаж, портреттер чагылдырылат. Репортажды окуган адам ошол
окуяны көрүп тургандай, элестете алгандай болсун.

1-көнүгүү.
   Төмөнкү «Ысык-Көл» атту газетадан алынган макаланы окуп чыгып,
стилдин башка түрлөрү менен салыштыргыла. Окшоштук жана
айырмачылык жактарын түшүндүргүлө.

   Албетте, Ысык-Көлдү жерге-сууга тийгизбей мактайбыз. Аны ырдабаган
акын жок. Залкар акын Алыкул Осмонов:
«Кымыздай чөйчөгүнөн сапырылып,
Жаштыктай күр-шар этип көбүк чачып»,
«Көргүм келет, көргүм келет миң ирет,
Айткым келет, сүйөм көлүм, сүйөм деп.
Элесимде көл жатпаса шарпылдап,
Ырларымда анда кандай касиет - деп жазса, Сүйүнбай  Эралиев:  «Күн батат
көл бетинен тайып нары,
Эл тарап ээн калат кайыктары.
Сезилет жалаң гана дир-дир этип,
Жылыңач жылдыздардын кайыкканы», дейт. Мындай укмуш ырларды
мисалы кылуу үчүн шурудай тизип жаза бергим келбейт. Мактоо, баа берүү,
сыймыктануу жаман эмес дечи. Ошентсе да айтаарым – бул, нары  кыска.
Көлгө  камкордукту качан кылабыз?  Ысык-Көлдү айланта качан бак
тигебиз? Дагы качанга чейин ойлонобуз? Чечкиндүү аракетке  качан өтөбүз?
(газета)

2-көнүгүү.
   Төмөндөгү берилген текст стилдин кайсы түрүнө кирет?

 Акчамды уруксаатсыз иштеткендерден «Үстөгү менен
кайтарып бергиле!» деп талап кылсам болобу?

  - Уулум менен Орусияда чогу иштеген классташы жаңы жылдын алдында
Кыргызстанга жөнөгөн экен. Уулум андан акча берип жибериптир. Ал болсо
Бишкекке келип, уулумдун бизге жөнөткөн акчасын кошуп, атасына машина
алып алыптыр. Эми ал айылдашым уулу алып берген машина менен
Бишкекке жүргүнчү ташып иштеп жатат. «Биздин акчаны бербейсиңби?» деп
барсам: «Кичине күтө тур. Эл ташып иштеп жатам. Акчаңды чыгарып
берем»,- дейт. Кантсе да айылдаш эмеспи, катуу урушканга чейин барбадым.
Ал эми уулум Орусиядан чалып:  «Мен акчаны ал балага атаңа машина алып
бер
деп берген эмесмин. Сиз эмне үчүн макул болуп кала бересиз? Анда 2000
долларга 20% үстөк акча кошуп берем дегизип тил кат жаздырып, кол
койдуруп алыңыз»,-деп жатат. Мен айылдашыма мындай талап кое аламбы?

Жоробай, Аксы району.

   -Үстөгү менен талап кылсаңыз болот. Бирок ал үчүн айылдашыңыз менен
жазуу түрүндө келишим түзүп алыңыз.  Анда уулуңуздун сизге арнап берип
жиберген акчасын кайтарып берүү жана жана аны уруксаатсыз пайдаланганы
үчүн  үстөгүн төлөп берүү тууралуу көрсөтүлсө туура болот. Жазуу жүзүндө
келишим болгон соң гана айылдашыңыздан акчаны үстөгү менен талап
кылсаңыз туура болот.
   Эгерде айылдашыңыз мындай келишим түзүүдөн баш тартса, райондук
милицияга кайрылыңыз. Мындай учурда КРнын Кылмыш-Жаза кодексинин

171-беренеси менен «Ишенип берилген мүлктү өзүнө пайдаланып алган»
деген негизде айылдашыңыздын уулуна каршы кылмыш иши козголуп,
кылмыш жообуна тартылышы мүмкүн.

Сиздердин сурооңуздарга
«ЮР-ЭКСИМА» юридикалык

компаниясынын директору
Керимкулов Эдил Кемелович

жооп берди.
Байланыш телефону:0550-317430.

3-көнүгүү.
   «Мен адамзаттын кайгыдан эмес, кубанычтан ыйлашын каалайм»
деген теманын негизинде макалага топ ичинде конкурс жарыялагыла.
Тандалып алынган макалаңарды И.Раззаков атындагы КМТУнун
«Политехник» газетасына жарыялагыла.

Үй тапшырмасы.
4-көнүгүү.
   Газета-журналдардан интервью, репортаж, макала, кабар жана
газетага кат таап келиңиздер.

Иш кагаздарынын стили.

Сабактын максаты: Стилдердин ичинен иш кагаздарынын стилинин
айырмачылыгын жан турмуштук зарылчылыгын, алардын колдонулуш
чөйрөсүн жана максатын үйрөтүү. Кыргыз тилинин нормасында иш
кагаздарын туура толтурууну, колдоно билүүнү жана айрым укуктарын
үйрөтүү.

Теориялык бөлүм.
Официалду иш кагаздары мамлекеттик денгээде иш жүргүзүлүүчү,

сөзсүз аткарылуучу документтер болуп эсептелет. Буларга мамлекеттер
ортосундагы иш кагаздардан тартып, мыйзам, указ, устав жана программалар
кирет.
       Адам жашоо-турмушунда бир жылдык, бир айлык, бир жумалык пландоо
менен иш-аракеттерди жасайт. Программа өз ичине бир топ жылдык иш-
чараларды камтып, алардын аткарылуучу мөөнөтүн белгилейт, андан келип
чыгуучу натыйжалар аныкталат.
        Устав азыркы учурда көбүнчө ишкер, иш алып баруучу ишканалардан
учурайт. Анын негизги максаты - иш алып баруунун негизги багыттарын
баяндоо менен, кандай, кайсы акча каражаттарына байланыштуу иш алып
бара тургандыгы санап берет. Кимдер  тарабынан  көзөмөлдөнөт,  кимдерге
отчет  берет,

иш-аракеттеринин кирешеси жана чыгымы боюнча милдеттүү түрдө
билдирип турулушу уставда камтылат.
      Программада алдын ала иштелүүчү  иш-чаранын  негизги
жол - жоболору белгиленип, каралат.

Практикалык бөлүм.
1-көнүгүү.
     Төмөндөгү берилген токтомдун үлгүсүн пайдаланып, өз кесибиңерге
ылайыктап, кандайдыр бир иш-пландын негизинде токтом жазгыла.

Ысык–Көл областынын Тоң  районунун Бөкөнбаев  айылынын
айылдык совети токтом кылат.

Токтом №3.

Күн тартибинде каралуучу маселе:
1. Айыл кыштактарды жашылдандыруу.
2. Жазгы талаа иштерине болгон даярдык.

Угулду: 1. Айыл Өкмөтү Абакиров О.
   Мекенибиздин сыймыгы, кыргыз жеринин бермети болгон
Ысык-Көлдү  коргоону алгач өзүбүздөн баштайлы. Ар бир жаран Ата
Журтун коргоого милдеттүү. Биздин кылган ишибиз атадан балага
өтүп, улам кийинки муундарга мурас катары сакталып калып келет.
Андыктан жаратылыштын кооздугун жөн гана пайдаланып жок
кылбастан, коомчулуктун өзүнө гана эмес, кийинки урпактарга да
пайда алып келе тургандай иш жасоого бел байлайлы. Менин сунушум
- айылдын ар бир тургуну Ысык-Көлдүн тегерегин  жана айыл-
кыштактарды жашылдандырууга  активдүү  катышуусун  талап
кылмакмын.

2.  Бөкөнбаев айылынын механиги Аликулов Азиз.
    Урматтуу жолдоштор, кесиптештер жана Бөкөнбаев айылынын
тургундары! Жаздын алды менен талаачылык жумуштары башталган
соң ар жылы болбосо да, ар бир беш жылдыкта айылыбызды
жашылдандырууну мындан ары салтка айландырып алсак деген оюм
бар. Биринчиден айылдын көркү, экинчиден экинчи Швецария аталган
Кыргызстандын баркын кетирбей сактап калууга умтулалы.
Ошондуктан жогоруда айыл өкмөтүнүн айтып өткөн сөзүн толугу
менен колдойбуз.

Күн тартибиндеги маселени угуп, талкуулап, айыл жамаатынын жалпы
чогулушу токтом  кылат:

1. Кыштак чөлкөмүндө көлдү бойлото 10 чакырымга чейин үч катар
мырза теректин көчөтү отургузулсун.

2. Бир күндүк айлык-маяналарыңар жашылдандырууга берилсин.
3. Бул ишке айылда жашаган бардык адам тартылсын жана ар бир жан
жүздөн көчөт тиксин.
4. Айыл Өкмөтүнүн  аймагында жашылдандыруунун бир айлыгы
жарыялансын.

Катышкан жумушчулардын саны 250.
Макул - 250
Каршы - жок.
Калыс - жок.
Токтом бир добуштан кабыл алынды.

   Чогулуш башчысы       (колу)                           Абакиров О.А.
   Катчысы                    (колу)                           Кашкарова Ш.К.
   22-апрель. 2010-жыл.

2-көнүгүү.
    Тил кат деген эмне? Тил катты кандай учурларда нотариуска
күбөлөндүрүү керек экендигин жана кандайча пайдалана тургандыгын
төмөндөгү берилген текстти окуп, турмушуңарда туура пайдалангыла.

Тил катты сөзсүз түрдө нотариус аркылуу күбөлөндүрүү керекпи?

   - Бир таанышыма карызга ири суммада акча берип; «Карыз алдым» деген
тил кат жаздырып алдым. Суроом ошол тил катты нотариуска күбөлөндүрүш
керекпи?

Айнура, Нарын шаары.

   -КРнын Жарандык кодексинин 177-беренесинин 1-бөлүгүнүн 2-
бөлүкчөсүнүн негизинде 10 минималдуу айлык өлчөмүнөн (1000 сом) ашкан
суммадагы акча тууралуу келишим жөн гана жазуу түрүндө болуп, эки
тараптын колу коюлса жетиштүү болот жана мыйзамдуу деп саналат. Демек,
сизге ал келишимди нотариус аркылуу күбөлөндүрүүнүн кереги жок.

Сиздердин сурооңуздарга
«ЮР-ЭКСИМА» юридикалык

компаниясынын директору
Керимкулов Эдил Кемелович

жооп берди.
Байланыш телефону:0550-317430.

«Супер Инфо» №327.

3-көнүгүү.
   Президенттин төмөнкү Указынын мазмуну менен таанышкыла.

    Кыргыз Республикасынын Президентинин Указы менен маданият
жаатындагы сиңирген эмгеги жана көп жылдык ак ниет иши үчүн эмгек
ардагери Сагынбаева Уруяпса «Даңк» медалы менен сыйланды.
    Кыргыз Республикасынын Президентинин Указы менен илим жаатындагы
сиңирген эмгеги үчүн төмөнкүлөргө  «Кыргыз Республикасынын илимине
эмгегин сиңирген ишмер» деген ардактуу наам берилди:
   Аттокуров Сабыр Аттокуровичке – тарых илимдеринин доктору,
профессор:
   Караев Өмүркулга – тарых илимдеринин доктору, профессор.
   Кыргыз Республикасынын Президентинин Указы менен рынок
экономикасында үзүрлүү эмгектенгендиги үчүн «Акун» жоопкерчилиги
чектелген коомдун башкы директору Турсунбеков Чыныбай Акунович
Кыргыз Республикасынын Ардак грамотасы менен сыйланды.
   Кыргыз Республикасынын Президенти Ата Мекенди коргоочуларды
Кыргыз Республикасынын мамлекеттик сыйлыктары менен сыйлоо жөнүндө
Указга кол койду. Ага ылайык Ата Мекенди коргоодо эл аралык
террорчуларга каршы күрөштө көрсөткөн жеке  эрдиги үчүн төмөнкүлөр
сыйланышты:

«ЭРДИК»  МЕДАЛЫ  МЕНЕН:
Жайлоев Байышбек Садаевич – полковник,
Коңурбаев Макамбай – полковник,
Султанов Курманбек - милициянын полковниги.

Үй тапшырмасы.
4-көнүгүү.
   Үй-бүлөлүк шартка байланыштуу факультеттин деканына академ
өргүү алуу үчүн арыз, жолдошуңарга мүнөздөмө жана ишке орношуу
үчүн резюме түзгүлө.

Кызматчы сөздөр.
Жандоочтор.

Сабактын максаты: Кызматчы сөздөрдүн башка сөз түркүмдөрүнөн болгон
айырмачылыгын жана сүйлөшүү кебинде, грамматикада канчалык деңгээлде
зарылчылыгы бар экендигин түшүндүрүү.

Теориялык бөлүм.
Кызматчы сөздөр өз алдынча турганда эч кандай лексикалык  маанини

билдире албайт. Сүйлөмдөгү сөздөр менен бирге айтылып, тиешелүү болуп
турган кошумча маани берген сөз менен сөздү, сүйлөм менен сүйлөмдү
байланыштырып турган сөздөр кызматчы сөздөр деп аталат.
   Булар өз алдынча турганда сүйлөм мүчөлөрүнүн милдетин аткара
алышпайт.

   Кызматчы сөздөргө: жандоочтор, байламталар, бөлүкчөлөр жана модалдык
сөздөр  кирет.

Жандоочтор.
   Атоочторду жөндөмөлөр боюнча башкарып, сүйлөм мүчөлөрүн
байланыштыруу үчүн колдонулган сөздөр жандоочтор деп аталат.
Жандоочторго төмөнкү сөздөр кирет: менен, жөнүндө, аркылуу, бою,
боюнча, бойдон, үчүн, сайын, соң, тууралуу, көздөй, карата, карай, катар,
чейин, карганда, кийин, мурун, бери, көрө.

Жандоочтун түрлөрү.
   Жандоочтор жөндөмөлөр менен айкалышына карата төмөндөгүдөй болуп
бөлүнөт:

1. Атооч жөндөмөсүн талап кылуучу жандоочтор: менен, тууралуу,
жөнүндө, аркылуу, боюнча, сайын, сыяктуу, үчүн, бою, бойдон.
Мисалы: Айжан менен Асыл бир топто окушат. Алар сабак тууралуу
сүлөшүшөт.

2. Табыш жөндөмөсүн талап кылуучу жандоочтор: көздөй, карата,
карай, катар. Бишкекти көздөй кетти.

3. Барыш жөндөмөсүн талап кылуучу жандоочтор: караганда, жараша,
чейин, дейре, карай, карата. Ошко чейин барабыз.

4. Чыгыш жөндөмөсүн талап кылуучу жандоочтор: караганда, жараша,
чейин, дейре, карай, карата. Ал менден кийин, андан соң Асыл келди.

Практикалык бөлүм.
1-көнүгүү.
    Төмөндөгү берилген жандоочторду катыштырып, көркөм
чыгармалардан  мисал  келтирип  сүйлөм  түзгүлө.

Ары, бери, мурун, менен, тууралуу, жөнүндө, аркылуу, боюнча, сайын,
сыяктуу, үчүн, бою, бойдон, караганда,  жараша, чейин, дейре, карай,
карата.

2-көнүгүү.
   Төмөндөгү берилген тексттен жандоочторду таап, алдын сызгыла жана
кайсы жөндөмөнүн негизинде турган жандооч экендигин тактагыла.

Август түнү.
    Жылдыздар ушинтип толгондо, биз капчыгай аралап келе жатаканбыз.
Аттар салкындап, үйдү көздөй көңүлдүү жортууда. Араба качыр-кучур
дүңгүрөп ташка тийген сайын такалардан учкун чагылат. Капчыгайга
сырттан келе берген сыдырым талаанын алда кайсы жаринен бүрдөгөн
эрмендин күрмөк ачуу жытын лепилдетип, жол катары шыралжын
буруксуйт. Ушунун баары терге жибиген кара май жытына   аралашып,
адамды эңги-деңги мас кылгансыйт. Жол үстүнө үңүлгөн аскалар кыйгач
көлөкө таштап, нары сайдагы бадалдын арасында Күркүрөө жаны тынбай

алдастайт. Тээ артта калаган темир жолдо поезддер көпүрөдөн нары өтүп,
бери өткөн сайын жаңырык ээрчитип, гудокторду алыска-алыска созолонтот.
   Суунун аркы маңдайында, белес-белес кырманчылар от жагышып, эртеңки
көжөсүн кайнатууда. Тигине, кимдир бирөө алда кандай иш менен
шашылып, кокту бойлой далбаңдап, кыштакты көздөй чаап бара жатат.
   Данияр дагы көпкө чейин обон салып, ырдап келди. Чалкыган август түнү
аны тыңшап, обонго арбалгандай терең тынчтыкта уюп магдырады, ал түгүл
аттар да арабаларды жай терметип, каалгып басышты.  Мына ушинтип,
адамдын денесин балкыта, толукшуп ырдап келе жаткан Данияр бир
убакытта үнүн бийик закымдата келип, ырын чорт токтотту да, аттарга ала-
сала камчы уруп, айдап жөнөдү. Менин оюмча Жамийла да анын артынан
түшөт экен деп, тизгиндерди жыйып, алардын соңунан калбай утурламак
болдум.  Бирок Жамийла козголуп да койгон жок. Башын бир жагына
кыйшайткан калыбында  терең кыялга чөмүп, нес болгон сыяктуу ошол
бойдон былк этпей отура берди. Обондун абада калган учкундары дагы эле
көкөлөп жүргөндөй. Жамийла аны сыйкырлап тыңшагансыйт.

3-көнүгүү.
     Көп чекиттин ордуна маанисине ылайыктап жандооч сөздөрдү коюп
көчүргүлө.

1. Ой куш … , учурунда кармап калбасаң, учуруп жибергенден … кармай
албайсың. 2. Ачууну токтоолук … , жамандыкты жакшылык …, битирдикти
марттык  …  ,  жалганды чындык  …   жеңе бил.   3.  Куш учуш   ...  жаралса,
адам бакыт  …  жаралган. 4. «Жамгыр  …  жер көгөрөт,  бата  …. эл
көгөрөт». 5. Күлүк ат чапкан … арбытат.  6. «Айды этек … калкалай
албайсың».

4-көнүгүү.
    Тексттерди окуп чыккыла жана жандоочторду тапкыла. Тексттерге
тема коюп,  кайсы стилде экенин далилдегиле жана  андан ары
уланткыла.

1. Ээр – ат жабдыктарынын ата башы экендигин билебиз. Ээр байтеше менен
сомдоодон ойдогудай чыккан жыгачтан алынып, анан балта менен керкинин
мизи тийет. Кем-карчы маки, бычак аркылуу чебер жонулуп, жымсалданат.
Ээр - карагай, тал, терек сыяктуу жыгачтын түрлөрүнөн жасалат.

2. Йод – Менделеевдин мезгилдик системасынын VII тобунда жайгашкан
галогендерге кирүүчү химиялык элемент жана металлдык жалтырагы бар
кара күрөң түстөгү кристалл  экендиги тууралуу баардыгыбыз билебиз.
Йодду 1881-жылы француз химиги Б.Крутуа ачкан. Кадимки температурада
эле кескин жыттуу кызгылт көк түстөгү бууга өтөт. Сууда начар эрийт. Йод
жана анын бирикмелери медицинада, фотографияда кеңири колдонулат.

3.Жалт-жулт ойноп күнгө күмүш сыяктуу,
   Түркүн тилдүү, кыл комуздуу, кыяктуу.
   Жардай эңсеп, көлдөн тосуп чөмүлүп,
   Каз каркылдап, канат чапкан бууга ак куу.

   Мөңгү жактан түн салкынын жеткирип,
   Бой чыйралткан кечки илеби бубак-буу.
   Кокту ылдый агып жаткан ийрилип,
   Жылаажын үн, мөлтүр кашка тунук суу (С. Эралиев).

Үй тапшырмасы.
5-көнүгүү.
    Берилген суроолорго жазуу түрүндө жооп бергиле.

1. Стилистика деген эмне?
2. Мофология бөлүмү эмнени окутат?
3. Тууранды сөз менен сырдык сөздүн айырмасы эмнеде?
4. Жандоочтоор эмне үчүн кызматчы сөздөрдүн катарына кирет?
5. Роман, аңгеме, повесттер стилдин кайсы түрүнө кирет жана бири-

биринен эмне айырмачылыктары бар?

Кызматчы сөздөр.
Байламталар жана бөлүкчөлөр.

Сабактын максаты: Байламталар менен бөлүкчөлөрдүн жандоочтордон
болгон айырмачылыгын түшүндүрүү жана алардын кептин түзүлүшүндө
зарылдыгын тастыктоо.

Теориялык бөлүм.
    Өз алдынча турганда лексикалык мааниге ээ болбогон  бир өңчөй
мүчөлөрдү жана татаал сүйлөмдүн тутумундагы жөнөкөй сүйлөмдөрдү өз ара
байланыштыруу үчүн колдонулган кызматчы сөздөр байламталар деп аталат.
Аларга: да, же, менен, бирок, демек, себеби, ошол, жана да, эгер, анткени
менен, ошон үчүн, ошол  себептүү, ошондой болсо да, ошондой болгону
менен деген сөздөр кирет.

Жөнөкөй жана татаал байламталар.
  Байламталар составына карай жөнөкөй жана татаал болуп, экиге бөлүнөт.
Жөнөкөй байламталар бир сөздөн (жана, да, себеби, дагы, демек, бирок, же,
эгер, ошондуктан), татаал байламталар эки же андан көп сөздөрдөн түзүлөт:
ал эми, анткени менен, антсе да, ошол себептүү, же болбосо, ошол үчүн,
эмне үчүн, эмне үчүн десең.

Байламталардын синтаксистик кызматына карай бөлүнүшү.

  Байламталар синтаксистик кызматына карай  багындырма байламта жана
багындырбас байламта болуп экиге бөлүнөт.

Багындырма байламталар.
   Баш сүйлөм менен багыныңкы сүйлөмдү өз ара тутумдаштырган
байламталар багындырма байламталар деп аталат.
   Багындырма байламталар өз ара төмөнкүдөй бөлүнөт:

1.Себеп-натыйжалагыч анткени, себеби,  неге десең, эмне үчүн,
андыктан, ошондуктан, ошол   себептүү.
2.Шарттуу эгер, эгерде, -са мүчөсү менен сүйлөмдүн баяндоочу аяктайт.

    3.Салыштырма канчалык, ошончолук, ошончо, ошондой ж.б.

Багындырбас байламталар.
Айрым сөздөрдү жана сүйлөмдөрдү тутумдаштыруу үчүн колдонулган
байламталар багынндырбас байламталар деп аталат.
  Багындырбас байламталар өз ара төмөнкүдөөй бөлүнөт:

1. Байланыштыргыч ары, жана, жана да, жана дагы, да, дагы, дале,
менен.

2. Каршылагыч а, ал эми, бирок, антсе дагы, ошентсе да, ошентсе
дагы, анткени менен, ошондой болсо да, ошондой болгону менен.

3. Божомолдогуч же, же болбосо, не.

Бөлүкчөлөр.
     Өз алдынча лексикалык мааниге ээ болбогон, айрым сөздөргө же
сүйлөмдөргө ар түрдүү кошумча маанини киргизүү үчүн колдонулган
кызматчы сөздөр бөлүкчөлөр деп аталат. Бөлүкчөлөргө: го, же, эң, өтө,
абдан, түк, чылк, эч, такыр, ээ, ыя, белем, бейм, куду, кадим деген сөздөр
кирет.

Бөлүкчөлөрдүн түрлөрү.
    Бөлүкчөлөр маанисине карай чектегич, күчөткүч, аныктагыч - тактагыч,
божомолдогуч, тангыч, сурама, ырастагыч, салыштырма болуп, сегизге
бөлүнөт.

1. Чектегич гана, эле.
2. Күчөткүч эң, өтө, абдан, түк, чылк, чымкый, аябай, тим эле, жөн эле,

өңчөй дегеле.
3. Аныктагыч - тактагыч да, дагы, дале, нак, как, так, дал.
4. Божомолдогуч го, бейм, белем.
5. Тангыч эч, турсун, турмак, түгүл, түк, такыр.
6. Сурама ээ, ыя. Мисалы: Эмне дедиң, ыя?
7. Ырастагыч ооба, да.
8. Салыштырма куду, кадим. Мисалы: Куду эжесиндей бийледи.

Практикалык бөлүм.
1-көнүгүү.

      Тексттен кызматчы сөздөрдү бөлүп көрсөткүлө. Аларды түрлөргө
ажырткыла. Бөлүкчөлөрдүн кызматчы сөздөрдүн башка түрү менен
болгон жалпылыктарын, ошондой эле алардын (бөлүкчөлөрдүн) өзүнө
гана мүнөздүү болгон белгилерин айтып бергиле.

1.Чолпон куду Сабыр сыяктуу боорукер, көңүлү өтө назик эле. (А.Т) 2.
Бул короону башында ким салганын жана качан салганын ушул күнгө
чейин анык билбеймин. (М.Э) 3. Айкайлаган ызы-чуу, калың дүбүрт артта
калып, Гүлсары менен карагердин ортосу акырындап жакындай берди.
(Ч.А) 4. Аныгын биле албай, жаны аябай ачыды. (М.Гап.) 5. – Ооба,
биздин эмгек адамдарынын образын түзгөн иштерибиз да аз эмес. (А.С) 6.
Ошентип, илим - билим булагы алыскы тоо арасына чейин кетти. (Т.С) 7.
Ананчы, машине - дүкөн тиги жактан таш, же бутка чалынган чөп эмес да.
(Ч.А) 8. Айнаны да жумушка, чогулушка жибербей, ал түгүл үйдөн карыш
чыгарбай, тышкы дүйнөдөн бөлүп таштаган. (К.К) 9. Кайгырган сайын
көзүнөн мончок – мончок жаштар акты. (К.Б) 10. Карапасын алуу үчүн
аялдар дөңгө чейин бизди ээрчитип келишти. (А.Сас.)

2-көнүгүү.
    Сүйлөмдөрдөн чектегич жана аныктагыч бөлүкчөлөрдү бөлүп
көрсөткүлө. Аларга тиешелүү болуп турган сөз кайсы экенин жана
кандай маанилерде колдонулганын аныктагыла.

1.Айрыкча өнөр, адабияттын таржымалында адам бийиктикке жеке түйшүгү
менен гана жете алат. (К.Жус.) 2. Энем да күндөгүдөй эмес, көздөрү
коркунучтуу, чарасынан чыгып турат. (М.Э) 3. Адам баласында бул
келиндин көзүндөй сүйкүмдүү көз да жок. (Ч.А) 4. Куду атасындай, жүзүнөн
нуру төгүлүп турат. («Ала – Тоо») 5. Төрт тараптан эл арты деле арыла элек.
(Т.С) 6. Ошол үчүн Султанмурат эртеңки сапарга түшүнүп, кымылдап да
жүрдү. (Ч.А) 7. Муну айылдан гана көрөсүң. (К.Жус.) 8. Ал бүгүн гана
тартынган оор тай туягы менен чапкылап, талыган балтырын кармалады.
(«КМ») 9. Эртеси дагы ушундай жайып чыктым. (М.Э) 10. Биз деле ушул
айылдын кишилеринен болобуз. (Т.С)

3-көнүгүү.
     Сүйлөмдөрдөн күчөткүч жана тангыч бөлүкчөлөрдү өз – өзүнчө
ажыраткыла. Алар тиешелүү болуп турган сөз кайсы сөз түркүмүнөн
экенин жана ага карата кандай мааниде колдонулганын аныктагыла.

1. Өңчөй калчылдаган томаяктарды ээрчиткен берегиңер ким? 2. Ал кыздын
өңү сулуучасынан келип, мүнөзү өтө уяң эле. (А.С ) 3. Эшик ачык турат, үйдө
эч ким жок. (Ч.А) 4. Ал китепти сен тургай сенин атаң да билбейт. (К.А) 5.
Башканы кой, ага а түгүл Сакинай да ооз ачпайт. (О.Д) 6. Петр өтө эле сактык
кылып жатасың, бул иште эч кандай тобокелге салуу жок. («Ала – Тоо») 7.
Мени көрүп, Мария аябай күлгөн. (Т.С) 8. Колунан эч нерсе келбегендер

ошондой мактанчаак болот. (Н. Б) 9. Кырда туруп алып эки жакты караган
менен эч нерсе көрө алган жок. (Н.Б) 10. Эч биринин буга тиешеси жоктой
сезген.

4-көнүгүү.
     Көп чекиттердин ордуна байламталарды ылайыгына жараша коюп
жазгыла.

Адам кыймылдап койбойт, … үн чыгарып койбойт, башы бир жагына
салаңдап. Ууртунан кан сызылып турат. (Ч.А). 2. Жамгырчынын колу иште,
… көзү кызда. 3. Түн ортосу небак ооп кеткен, … уйку келбейт (Ч.А). 4.
Эмнеге Сапар мага сырын айткан жок, … дагы билгени барбы. 5. Айым-
Балык түбөлүктүү, … ал көргөн түштөр да түбөлүктүү. (Ч.А). 6. Ал мени
баласынтпайт, … биз теңтуштардай сүйлөшөбүз. 7. Токтогул – өз элин жан
дили менен сүйгөн акын, … ырларында кыргыз элине берилгендик идеясы,
патриоттук сезимдери негизги орунду ээлейт.

Үй тапшырмасы.
5- көнүгүү.
    Көп чекиттердин ордуна ылайыгына жараша кызматчы сөздөрдөн
койуп иштегиле.

1. Ой, жигит! Жашылчаларды жыйноо ишин бүтүрдүңбү … . (Т.С) 2. Күндүн
жаабай турушу … жүрөгүмдү өйүп трат. (А.О)
3. Былтыртан бери торпок бакканды … ушул абышка үйрөттү. (А.Сас.) 4.
Согуштун күчөгөн мезгили эле, күн суук болчу, эгин жетишпей жаткан, …
ошондо Сережа экөөбүз вагонго жүктөп, шаарга чейин узатып келгенбиз.
(«Ала – Тоо») 5. Коноктордун көзүнчө инисин сабай албай … уялган
Байсерке өз жылкысынан меймандарга бирден ат мингизди. (Т.С) 6. …
атында мен калыпмын. (К.Жус.) 7. Абышка тамак ичпей, таң эртеден
мектепке барышыма … каршы болду. («КМ») 8. Тигил жогорку жакка
чакырылган Самтырлардын кечигишинде да бир кеп бар … . (Т.С) 9. Бул
кезде түн кирип, … караңгы түшүп калган. (М.Э) 10. Ошондон соң гана
көңүлү тынгансыды … үшкүрүп өйдө болуп, жеңи менен чеке терин аарчып
алды. (Т.К)

Өтүлгөн тема боюнча тесттик суроолор

1.Эң алгач „Манас“ эпосун кагаз бетине кайсы окумуштуу түшүргөн?
Ч.Валиханов
В.Радлов
Б.Юнусалиев
Г.Алмаши

2.Фонетика эмнени окутат?
Сөздөрдү, сөздөрдүн составын, сөз түркүмдөрүн окутуучу илим
Сүйлөм мүчөлөрүн окутуучу илим

Тилдеги тыбыштардын жасалышы, тыбыштык системасын окутуучу илим
     Туура сүйлөөгө үйрөтүүчү илим
3.Татаал сын атоочтор кайсылар?

 кызыл ала, кара тору
 упузун, чоң, таттуу
 аябай, өтө, абдан
 ак, көк, кызыл

4.Тыбыш жана тамга деген эмне?
Кулакка угулган үндөр тамга, аларды белгилеген шарттуу белги  тыбыш
Сөздөгү айрым үндөр тыбыш, ал эми тыбыштарды белгилөө үчүн  кабыл

алынган шарттуу белги- тамга
 Үн менен айтылган тыбыш, шыбыш менен айтылганды тамга дейбиз
 Тыбышты жазабыз, тамганы айтабыз

5.„Семетей“ эпосунун негизги темасы жана идеясы кандай?
сүйүү
достук
Мекен
бийлик

6.Кыргыз адабий тилинде канча тамга, канча тыбыш бар?
 34 тамга ,26 тыбыш
36тамга, 39 тыбыш
36 тамга, 34 тыбыш
30 тамга, 24 тыбыш

7.Кыргыз тилинде канча үндүү тыбыш бар?
 12
 14
  8
  6

8.Үндүү тыбыштар тилге карата кандай болуп бөлүнөт?
 Эринчил, эринсиз
 Созулма, кыска
 Жоон, ичке
 Кен, кууш

9. Үндөштүк мыйзамы бузулбаган сөздөрдү тап.
 Мугалим, чабалекей, инсан
 Китепкана, суусар, калем
Келемиш, араба, чыгарма

 Ботинке, жарманке, август
10. Үнсүз тыбыш деп эмнени айтабыз?

 Өпкөдөн чыгып келе жаткан абанын жолтоочулукка учурабай айтылышы
 Жалаң гана үн катышып айтылган тыбыштар
Айтылганда жолтоочулукка учурап, шыбыштын жардамы менен жасалган
тыбыштар
 Жумшак үнсүздөр менен айтылган тыбыштар

11.«Манас» эпосундагы башкы каармандар:

 Манас, Танабай, Бегимай, Кыз Сайкал, Жакып
 Манас, Бакай, Чубак, Кошой, Чыйырды
 Манас, Акбалта, Айчүрөк, Түлкүбек, Сыргак
 Каныкей, Акылай, Жаныл Мырза, Серек

 12. Эпостогу Манастын атынын аты
 Алгара
 Телтору
 Аккула
 Чабдар

 13.   Белгилүү манасчылардын атын ата
 Сагымбай, Саякбай, Жайсан, Балык
 Карамолдо, Токтогул, Тоголок Молдо
 Тологон, Касым, Гапар, Касымалы
 Мидин, Байдылда, Омор, Сабыр

14.Айбанат, куштардын энчилүү аттары кандай тамга менен башталып,
кантип жазылат?

Баш тамга менен чогуу жазылат
Баш тамга менен дефис коюлуп
Баш тамга менен экиге бөлүнүп
Баш тамга менен ажыратылып

  15.  «Манас» эпосун изилдөөчүлөр
       Ч. Валиханов, Радлов, К. Мифтаков
       И. Арабаев, К.Тыныстанов, И. Раззаков
       Ж. Баласагын, М. Кашкари, Омар Хаям

  М.Байжиев, М. Элебаев.

 16.  Морфология эмнени окутат?
       Тыбыштарды, алардын бөлүнүшүн
       Туура жазуу эрежелерин

 Сөз, сөздүн составы, сөз түркүмдөрүн
       Сөздөрдүн маанисин.

 17. Кыргыз тилинде канча сөз түркүмү бар?
      тогуз
      беш
      он бир
      алты
 18. Зат атооч кандай болуп бөлүнөт?
       шилтеме, жактама
       энчилүү, жалпы ат
       чамалама, иреттик
       жай даража, күчөтмө даража
 19. Кыргыз Республикасынын гимнинин авторлору ким?

 Ш. Кулуев, Ж.Садыков. Обону К.Молдобасанов, Н.Давлесов
 С. Орозбаков, С.Каралаев. Обону К.Орозов, А.Малдыбаев



99

 А.Токомбаев, Т.Сыдыкбеков. Обону А.Темиров, К.Эралиева
      К Жантошев, К. Баялинов. Обону З.Усенбаев, Т. Абдиев

20.Маани берүүчү сөз түркүмдөрү кайсылар?
       Зат атооч, ат атооч, тууранды сөз, сырдык сөз
       Зат атооч, сын атооч, сан атооч, ат атооч, этиш, тактооч
       Тууранды сөз, сырдык сөз, кызматчы сөздөр
       ээ, баяндооч,толуктооч.
 21. Шаардыктарданбыз  деген сөз кайсы жөндөмө мүчөсүндө турат?
       илик
      барыш
      чыгыш
      табыш
22.  Сөз мүчөлөрүнүн бир нече вариантта өзгөрүп жазылышы ...негизделет.

уңгудагы үндүүгө
уңгудагы үнсүзгө
уңгунун аяккы муунундагы үндүүгө, үнсүзгө
уңгудагы үнсүзгө

 23.Фонетика грек сөзүнөн алынган, эмне дегенди түшүндүрөт?
 тыбыш
 тамга
үн

 жазуу
 24. Сүйлөө органдарына кайсылар кирет?

 дем алуу органы, көз, кулак, мурун
дем алуу органы, үн түйүндөрү, ооз, мурун, тил, эрин,борбордук

нерв система
 нерв системасы, ички органдар, ооз, тил, кулак
 дем алуу органы, өпкө, боор, тил, эрин

25.„Ойлойм, өсөт акылым,
Окуй берсем күндө мен,“ деген ыр саптарынын сөз жасоочу мүчө уланган
сөзү, сабы:

биринчи сапта, экинчи сөздө
экинчи сапта, үчүнчү сөздө
биринчи сапта, биринчи сөздө
мында андай мүчө жок

26.Азыр бизде мыкты адистер бар. Сүйлөмдөгү асты сызылган сөздөрдүн
жак, чак жана сан боюнча ээрчиши:

1-жак, жекелик сан боюнча
2-жак, көптүк санда
3-жак, бирок сан боюнча ээрчиген жок
3-жак, көптүк санда

 27. Жоон үндүүлөрдү тап.
 а, и, о, у

 а, э, ү, о
 о, э, ү, ы
 а, о, ы, у

28. Кыргыз тилинде йоттошкон тамгалар канча?
 3
 4
 5
 6

29. Үндөштүк мыйзамы бузулбаган сөздөрдү тап.
 эреже, мамлекет, сакал, алтын
 күнөө,чабан, созулма, канаттуу
 коломто, эреже, каргат, бүлдүркөн
 адабият, жоолук, сабиз, эгиз

30.Кыргыз тилинде үнсүз тыбыштар канча?
 20
25

 22
 23

 31. Мурунчул үнсүздөр кайсылар?
 б, в, г
 з, с, ж
 м, н, ң
 д, т, к

 32. Кыргыз Республикасынын желеги качан кабыл алынган?
 1991 -ж. 1 - ноябрь
 1992 -ж. 3- июль
 1992-ж. 5- март
 1993- ж. 31-август

33. Кыргыз тили чыгыш теги боюнча кайсы тилге кирет?
 латын
Орхон-Енисей

  араб
  түрк

34. Тыбыштарды жасоого катышкан органдар эмне деп аталат?
 сүйлөө органдары
 тыбыш жасоо органдары
 дем алуу органдары
 ички органдар

35. Үндүү тыбыштардын жаакка карай бөлүнүшү
 эринчил, эринсиз
 созулма, кыска
кең, кууш

 жоон, ичке
36. Үндөштүк мыйзамы бузулган сөздөрдү тап

 жүрөк, сулуу, калама

 ырыс, желек, жамал
               сүрөт, көңүл, жүгөн

калем, дарбыз, жууркан
37.  Уяң үнсүздөр кайсылар?

 к, п, с, т, ф
 б, п, в, ф, з, с
л, м, н, ң, р, й

 ц, ч, ш, ү, х
38. Туура жазууга үйрөтүүчү илим

 морфология
 фонетика
 орфография
 орфоэпия

39.   Кайсы тамгалар эки үнсүз тыбышты билдирет?
  б, в, з
  к, г, ж
 л, м, н
 р, т, х

40. Кыргыз Республикасынын гербинин автору ким?
 А. Абдыраев, С. Дубанаев
 К.Молдобасанов, Н.Давлесов
 Ж.Садыков, Ш.Кулуев
 Р.Абдыкадыров, А.Шаршенов

41. Кыргыз эли орус алфавитин качан кабыл алган?
               1939 – ж.

 1936 – ж.
 1941 – ж.
 1945 – ж.

 42. Тыбыш деген эмне?
 сөздөгү айрым үндөр
 кулакка угулган бардык нерселер
 көзүбүз менен көрүп турган нерселер
 атайын кабыл алынган белги

43. Кыргыз Республикасынын мамлекеттик тил гимнинин авторлору ким?
 А.Абдыраев, С.Дубанаев
С.Алтымышов, Б.Алишеров

               А.Молдобасанов, Н.Давлесов
 А.Жакыпбеков, Б.Сарногоев

 44. „Манастын“ С.Каралаев айткан варианты боюнча канча сап ырдан турат?
 500 000
 700 555
500 553

 900 553
 45. Үндүү тыбыштардын айтылышына карай бөлүнүшү.

жоон, ичке

 кең, кууш
кыска, созулма

 эринчил, эринсиз
 46. Жумшак үнсүздөр менен айтылган сөздөрдү тап

дубал, убада, дарбыз, жеңил
 газета, сөзсүз, кайчы, шыбак
 киши, эмгек, көмүр, падыша
 пайда, сабак, дүкөн, камыр

 47.  Муун  кандай болуп бөлүнөт?
 ичке, жоон
 ачык, жабык, туюк
 ачык, жарым ачык
жабык, жарым жабык

 48. Көлөмүнө жана идеялык-көркөм маңызына жараша кыргыз эпостору
канча топко бөлүнөт?

2
 3
 4
 5

 49.Этиштен атооч жасоочу мүчөнү тап.
кыз-келин
ит мурун
эже-сиңди
кесме

 50.Жамдама сан атооч катышкан сүйлөмдү тап.
Алдыбыздан алты киши чыкты.
Ондон ашуун окуучу мектепти көздөй кетти.
Алардын үчөөндө китеп бар эле.
Дүкөндөн бештен калем алдык.

 51.Кыргыз Республикасынын гимнинин сөзүнүн авторлору ким?
А.Осмонов, А.Токомбаев
А.Абдыраев, С. Дубанаев
Ш.Кулуев, Ж.Садыков
Ш.Кулуев, А.Дубанаев

 52.Капталчыл үнсүздү тап
л
р
г
ж

 53.Мамлекеттик тил күнү жыл сайын кайсы учурда белгиленет?
1-ноябрь
23-сентябрь
23-март
31-август

54.Үндүү тыбыштар кең, кууш болуп эмнеге карай бөлүнөт?
тилге
эринге
жаакка

үнгө
55. Ичке үндүүлөрдү тап

е,я,ю,ы
и,э,ү,ө
ы,и,а,э
о.ө,у,ү

56. Үндүү тыбыштар канча топко бөлүнөт?
2
3
4
6

57.Кыргыз эли колдонгон жазууларды ирээти менен туура көрсөт:
 Орхон-Енисей жазуулары, араб алфавити, латын жана орус алфавиттери
 Орхон-Енисей жазуулары, араб, кытай, латын алфавиттери
 Араб, иран, кыргыз алфавиттери
 Араб, латын, Орхон-Енисей, түрк

58.Эринчил үндүүлөрдү тап
о,ы,у,а
о,ө,у,ү
э,а,и,ы
у,ү,и,ы

59.Кыргыз тилинин грамматикасы кандай болуп бөлүнөт?
морфология, синтаксис
лексика, фразеология
жөндөмө, жак
фонетика, орфография

60. Дирилдеме үнсүздү тап
ж
ш
д
р

61.Үндөштүк мыйзамы деген эмне?
үндүүлөрдүн ээрчишип айтылышы
 үнсүздөрдүн ээрчишип айтылышы
 жалаң ичке үндүүлөр айтылган сөздөр
 жоон үндүүлөр  гана колдонулуп айтылышы

62.Үн менен шыбыштын катышына карай үнсүздөр кандай болуп бөлүнөт?
уяң, жумшак, каткалаң, түгөйлүү, түгөйсүз
тишчилдер, уччулдар
жарылма, жылчыкчыл
дирилдеме, капталчыл

63.„Жаңыл Мырза“ кенже эпосундагы каармандар кайсылар?
Раймаалы, Бегимай
Айчүрөк, Кыяз, Чынкожо
Нескара, Толтой, Жолой
Үчүкө, Түлкү, Чабак

64.Сын атоочтун канча даражасы бар?

3
4
2
5

65. «Манас» эпосунда көз тийбесин деп Манастын атын бурмалап коюшкан
аты

Бокмурун
 Чоңжинди
 Манас
 Баатыр

66.Көкөтөйдүн ашында Жолойго күрөшкө ким чыгат да ким жыгат?
 Бакай
 Алмамбет
 Сыргак
 Кошой

67. Каныкейдин улуту ким болгон?
 казак
 кыргыз
 тажик
 татар

68. Морфология илими изилдей турган негизги маселе.
 тыбыштар, алардын түзүлүшү
 туура жазуу эрежелери
 сөз, сөз составы, сөз түркүмдөрү
 сөздөрдүн мааниси

69. Маани бербеген сөз түркүмдөрү кайсылар?
 атооч сөздөр этиштер
 кызматчы сөздөр
 этиштер
 тактоочтор

 70.Зат атооч сөздөрдүн көптүк саны
 дарактар, китептер, мал
 күндөр, жылдар, калем
 жемиштер, адамдар, тоонун
 колдор, жүрөктөр, балама

 71.Таандык мүчө уланган сөздөр
барабыз, келебиз, жашайбыз
Мараттыкы, атамдыкы, үйүм
 балдар, силер, өзөндөр
жумуштан, үйдөн, көчөдөн

 72.„Кожожаш“, „Эр Төштүк“ кенже эпостору жанры боюнча кандай эпос?
 каармандык эпос
 социалдык-турмуштук эпос
 баатырдык эпос
мифологиялык эпос

73.Өзгөчө сөз түркүмдөрү кайсылар?
  зат, сын атооч
  этиш, тактооч
 сырдык сөз, тууранды сөз
 кызматчы сөздөр

74. «Манас» эпосунда  Акылай кимдин кызы?
 Акбалтанын
 Бакайдын
 Шооруктун
 Чубактын

 75.Коңурбайдын атынын аты
 Чабдар

               Алгара
Телтору

              Сарала
76.«Манас» эпосунун эң көлөмдүүсү кайсы  манасчыга таандык

 Сагымбай
 Жусуп Мамай
 Балыкооз
Саякбай

77. Сөздүн курамы
 уңгу, мүчө
 басым, муун
 аффикс, мүчө
 уңгу, фонема

78.Уңгу деген эмне?
 сөздүн түзүлүшү
 сөздүн айрым бөлүктөргө ажыратып жиберүүгө мүмкүн болбогон

бөлүгү
 сөзгө уланып, кошумча маани берет
 өз алдынча гана турган сөздүн бөлүгү

79.  Мүчөлөр кандай болуп эки  топко бөлүнөт?
 туруктуу мүчө, ээрчибес мүчө
 куранды мүчө, уланды мүчө
сөз жасоочу, сөз өзгөртүүчү мүчөлөр

 оошмо мүчө, сыйлыгышма мүчө
 80.Катыштык сын атоочторду тап

 тоголок, шайыр, түнт
 кыпкызыл, упузун, капкара
 токойлуу жер, тумакчан киши
 коозураак, Берметтен кичине

81. Басаңдатма даражадагы сын атоочту тап.
Ал упузун киши менен калды.
 Асман көгүш тартып, мелтиреп турду.
 Көк көйнөк кийсең жарашат.

 Чын жакшынын ачуусу бар, кеги жок.

 82. ««Манас» эпосу – кыргыз рухунун туу чокусу» деп ким айткан?
А.Осмонов

  А.Токомбаев
  Ч. Айтматов
  А. Акаев

83. «Манас» эпосунун кайсы бөлүгүндө кыргыз элинин үрп – адаты,
салттары, оюндары таамай чагылдырылган?

 Баатырдын төрөлүшү
 Манастын бала чагы
 Көкөтөйдүн ашы
 Чоң казат

84. Эпостогу Алмамбеттин атынын аты
 Аккула
 Сарала
 Чалкуйрук
 Торукашка

 85.   Асман менен жеримдин,
 Тирөөсүнөн бүткөндөй.
 Алтын менен күмүштүн,
 Ширөөсүнөн бүткөндөй деген сүрөттөө кимге таандык?

Сагынбай
 Саякбай
 Жайсаң
 Уркаш

86. Татаал сөздөр кайсылар?
 кош сөз, кошмок сөз, кыскартылган сөз
 энчилүү жана жалпы сөздөр
 мүчө уланган сөздөр
 жалпы сөз, бириккен сөз

87. Маани берүүчү сөз түркүмдөрү канча?
  5
  6
  4
  3

88. Данияр эч качан мындай сөздү уккан эмес. Бул сүйлөмдө ат атоочтун
кайсы түрү киргизилген?

шилтеме ат атооч
тангыч ат атооч
сурама ат атооч
аныктама ат атооч

89.„Сагымбайдын ар бир сөзү бир аттык!“-деп манасчыга кайсы улуу акын
суктанып айткан?

М.Алыбаев
А.Токомбаев

А.Осмонов
        О.Султанов
90. „Манас“ эпосундагы Манастын аталаш бир туугандары ким?

Абыке, Көбөш
Бакай, Акбалта
Жакып, Кошой
Чубак, Сыргак

91. -ыраак мүчөсү сын атоочтун кайсы даражасын уюштурат?
күчөтмө
басаңдатма
жай
салыштырма

92.Энчилүү аттардын жазылышынын кайсынысы туура?
Ысыккөл, Жалалабад
Ысык-Көл, Жалал-Абад
Ыссык-Көл, Жалал-Абат

        Ыссыккөл, Жалалабат
93. Кимдин? эмненин? деген суроо кайсы жөндөмөгө таандык?

чыгыш
барыш
атооч
илик

94.Зат атоочтун канча категориясы бар?
2
4
3
6

95.“Манас“ эпосунун бизге белгилүү канча варианты бар?

70тен ашуун

15ке жакын

2 гана

сан жеткис

96.Кошмок сын атоочтор кайсылар?

улуу-кичүү, ак-кара

кызыл ала, кара тору

аябай, өтө, абдан

ак, көк, кызыл

 97.Эң, өтө, абдан деген бөлүкчөлөр кайсы даражаны уюштурат?

жай

салыштырма

күчөтмө

даражаны уюштурбайт

98. „Жаңыл Мырза“ поэмасын ким жазган?

К. Тыныстанов

К. Маликов

А. Осмонов

А. Токомбаев

99.“Манас“ эпосундагы акылман, уз, аял  каарман ким?

Айчүрөк

Чыйырды

Каныкей

Сайкал

100.Манастын чоролору кимдер?

Бакай, Акбалта, Кошой

Алооке, Нескара, Күлчоро

Коңурбай, Жолой, Толтой

Чубак, Сыргак, Серек

